
चंडीगढ़ में ई-कार खरीद पर सब्सिडी बंद 
रहने के आसार, कोटा बढ़ने की उम्मीद कम

बढ़ी समुद्री शक्ति: युद्धपोत का 75 प्रतिशत से अधिक निर्माण देश में 

3 अगस्त से लागू होंगे नए प्रावधान, स्नातक वीजा की अवधि घटाने की तैयारी

वियतनाम: टूरिस्ट 
बोट पलटी, 15 
भारतीयों की मौत 

तापमान में गिरावट

राहत और बचाव अभियान जारी

अगले 48 घंटे भी सतर्कता जरूरी

पेज 1 एंकर स्टोरी

समर न्यूज | चंडीगढ़

चंडीगढ़ में इलेक्ट्रिक कार खरीदने 
वाले लोगों को मौजूदा इलेक्ट्रिक 
वाहन (ईवी) नीति की शेष 
अवधि के दौरान वित्तीय प्रोत्साहन 
(सब्सिडी) मिलने की संभावना 
बेहद कम है। हालांकि पिछले वर्ष 
पात्र वाहनों का कोटा बढ़ाया गया 
था, लेकिन प्रशासन अब उस 
व्यवस्था को दोबारा लागू करने के 
पक्ष में नहीं दिख रहा है। 
  इसके पीछे तर्क यह दिया जा रहा 
है कि इलेक्ट्रिक वाहन खरीदार पहले 
से कई तरह की रियायतों का लाभ 
ले रहे हैं और फिलहाल अधिकांश 
राज्यों में नई इलेक्ट्रिक कारों पर 
अलग से सब्सिडी नहीं दी जा रही 
है। प्रशासनिक सूत्रों के अनुसार, 
मौजूदा ईवी नीति अगले वर्ष पूरी 
होने वाली है। ऐसे में अतिरिक्त 
सब्सिडी के प्रस्ताव को आगे बढ़ाने 
की संभावना कम मानी जा रही 

एजेंसी | विशाखापट्टनम

भारतीय नौसेना की समुद्री शक्ति 
को और मजबूती देते हुए स्वदेशी 
स्टील्थ फ्रिगेट आईएनएस महेंद्रगिरि 
को नौसेना में शामिल कर लिया 
गया। परियोजना-17ए के तहत 
निर्मित इस अत्याधुनिक युद्धपोत 
का 75 प्रतिशत से अधिक हिस्सा 
स्वदेश में विकसित किया गया है। 
   यह पोत आधुनिक मिसाइल 
प्रणाली, उन्नत सेंसर, रडार और 
अत्याधुनिक युद्ध प्रबंधन प्रणाली 
से लैस है। इसकी तैनाती से हिंद 
महासागर क्षेत्र में भारत की समुद्री 
सुरक्षा क्षमता और निगरानी तंत्र को 
मजबूती मिलेगी। इस अवसर पर 
रक्षा मंत्री राजनाथ सिंह ने कहा कि 
भारत रक्षा क्षेत्र में आत्मनिर्भरता की 
दिशा में तेजी से आगे बढ़ रहा है। 
   उन्होंने कहा कि देश में विकसित 
अत्याधुनिक रक्षा प्रणालियां भारतीय 
सशस्त्र बलों की क्षमता बढ़ाने के 
साथ-साथ रक्षा उत्पादन को भी नई 
पहचान दे रही हैं।

एजेंसी | लंदन

ब्रिटेन सरकार ने अंतरराष्ट्रीय 
विद्यार्थियों से जुड़े वीजा नियमों में 
अहम बदलावों की घोषणा की है। 
नए प्रावधानों के तहत स्नातक वीजा 
की अवधि कम करने की प्रक्रिया 
आगे बढ़ाई जा रही है। इसके साथ 
ही पढ़ाई के दौरान ब्रिटेन में रह रहे 
विवाहित विद्यार्थियों के यहां जन्म 
लेने वाले बच्चों को कानूनी दर्जा देने 
का प्रावधान भी किया गया है। 
   इन बदलावों का सबसे अधिक 
असर भारत, विशेषकर पंजाब से 
उच्च शिक्षा के लिए ब्रिटेन जाने वाले 
विद्यार्थियों पर पड़ने की संभावना है। 
नए नियम 3 अगस्त से चरणबद्ध 
तरीके से लागू किए जाएंगे। इनका 
उद्देश्य आव्रजन व्यवस्था को 
पारदर्शी बनाना है। संशोधनों के 
तहत स्नातक वीजा की अवधि 
मौजूदा व्यवस्था की तुलना में कम 
की जाएगी, जिससे पढ़ाई पूरी करने 
के बाद नौकरी की तलाश के लिए 
मिलने वाला समय घट सकता है।

एजेंसी | हनोई

वियतनाम में भारतीय पर्यटकों को 
ले जा रही एक टूरिस्ट बोट समुद्र 
में पलट गई, जिसमें 15 भारतीय 
नागरिकों की मौत हो गई। हादसा 
वियतनाम के प्रसिद्ध पर्यटन स्थल 
फु क्यूक द्वीप के पास हुआ। नाव में 
कुल 36 लोग सवार थे, जिनमें 32 
भारतीय पर्यटक और चार चालक 
दल के सदस्य शामिल थे। 
   मृतकों और प्रभावित लोगों में 
बड़ी संख्या में तेलंगाना और आंध्र 
प्रदेश के पर्यटक बताए जा रहे हैं। 
स्थानीय अधिकारियों के अनुसार, 
यह हादसा उस समय हुआ जब 
पर्यटक समुद्री यात्रा पर थे। अचानक 
नाव का संतुलन बिगड़ गया और वह 
पानी में पलट गई। 
   सूचना मिलते ही स्थानीय प्रशासन, 
नौसेना और तटरक्षक बल ने राहत 
एवं बचाव अभियान शुरू किया। 
बचाव दल ने 21 लोगों को सुरक्षित 
बाहर निकाल लिया, जबकि कई 
लोगों को अस्पताल पहुंचाया गया। 
हादसे के बाद भारतीय दूतावास और 
वियतनामी प्रशासन लगातार स्थिति 
पर नजर बनाए हुए हैं।

न्यूज ब्रीफ

2029 से लागू हो सकता है ‘एक देश-एक चुनाव’,  99% समर्थन में
समिति अध्यक्ष ने कहा- राज्यों के विशेषज्ञों और विभिन्न पक्षों से राय ली जा रही

आत्मनिर्भर भारत को नई मजबूती

विद्यार्थियों में बढ़ी चिंता

माइलेज पर मामूली असर संभव

आधिकारिक दिशा-निर्देश का इंतजार
समुद्री सुरक्षा क्षमता बढ़ेगी

सर्वसम्मति बनाने पर जोर

विधायी प्रक्रिया होगी अहम
प्रस्ताव अभी भी लंबित

नई नीति पर रहेगा फोकस

एजेंसी |  नई दिल्ली

देश में लोकसभा और विधानसभा 
चुनाव एक साथ कराने के प्रस्ताव 
‘एक देश-एक चुनाव’ (वन नेशन, 
वन इलेक्शन) को लेकर गठित 
संसद की संयुक्त समिति ने संकेत 
दिए हैं कि यदि विधायी प्रक्रिया समय 
पर पूरी हो जाती है तो नई व्यवस्था 
वर्ष 2029 से लागू हो सकती है। 
  समिति के अध्यक्ष पीपी चौधरी 
ने कहा कि अब तक प्राप्त सुझावों 
में लगभग 99 प्रतिशत लोगों ने 
इस प्रस्ताव का समर्थन किया है। 
हालांकि उन्होंने यह भी स्पष्ट किया 
कि समिति अभी विभिन्न राज्यों के 
विशेषज्ञों, संवैधानिक जानकारों और 
अन्य संबंधित पक्षों से सुझाव लेने 
की प्रक्रिया में है। समिति अध्यक्ष 
के अनुसार इस विषय पर व्यापक 
विचार-विमर्श किया जा रहा है ताकि 

सभी राज्यों, राजनीतिक दलों, विधि 
विशेषज्ञों और चुनाव प्रक्रिया से 
जुड़े पक्षों की राय को अंतिम रिपोर्ट 
में शामिल किया जा सके। इतने 
बड़े संवैधानिक बदलाव के लिए 
सभी पहलुओं का गंभीर अध्ययन 
आवश्यक है और समिति उसी दिशा 
में काम कर रही है। 'एक देश-एक 
चुनाव' का उद्देश्य लोकसभा और 
सभी राज्यों की विधानसभाओं के 
चुनाव एक साथ कराना है। केंद्र 

सरकार का तर्क है कि इससे बार-
बार लागू होने वाली आदर्श आचार 
संहिता से विकास कार्य प्रभावित नहीं 
होंगे, सरकारी खर्च में कमी आएगी 
और प्रशासनिक संसाधनों का बेहतर 
उपयोग हो सकेगा। 
  सुरक्षा बलों की बार-बार तैनाती 
की आवश्यकता भी कम होगी। 
वहीं विपक्ष के कई दलों और कुछ 
संवैधानिक विशेषज्ञों ने इस प्रस्ताव 
पर अलग राय व्यक्त की है। 

एजेंसी | नई दिल्ली

ई20 (20 प्रतिशत एथेनॉल मिश्रित) 
पेट्रोल को लेकर जारी बहस के बीच 
केंद्रीय सड़क परिवहन एवं राजमार्ग 
मंत्री नितिन गडकरी ने कहा है कि 
यदि पुराने वाहनों में ई20 के कारण 
कुछ रबर या अन्य संबंधित पुर्जों में 
खराबी आती है तो वाहन निर्माता 
कंपनियां उन्हें उपभोक्ताओं से कोई 
अतिरिक्त शुल्क लिए बिना बदलें। 
    उन्होंने यह भी स्वीकार किया कि 
एथेनॉल की ऊष्मीय क्षमता पेट्रोल 
से कम होने के कारण माइलेज पर 

मामूली असर पड़ सकता है, लेकिन 
इससे वाहन के इंजन को नुकसान 
होने का कोई प्रमाण नहीं है। 
  गडकरी ने कहा कि सरकार ने 
वाहन कंपनियों को निर्देश दिया है कि 
सर्विसिंग के दौरान पुराने मॉडलों में 
ऐसे पुर्जों की पहचान कर आवश्यक 
होने पर उन्हें नि:शुल्क बदला जाए। 
उनका कहना है कि ई20 ईंधन को 
व्यापक परीक्षण और विशेषज्ञों की 
सिफारिशों के बाद ही लागू किया 
गया है। सरकार और वाहन निर्माता 
कंपनियां लगातार यह स्पष्ट कर रही 
हैं कि ई20 का उपयोग सुरक्षित है।

रक्षा मंत्रालय के अनुसार 
परियोजना-17ए के तहत 
तैयार किए जा रहे युद्धपोतों में 
आधुनिक स्टील्थ तकनीक, 
उन्नत हथियार प्रणाली और 
नेटवर्क आधारित युद्ध क्षमता 
शामिल है। इन जहाजों के 
निर्माण में बड़ी संख्या में 
भारतीय कंपनियों और सूक्ष्म, 
लघु एवं मध्यम उद्यमों की 
भागीदारी रही है, जिससे 
स्वदेशी रक्षा उद्योग को भी 
बढ़ावा मिला है।

पंजाब के शिक्षा एवं वीजा विशेषज्ञों का कहना है कि स्नातक वीजा की 
अवधि कम होने से विद्यार्थियों के लिए पढ़ाई के बाद रोजगार हासिल 
करने का समय सीमित हो सकता है। वहीं परिवार के साथ रह रहे 
विद्यार्थियों के लिए बच्चों को कानूनी दर्जा मिलने का निर्णय सकारात्मक 
माना जा रहा है। विशेषज्ञों ने विद्यार्थियों को नए नियमों के अनुसार ही 
प्रवेश और वीजा की योजना बनाने की सलाह दी है।

आव्रजन सलाहकारों का कहना है कि सभी बदलावों की वास्तविक तस्वीर 
ब्रिटेन सरकार की विस्तृत अधिसूचना और कार्यान्वयन संबंधी दिशा-
निर्देश जारी होने के बाद ही स्पष्ट होगी। विद्यार्थियों से अपील की गई है कि 
वे केवल आधिकारिक जानकारी के आधार पर ही अपने वीजा और शिक्षा 
संबंधी निर्णय लें तथा किसी भी अफवाह पर विश्वास न करें।

विशेषज्ञों का मानना है कि आईएनएस महेंद्रगिरि के नौसेना में 
शामिल होने से समुद्री निगरानी, पनडुब्बी रोधी अभियान और 
हवाई खतरों से निपटने की क्षमता में उल्लेखनीय वृद्धि होगी। रक्षा 
मंत्रालय का कहना है कि स्वदेशी रक्षा उत्पादन और आधुनिक सैन्य 
तकनीक के विस्तार के माध्यम से भारत अपनी सामरिक तैयारियों 
को और सुदृढ़ बनाने की दिशा में लगातार आगे बढ़ रहा है।

समिति का कहना है कि 
उसका उद्देश्य कवेल रिपोर्ट 
तैयार करना नहीं, बल्कि 
ऐसा व्यावहारिक मॉडल 
प्रस्तुत करना है जिस पर 
व्यापक सहमति बन सके। 
राजनीतिक विश्लेषकों का 
मानना है कि यदि सभी 
संवैधानिक प्रक्रियाएं समय 

पर पूरी होती हैं तो 2029 
से इस व्यवस्था  
को लागू करने की संभावना 
बन सकती है। हालांकि 
अंतिम निर्णय संसद में 
विधेयकों के पारित होने 
और आवश्यक संवैधानिक 
अनुमोदन पर ही निर्भर 
करेगा।

समिति ने स्पष्ट किया है कि अंतिम रिपोर्ट तैयार होने के 
बाद ही सरकार आगे की प्रक्रिया तय करेगी। यदि प्रस्ताव 
को लागू करना है तो संविधान के कई प्रावधानों में संशोधन 
और संबंधित चुनावी कानूनों में बदलाव की आवश्यकता 
होगी। इसके लिए संसद की मंजूरी क ेसाथ-साथ कुछ 
मामलों में राज्यों की विधानसभाओं की स्वीकृति भी जरूरी 
हो सकती है।

सूत्रों के मुताबिक, बढ़े हुए कोटे को लागू करने का प्रस्ताव वित्त विभाग के 
पास भेजा गया था। वहां से मंजूरी मिलने के बाद इसे अंतिम स्वीकृति के 
लिए गृह मंत्रालय भेजा जाना था, लेकिन प्रस्ताव अभी भी वित्त विभाग में 
लंबित है। अब माना जा रहा है कि मौजूदा नीति की अवधि समाप्त होने से 
पहले इसे आगे बढ़ाए जाने की संभावना कम है।

प्रशासन का कहना है कि ईवी नीति समाप्त होने के बाद जरूरत के अनुसार नई 
या संशोधित नीति लाई जा सकती है। वहीं, मौजूदा नीति के तहत अन्य श्रेणियों 
के पात्र इलेक्ट्रिक वाहन खरीदारों को मिलने वाले प्रोत्साहन और सुविधाएं जारी 
रहेंगी। पिछले वर्ष कोटा बढ़ने के बाद लगभग 250 वाहन मालिकों ने सब्सिडी 
के लिए आवेदन किया था। चंडीगढ़ में पिछले लगभग चार वर्षों के दौरान 
करीब 21 हजार इलेक्ट्रिक वाहनों का पंजीकरण हो चुका है, जिनमें लगभग 
7,500 दोपहिया और 4,000 से अधिक इलेक्ट्रिक कारें शामिल हैं।

पिथौरागढ़| कैलाश मानसरोवर 
यात्रा का पहला भारतीय जत्था 
उत्तराखंड के लिपुलेख दर्रे से 
होकर चीन के तिब्बत स्वायत्त 
क्षेत्र में प्रवेश कर गया। सीमा 
पार करने से पहले चीनी सुरक्षा 
एजेंसियों ने यात्रियों के पासपोर्ट, 
वीजा और अन्य यात्रा दस्तावेजों 
की जांच की। औपचारिकताएं 
पूरी होने के बाद दल को आगे 
बढ़ने की अनुमति दी गई।

नई दिल्ली| केंद्र सरकार ने 
राज्यों और केंद्र शासित प्रदेशों 
को निर्देश दिया है कि सरकारी 
कार्यक्रमों में पहले ‘वंदे मातरम्’ 
व उसके बाद राष्ट्रगान ‘जन-
गण-मन’ प्रस्तुत किया जाए। 
जारी किए गए हैं। सरकार ने 
सभी राज्यों से कहा है कि 
संबंधित विभागों और संस्थानों में 
इन निर्देशों का सख्ती से पालन 
कराया जाए।

फाजिल्का| फाजिल्का जिले के 
जलालाबाद क्षेत्र में एक दर्दनाक 
हादसे में करंट लगने से एक 
बच्चे की मौत हो गई। परिवार के 
अनुसार बच्चा रात को सो रहा था, 
तभी पास रखा स्टैंडिंग फैन उसके 
ऊपर गिर गया। फैन में करंट आने 
से वह गंभीर रूप से झुलस गया। 
परिजन उसे अस्पताल ले गए, 
जहां चिकित्सकों ने मृत घोषित 
कर दिया।

कैलाश मानसरोवर: 
जत्था चीन पहुंचा

पहले ‘वंदे मातरम्’, 
फिर होगा राष्ट्रगान

पंखा गिरने से करंट 
लगा, मासूम की मौत

एग्जीक्यूटिव एडिटर : नितिन उपमन्यु

घग्गर में बहे दो युवक; पंजाब क े
15 जिलों में भारी बारिश का अलर्ट

ई-20: वाहन में खराबी तो 
मुफ्त बदलेंगे पुर्जे: गडकरी

समर न्यूज | चंडीगढ़

चंडीगढ़, मोहाली और पंजाब के कई 
हिस्सों में शुक्रवार रात और शनिवार 
सुबह हुई तेज बारिश ने जनजीवन 
को प्रभावित कर दिया। चंडीगढ़ में 
घग्गर नदी के तेज बहाव में दो दोस्त 
बह गए, जिनकी तलाश के लिए 
बचाव अभियान जारी है। 
   वहीं मोहाली में घग्गर नदी का 
जलस्तर बढ़ने से नदी किनारे कटाव 
तेज हो गया है, जिससे एक हाई-
वोल्टेज बिजली टावर के लिए भी 
खतरा पैदा हो गया है। यदि कटाव 
और बढ़ा तो आसपास के क्षेत्रों में 
बिजली आपूर्ति प्रभावित होने की 
आशंका जताई जा रही है। बारिश 

के कारण चंडीगढ़, मोहाली, खरड़, 
डेराबस्सी और आसपास के इलाकों 
में कई सड़कें जलमग्न हो गईं। 
निचले क्षेत्रों में पानी भरने से लोगों 
को आवाजाही में परेशानी का सामना 
करना पड़ा। प्रशासन ने जलभराव 
वाले इलाकों से पानी निकालने के 
लिए नगर निगम, सिंचाई विभाग और 
आपदा प्रबंधन की टीमों को तैनात 
किया है। 
  घग्गर नदी के किनारे रहने वाले 
लोगों से सतर्क रहने और नदी के 
पास नहीं जाने की अपील की गई 
है। मोहाली में घग्गर नदी के तेज 
बहाव से नदी किनारे लगातार कटाव 
हो रहा है। अधिकारियों ने प्रभावित 
क्षेत्र का निरीक्षण कर सुरक्षा उपाय 

शुरू कर दिए हैं। बिजली विभाग भी 
हाई-वोल्टेज टावर की स्थिति पर 
नजर बनाए हुए है ताकि किसी भी 
आपात स्थिति से समय रहते निपटा 
जा सके। भारत मौसम विज्ञान विभाग 
के अनुसार पंजाब के 15 जिलों में 
भारी वर्षा की संभावना को देखते हुए 
अलर्ट जारी किया गया है। 
 चंडीगढ़, मोहाली, रूपनगर, 
होशियारपुर, गुरदासपुर, पठानकोट, 
नवांशहर, जालंधर, कपूरथला और 
आसपास के क्षेत्रों में अगले 24 घंटे 
के दौरान मध्यम से भारी बारिश, 
गरज-चमक और तेज हवाएं चलने 
की संभावना है। स्काईमेट वेदर ने भी 
पंजाब व चंडीगढ़ में रुक-रुक कर 
तेज बारिश का अनुमान जताया है।

भारतीय नौसेना में आईएनएस महेंद्रगिरि 
शामिल, स्वदेशी हथियारों व सेंसर से लैस

ब्रिटेन: स्नातक वीजा नियमों में बदलाव 
पंजाब के विद्यार्थियों पर पड़ेगा बड़ा असर

केंद्रीय मंत्री ने कहा कि एथेनॉल की ऊर्जा क्षमता अपेक्षाकृत कम होने से ई20 
पेट्रोल इस्तेमाल करने वाले वाहनों में माइलेज कुछ हद तक घट सकता है। 
हालांकि यह कमी सीमित होगी और वाहन की स्थिति, रखरखाव तथा ड्राइविंग 
शैली जैसे अन्य कारकों पर भी निर्भर करेगी। हाल के दिनों में ई20 पेट्रोल 
को लेकर कई तरह की आशंकाएं सामने आई हैं। सरकार का कहना है कि 
एथेनॉल मिश्रण कार्यक्रम का उद्देश्य कच्चे तेल के आयात पर निर्भरता कम 
करना, किसानों को लाभ पहुंचाना और प्रदूषण में कमी लाना है। वहीं कुछ 
विशेषज्ञों ने पुराने वाहनों में सीमित तकनीकी बदलाव की आवश्यकता की 
बात कही है। सरकार का कहना है कि यदि किसी उपभोक्ता को वास्तविक 
तकनीकी समस्या आती है तो उसका समाधान निर्माता कंपनियों के माध्यम से 
किया जाएगा।

बारिश के कारण दिन के तापमान में उल्लेखनीय गिरावट दर्ज 
की गई है और उमस से राहत मिली है। हालांकि लगातार वर्षा 
से जलभराव, स्थानीय बाढ़ और निचले इलाकों में जलनिकासी 
की समस्या बढ़ने की आशंका बनी हुई है। मौसम विभाग ने 
लोगों को खराब मौसम के दौरान अनावश्यक यात्रा से बचने 
और बिजली चमकने के समय खुले स्थानों पर नहीं रुकने की 
सलाह दी है।

प्रशासन ने बताया कि घग्गर नदी में बहे दोनों युवकों की तलाश 
के लिए राष्ट्रीय आपदा मोचन बल, स्थानीय गोताखोरों और 
पुलिस की संयुक्त टीमें अभियान चला रही हैं। संवेदनशील 
स्थानों पर अतिरिक्त पुलिस बल और राहत दल तैनात किए 
गए हैं। साथ ही जिला प्रशासन ने लोगों से अफवाहों पर ध्यान 
न देने और केवल आधिकारिक सूचनाओं पर भरोसा करने की 
अपील की है।

भारत मौसम विज्ञान विभाग के अनुसार मानसून अभी सक्रिय 
बना रहेगा और पंजाब, चंडीगढ़ तथा आसपास के क्षेत्रों में 
अगले एक-दो दिन तक रुक-रुक कर बारिश का सिलसिला 
जारी रह सकता है। प्रशासन ने नदी-नालों के किनारे नहीं जाने, 
जलभराव वाले मार्गों से बचने तथा मौसम संबंधी चेतावनियों 
का पालन करने की सलाह दी है। यदि वर्षा की तीव्रता बढ़ती है 
तो प्रभावित क्षेत्रों में अतिरिक्त एहतियाती कदम उठाए जाएंगे।

केंद्रीय सड़क परिवहन मंत्री ने कंपनियों को दिए िनर्देश  

मोहाली में घग्गर नदी का जलस्तर बढ़ने से कटाव तेज, हाई-वोल्टेज बिजली टावर पर मंडराया खतरा; अगले 24 घंटे सतर्क रहने की सलाह

है। हालांकि इलेक्ट्रिक वाहनों को 
बढ़ावा देने के लिए रजिस्ट्रेशन एवं 
लाइसेंसिंग प्राधिकरण (आरएलए) 
के माध्यम से निःशुल्क पंजीकरण 
जैसी सुविधाएं पहले की तरह जारी 

रहेंगी। सितंबर 2022 में लागू पांच 
वर्षीय ईवी नीति के तहत इलेक्ट्रिक 
कार खरीदने वालों को 1 लाख से 
1.5 लाख रुपये तक की सब्सिडी 
दी जाती थी। 

लाल किले को बम से उड़ाने की धमकी, दिल्ली 
से लेकर मुंबई तक सुरक्षा एजेंसियां अलर्ट पर

समर न्यूज | जालंधर

 हादसे के बाद गांव में शोक; विधायक 
ने परिजनों से मिलकर जताई संवेदना
समर न्यूज। पंजाब के जालंधर जिले 
में हुए एक दर्दनाक सड़क हादसे में 
दो युवा कबड्डी खिलाड़ियों की मौत हो 
गई। दोनों खिलाड़ी मोटरसाइकिल पर 
सवार होकर जा रहे थे, तभी उनकी 
बाइक आगे चल रही ट्रैक्टर-ट्रॉली से 
टकरा गई। टक्कर इतनी भीषण थी कि 
दोनों ने मौके पर ही दम तोड़ दिया। 
घटना के बाद पूरे इलाके में शोक 
की लहर दौड़ गई। सूचना मिलते ही 
पुलिस मौके पर पहुंची और शवों को 
कब्जे में लेकर पोस्टमार्टम के लिए 
भेज दिया।
   प्रारंभिक जांच के अनुसार हादसे 
में जान गंवाने वाले खिलाड़ियों में 
से एक की जल्द ही ब्रिटेन जाने 
की तैयारी चल रही थी। परिजनों 
ने बताया कि वह विदेश जाने की 

औपचारिकताएं पूरी कर चुका था 
और आने वाले दिनों में रवाना होने 

वाला था। अचानक हुए हादसे से 
परिवार के सभी सपने टूट गए।

एजेंसी | नई दिल्ली

देश के कई हिस्सों में लगातार हो रही 
भारी बारिश ने जनजीवन को गंभीर 
रूप से प्रभावित कर दिया है। उत्तर 
प्रदेश, उत्तराखंड, हिमाचल प्रदेश 
और मिजोरम में बारिश, बाढ़ और 
भूस्खलन की घटनाओं से व्यापक 
नुकसान हुआ है। 
   उत्तर प्रदेश में तेज बहाव के कारण 
कई स्थानों पर वाहन पानी में बह गए 
और पुल क्षतिग्रस्त हो गए। पिछले 
तीन दिनों में राज्य में वर्षा संबंधी 
हादसों में कम से कम 15 लोगों की 
मौत की सूचना है। 
   वहीं उत्तराखंड और हिमाचल 
प्रदेश में भूस्खलन के कारण कुल 
438 सड़कें बंद होने से कई क्षेत्रों का 
संपर्क प्रभावित हुआ है। मिजोरम में 
भूस्खलन के कारण पर्यटकों का एक 

दल पिछले चार दिनों से फंसा हुआ 
है। उत्तर प्रदेश में कई जिलों में नदियां 
उफान पर हैं। तेज बहाव के कारण 
कुछ स्थानों पर कारें पानी में बह गईं, 
जबकि छोटे पुल और संपर्क मार्ग भी 

क्षतिग्रस्त हुए हैं। राज्य आपदा प्रबंधन 
और स्थानीय प्रशासन की टीमें राहत 
एवं बचाव कार्य में जुटी हैं। प्रभावित 
क्षेत्रों में लोगों को सुरक्षित स्थानों पर 
पहुंचाया जा रहा है और नदी किनारे 

रहने वालों को सतर्क रहने की सलाह 
दी गई है। उत्तराखंड और हिमाचल 
प्रदेश में लगातार बारिश के कारण 
पहाड़ी क्षेत्रों में भूस्खलन की घटनाएं 
बढ़ी हैं। लोक निर्माण विभाग और 
राष्ट्रीय राजमार्ग से जुड़ी एजेंसियां 
बंद सड़कों को खोलने के लिए  
युद्धस्तर पर काम कर रही हैं। कई 
इलाकों में यातायात पूरी तरह ठप 
है, जिससे आवश्यक वस्तुओं की 
आपूर्ति और यात्रियों की आवाजाही 
प्रभावित हुई है।
   मिजोरम में लगातार वर्षा के 
कारण पहाड़ी मार्गों पर बड़े पैमाने पर 
भूस्खलन हुआ है। इससे पर्यटकों का 
एक समूह चार दिनों से फंसा हुआ है। 
स्थानीय प्रशासन, पुलिस और आपदा 
प्रबंधन दल वैकल्पिक मार्ग तैयार 
करने और सभी लोगों को सुरक्षित 
निकालने के प्रयास में लगे हैं।

सड़क हादसे में कबड्डी खिलाड़ियों की मौत

एजेंसी |  नई दिल्ली
राष्ट्रीय राजधानी स्थित ऐतिहासिक 
लाल किले को बम से उड़ाने की 
धमकी मिलने के बाद दिल्ली और 
मुंबई की सुरक्षा एजेंसियों में हड़कंप 
मच गया। धमकी भरा ई-मेल 
मिलने के बाद दिल्ली पुलिस, बम 
निरोधक दस्ता, श्वान दस्ते और 
अन्य सुरक्षा एजेंसियों ने लाल किले 
तथा आसपास के इलाके में व्यापक 
तलाशी अभियान चलाया। 
   कई घंटों तक चली जांच के 
दौरान कोई विस्फोटक या संदिग्ध 
वस्तु बरामद नहीं हुई। प्रारंभिक जांच 
में धमकी को अफवाह या शरारत 
फैलाने की कोशिश माना जा रहा है, 
हालांकि पुलिस सभी पहलुओं की 
गहन जांच कर रही है।
   पुलिस अधिकारियों के अनुसार 
धमकी मिलने की सूचना मिलते ही 
लाल किले के प्रवेश और निकास 
मार्गों पर सुरक्षा बढ़ा दी गई। आने-

जाने वाले लोगों की सघन जांच की 
गई और पूरे परिसर को सुरक्षा घेरे में 
लेकर तलाशी अभियान चलाया गया। 
घटना की सूचना मिलते ही केंद्रीय 
सुरक्षा एजेंसियों को भी अलर्ट कर 
दिया गया। 
   ई-मेल किस स्थान से भेजा गया 
और इसके पीछे किसका हाथ है, 
इसका पता लगाने के लिए साइबर 
विशेषज्ञों की मदद ली जा रही है। 

उधर, सुरक्षा इनपुट साझा होने के 
बाद मुंबई पुलिस ने भी प्रमुख पर्यटन 
स्थलों, रेलवे स्टेशनों, धार्मिक स्थलों 
और अन्य संवेदनशील स्थानों पर 
निगरानी बढ़ा दी। अधिकारियों ने 
बताया कि एहतियात के तौर पर सुरक्षा 
व्यवस्था कड़ी की गई है और संदिग्ध 
गतिविधियों पर लगातार नजर रखी 
जा रही है। फिलहाल किसी प्रकार के 
खतरे की पुष्टि नहीं हुई है।

यूपी में कार और पुल बहे, तीन दिन में 15 
की मौत, उत्तराखंड में सैकड़ों सड़कें बंद

मिजोरम में भूस्खलन से चार दिन से फंसे पर्यटक, मौसम विभाग ने जारी किया अलर्ट
एजेंसी।  | दिल्ली

जम्मू-कश्मीर को पूर्ण राज्य का 
दर्जा बहाल करने की मांग को लेकर 
नेशनल कॉन्फ्रेंस ने केंद्र सरकार पर 
निशाना साधा है। पार्टी नेता और 
जम्मू-कश्मीर के मुख्यमंत्री उमर 
अब्दुल्ला ने कहा कि उनकी पार्टी 
लोकतांत्रिक तरीके से दिल्ली में 
प्रदर्शन करना चाहती है, लेकिन अब 
तक इसकी अनुमति नहीं मिली है। 
   उन्होंने कहा कि राज्य का दर्जा 
बहाल करने की मांग नई नहीं है और 
यह जम्मू-कश्मीर के लोगों की लंबे 
समय से चली आ रही लोकतांत्रिक 
अपेक्षा है। उमर अब्दुल्ला ने कहा 
कि उनकी पार्टी ने प्रदर्शन के लिए 
संबंधित अधिकारियों से अनुमति 
मांगी है, लेकिन अभी तक कोई 
स्वीकृति नहीं मिली। उनका कहना 
है कि लोकतंत्र में शांतिपूर्ण ढंग से 
अपनी बात रखने का अधिकार होना 
चाहिए। उन्होंने उम्मीद जताई कि 
प्रशासन जल्द ही इस पर निर्णय लेगा।

एजेंसी।  | अयोध्या

अयोध्या स्थित राममंदिर में चढ़ावे से 
जुड़े कथित गबन और चोरी के मामले 
ने राजनीतिक रंग ले लिया है। श्रीराम 
जन्मभूमि तीर्थ क्षेत्र मंदिर निर्माण 
समिति के अध्यक्ष नृपेंद्र मिश्रा ने इस 
घटना को बेहद दुर्भाग्यपूर्ण बताते हुए 
कहा कि यह राममंदिर जैसे आस्था के 
केंद्र पर एक “कलंक” है। 
   इस घटना से उन्हें व्यक्तिगत रूप 
से भी छोटापन महसूस हो रहा है। 
साथ ही उन्होंने भरोसा जताया कि 
मामले की निष्पक्ष जांच होगी और 
दोषियों के खिलाफ सख्त कार्रवाई की 
जाएगी। नृपेंद्र मिश्रा ने कहा कि मंदिर 
ट्रस्ट और संबंधित संस्थाएं पारदर्शिता 
के साथ कार्य कर रही हैं। यदि किसी 
स्तर पर अनियमितता सामने आई है 
तो उसे छिपाने के बजाय कानून के 
अनुसार कार्रवाई की जाएगी। उन्होंने 
कहा दोषियों को बख्शा नहीं जाएगा।

एजेंसी।  | मुम्बई

राष्ट्रवादी कांग्रेस पार्टी (शरदचंद्र 
पवार) के प्रमुख शरद पवार द्वारा 
महाराष्ट्र सरकार के कुछ फैसलों 
की सार्वजनिक सराहना किए जाने 
के बाद राज्य की राजनीति में नई 
चर्चाएं शुरू हो गई हैं। हाल ही में 
मुख्यमंत्री एकनाथ शिंदे से उनकी 
मुलाकात और उसके कुछ दिनों 
बाद सरकार की प्रशंसा करने वाले 
बयान ने उनके राष्ट्रीय जनतांत्रिक 
गठबंधन (एनडीए) में शामिल होने 
की अटकलों को हवा दे दी है। 
   हालांकि, उनकी पार्टी ने ऐसे किसी 
भी राजनीतिक बदलाव की संभावना 
से इनकार किया है। राजनीतिक 
हलकों में यह चर्चा इसलिए भी तेज 
हुई है क्योंकि कुछ दिन पहले शरद 
पवार और मुख्यमंत्री एकनाथ शिंदे 
के बीच मुलाकात हुई थी। इसके बाद 
पवार ने सरकार के द्वारा किए गए 
कुछ विकास कार्यों और प्रशासनिक 
फैसलों की सराहना की।

पूर्ण राज्य के दर्जे की 
मांग पर उमर अब्दुल्ला 
का केंद्र पर निशाना

राममंदिर चढ़ावा चोरी 
मामला कलंक के 
समान: नृपेंद्र मिश्रा

शरद पवार की एनडीए 
में जाने की अटकलें फिर 

तेज, सियासत गर्माई 

समर न्यूज | चंडीगढ़

पंजाब कांग्रेस में संगठनात्मक 
फेरबदल को लेकर जारी असंतोष 
शनिवार को एक बार फिर खुलकर 
सामने आया। पूर्व मुख्यमंत्री 
चरणजीत सिंह चन्नी, सांसद 
सुखजिंदर सिंह रंधावा और अन्य 
वरिष्ठ नेताओं के नेतृत्व वाले बागी 
गुट ने पार्टी के पंजाब प्रभारी भूपेश 
बघेल से मुलाकात कर अपनी 
नाराजगी विस्तार से रखी। 
   बैठक के दौरान प्रदेश कांग्रेस 
अध्यक्ष अमरिंदर सिंह राजा वड़िंग 
के नेतृत्व को लेकर तीखी चर्चा 
हुई। हालांकि बैठक के बाद बघेल 
ने नेतृत्व परिवर्तन की अटकलों 
को खारिज करते हुए कहा कि पार्टी 
में सब कुछ ठीक है और सभी 
नेताओं की बात सुनकर रिपोर्ट 

कांग्रेस हाईकमान को भेजी जाएगी। 
बैठक में शामिल नेताओं ने 
संगठनात्मक नियुक्तियों, कार्यशैली 
और प्रदेश नेतृत्व को लेकर अपनी 
आपत्तियां दर्ज कराईं। सूत्रों के 

अनुसार, चन्नी ने स्पष्ट कहा कि यदि 
पार्टी को 2027 के विधानसभा चुनाव 
में मजबूत स्थिति में पहुंचाना है तो नए 
नेतृत्व पर विचार किया जाना चाहिए। 
उन्होंने वड़िंग से पद छोड़ने की बात 

भी कही। वहीं, सुखजिंदर सिंह रंधावा 
ने कहा कि पंजाब कांग्रेस को ऐसा 
नेतृत्व चाहिए जो सभी वर्गों को एक 
साथ लेकर आगे बढ़े और जिस पर 
किसी तरह के समझौते की छाप न हो। 

पंजाब कांग्रेस में गुटबाजी हुई तेज, बागी 
नेताओं की बैठक में नेतृत्व पर उठे सवाल
चन्नी ने वड़िंग को पद छोड़ने की सलाह दी, रंधावा बोले- समझौता करने वाला नेतृत्व स्वीकार नहीं 

ट्रैक्टर-ट्रॉली से टकराई िखलाड़ियों की बाइक, दोनों ने मौके पर तोड़ा दम

l पहले नाबालिग पीड़िता, 
उसकी मां और नानी की हत्या, 
फिर पत्नी और दो बेटों को भी 
मार डाला 

एजेंसी | हैदराबाद

तेलंगाना के रंगारेड्डी जिले में एक 
दिल दहला देने वाली वारदात 
सामने आई है। दुष्कर्म और लैंगिक 
अपराधों से बालकों का संरक्षण 
(पॉक्सो) अधिनियम के एक मामले 
में जमानत पर बाहर आए आरोपी ने 
कथित तौर पर छह लोगों की हत्या 
कर दी। 
   आरोपी ने पहले उस नाबालिग 
पीड़िता, उसकी मां और नानी की 
हत्या की, जिन्होंने उसके खिलाफ 
मामला दर्ज कराया था। इसके बाद 
उसने अपनी पत्नी और दो मासूम 
बेटों की भी जान ले ली। इस 
सामूहिक हत्याकांड से पूरे इलाके 
में दहशत फैल गई है। प्रारंभिक 

जांच के अनुसार आरोपी पीड़िता के 
परिवार से रंजिश रखता था। पुलिस 
का कहना है कि वह जमानत पर 
रिहा होने के बाद लगातार पीड़ित 
पक्ष के संपर्क में आने की कोशिश 
कर रहा था। वारदात के बाद विभिन्न 
स्थानों से छह शव बरामद किए 
गए। सूचना मिलते ही पुलिस और 
फोरेंसिक विशेषज्ञों की टीमें मौके पर 
पहुंचीं और साक्ष्य जुटाने का काम 
शुरू किया।
   पुलिस अधिकारियों के मुताबिक 
मामले की हर पहलू से जांच की 
जा रही है। हत्या के पीछे की 
सटीक परिस्थितियों, घटनाक्रम और 
आरोपी की गतिविधियों की पड़ताल 
की जा रही है। घटना के बाद पूरे 
क्षेत्र में सुरक्षा बढ़ा दी गई है। पुलिस 
यह भी जांच कर रही है कि आरोपी 
ने वारदात को किस तरह अंजाम 
दिया और क्या उसे किसी प्रकार की 
सहायता मिली थी।

जमानत पर छूट कर आए दुष्कर्म 
आरोपी ने की छह लोगों की हत्या

एजेंसी | नई दिल्ली

राजस्थान राज्य कुश्ती संघ के अध्यक्ष 
श्री राजीव दत्ता ने आज नई दिल्ली में 
भारतीय कुश्ती महासंघ (डब्ल्यू एफ 
आई) के पूर्व अध्यक्ष श्री बृज भूषण 
शरण सिंह से शिष्टाचार भेंट की। 
   इस अवसर पर भारतीय कुश्ती 
के वर्तमान परिदृश्य, खिलाड़ियों 
के हितों, खेल के समग्र विकास 
तथा देश में कुश्ती को नई 
ऊंचाइयों तक पहुंचाने के विभिन्न 
विषयों पर विस्तृत चर्चा हुई। 
बैठक के दौरान दोनों ने जमीनी स्तर 
पर प्रतिभाओं को प्रोत्साहित करने, 
युवा खिलाड़ियों को बेहतर अवसर 
उपलब्ध कराने और राजस्थान सहित 
पूरे देश में कुश्ती के प्रचार-प्रसार 
और विकास के लिए सकारात्मक 
विचार साझा किए।
   राजस्थान राज्य कुश्ती संघ खेल 
के विकास एवं खिलाड़ियों के हित में 

निरंतर कार्य करने के लिए प्रतिबद्ध 
है तथा भविष्य में भी कुश्ती को नई 
दिशा देने के उद्देश्य से ऐसे सार्थक 
प्रयास जारी रखेगा।

राजस्थान राज्य कुश्ती संघ के अध्यक्ष 
ने बृज भूषण शरण सिंह से की भेंट
राजीव दत्ता ने पूर्व डब्ल्यूएफआई अध्यक्ष की विचार चर्चा

एजेंसी | नई दिल्ली

कारोबारी रॉबर्ट वाड्रा से जुड़े 
कथित धनशोधन मामले में प्रवर्तन 
निदेशालय (ईडी) ने दिल्ली की 
राउज एवेन्यू अदालत में स्थिति 
रिपोर्ट दाखिल की है। यह मामला 
हरियाणा के गुरुग्राम के शिकोहपुर 
भूमि सौदे से जुड़ा है। अदालत 
ने जांच की प्रगति जानने के लिए 
प्रवर्तन निदेशालय से रिपोर्ट मांगी 
थी। एजेंसी ने अपनी रिपोर्ट में 
अब तक की जांच और मामले में 
हुई कार्रवाई का ब्यौरा अदालत के 
समक्ष रखा।
   रॉबर्ट वाड्रा पहले ही इस मामले 
में अदालत के समक्ष पेश हो चुके 
हैं और उन्हें नियमित जमानत 
मिल चुकी है। प्रवर्तन निदेशालय 
का आरोप है कि वर्ष 2008 
के भूमि सौदे में कथित वित्तीय 
अनियमितताओं और धनशोधन के 

पहलुओं की जांच की जा रही है। 
दूसरी ओर, रॉबर्ट वाड्रा लगातार इन 
आरोपों से इनकार करते रहे हैं और 
कार्रवाई को राजनीतिक दुर्भावना से 
प्रेरित बताते रहे हैं।

रॉबर्ट वाड्रा से जुड़े धनशोधन मामले 
की स्थिति रिपोर्ट अदालत में पेश

फिल्म सतलुज से जुड़े विवाद को 
लेकर पंजाब की राजनीति में नया 
विवाद खड़ा हो गया है। कांग्रेस 
ने आरोप लगाया है कि भारतीय 
जनता पार्टी ने "सच से डरकर" 
सतलुज को हटवाया। 
    वहीं केंद्रीय रेल राज्य मंत्री 
रवनीत सिंह बिट्टू ने इन आरोपों को 
खारिज करते हुए कहा कि इस पूरे 
मामले में केंद्र सरकार या भाजपा की 
कोई भूमिका नहीं है। उन्होंने कहा 
कि इसे राजनीतिक रंग देना उचित 
नहीं है और तथ्यों के आधार पर 
ही निष्कर्ष निकाला जाना चाहिए। 
कांग्रेस नेताओं का कहना है कि 
अभिव्यक्ति की स्वतंत्रता लोकतंत्र 
का मूल आधार है और किसी भी 

असहमति की आवाज को दबाने 
का प्रयास नहीं होना चाहिए। पार्टी ने 
इस मुद्दे को लोकतांत्रिक अधिकारों 
से जोड़ते हुए सरकार से स्थिति 
स्पष्ट करने की मांग की है। दूसरी 
ओर, रवनीत सिंह बिट्टू ने कहा कि 

कांग्रेस बिना तथ्य के राजनीतिक 
आरोप लगा रही है। उनके अनुसार 
संबंधित निर्णय में सरकार की कोई 
प्रत्यक्ष भूमिका नहीं रही और भाजपा 
को अनावश्यक रूप से विवाद में 
घसीटा जा रहा है।

‘सतलुज’ विवाद पर सियासत तेज, कांग्रेस ने 
भाजपा पर लगाए ओटीटी से हटाने के आरोप 
केंद्रीय मंत्री रवनीत सिंह बिट्टू बोले: सरकार की कोई भूमिका नहीं

बागी गुट ने रखी थी 
राजा वड़िंग के बैठक में 
शामिल न होने की शर्त

बैठक से पहले बागी गुट ने यह 
शर्त रखी थी कि बातचीत में प्रदेश 
अध्यक्ष अमरिंदर सिंह राजा वड़िंग 
शामिल नहीं होंगे। इसके बाद ही 
बैठक का कार्यक्रम तय हुआ। बागी 
नेताओं का कहना है कि उनका 
उद्देश्य पार्टी को कमजोर करना नहीं, 
बल्कि संगठन को प्रदेश स्तर पर 
मजबूत करना है।

बघेल बोले: अंतिम फैसला हाईकमान करेगा
बैठक के बाद भूपेश बघेल ने कहा कि उन्होंने सभी नेताओं की बातें 
गंभीरता से सुनी हैं। सभी सुझाव और शिकायतें कांग्रेस नेतृत्व तक पहुंचाई 
जाएंगी। उन्होंने नेतृत्व परिवर्तन की अटकलों को खारिज करते हुए कहा 
कि पार्टी में संवाद की प्रक्रिया जारी है और सभी मुद्दों का समाधान संगठन 
के भीतर ही निकाला जाएगा। 
      2027 चुनाव से पहले एकजुटता बड़ी चुनौती 
पंजाब कांग्रेस में पिछले कई दिनों से प्रदेश नेतृत्व और संगठनात्मक 
नियुक्तियों को लेकर खींचतान जारी है। पार्टी हाईकमान लगातार दोनों 
पक्षों के बीच संवाद स्थापित करने की कोशिश कर रहा है। राजनीतिक 
विश्लेषकों का मानना है कि यदि मतभेद जल्द नहीं सुलझे तो 2027 के 
विधानसभा चुनाव से पहले कांग्रेस के लिए संगठनात्मक एकजुटता बनाए 
रखना बड़ी चुनौती बन सकता है।

विधायक ने परिवार को बंधाया ढांढस
घटना की सूचना मिलने पर क्षेत्र के विधायक पीड़ित परिवारों के घर  
पहुंचे और शोक व्यक्त किया। उन्होंने परिजनों को हरसंभव सहायता का 
भरोसा दिया। स्थानीय खेल जगत और ग्रामीणों ने भी दोनों खिलाड़ियों 
के निधन पर गहरा दुख व्यक्त करते हुए सरकार से परिवारों को उचित 
सहायता देने की मांग की।

पुलिस ने शुरू की जांच
पुलिस ने दुर्घटना के कारणों की जांच शुरू कर दी है। घटनास्थल का 
निरीक्षण किया गया है और प्रत्यक्षदर्शियों के बयान दर्ज किए जा रहे 
हैं। अधिकारियों का कहना है कि जांच के बाद यदि किसी प्रकार की 
लापरवाही सामने आती है तो नियमानुसार कार्रवाई की जाएगी।

पंजाब के अमृतसर जिले की एक 
दाना मंडी में दो गुटों के बीच हुई 
खूनी झड़प ने पूरे इलाके में सनसनी 
फैला दी। पुरानी रंजिश को लेकर 
आमने-सामने आए दोनों पक्षों के 
बीच ताबड़तोड़ फायरिंग हुई, जिसमें 
एक गांव के पंच की गोली लगने से 
मौत हो गई। 
    प्रारंभिक जांच में सामने आया है 
कि मृतक के गले और पेट में गोलियां 
लगीं। घटना के बाद हमलावर मौके 
से फरार हो गए, जबकि पुलिस ने 
घटनास्थल को घेरकर जांच शुरू  
कर दी है।
   पुलिस अधिकारियों के अनुसार 
दोनों गुटों के बीच पहले से विवाद 
चल रहा था। प्रारंभिक जांच में यह 
भी सामने आया है कि दोनों पक्ष 
तय समय पर अपने-अपने साथियों 
के साथ दाना मंडी पहुंचे थे। इसके 

बाद कहासुनी ने हिंसक रूप ले लिया 
और दोनों ओर से ताबड़तोड़ गोलियां 
चलीं। प्रत्यक्षदर्शियों के अनुसार 
फायरिंग इतनी तेज थी कि पूरा इलाका 
दहशत में आ गया और लोग जान 
बचाने के लिए इधर-उधर भागने 
लगे। घटना के बाद घायल पंच को 
तुरंत अस्पताल ले जाया गया, जहां 

चिकित्सकों ने उन्हें मृत घोषित कर 
दिया। पुलिस ने मौके से बड़ी संख्या 
में कारतूसों के खोखे बरामद किए 
हैं। हालांकि अधिकारियों ने अभी 
तक बरामद खोखों की अंतिम संख्या 
की आधिकारिक पुष्टि नहीं की है। 
फोरेंसिक विशेषज्ञों ने भी घटनास्थल 
से साक्ष्य एकत्र किए हैं।

अमृतसर की दाना मंडी में दो गुटों के बीच 
हुई ताबड़तोड़ फायरिंग में पंच की हत्या
पुरानी रंजिश में तय समय पर आमने-सामने पहुंचे दोनों पक्ष 

सीसीटीवी और तकनीकी साक्ष्यों की जांच
पुलिस का कहना है कि आसपास लगे सीसीटीवी कैमरों की फुटेज खंगाली जा रही 
है। प्रत्यक्षदर्शियों के बयान दर्ज किए जा रहे हैं और फरार आरोपियों की पहचान 
कर उनकी गिरफ्तारी के लिए विभिन्न स्थानों पर छापेमारी की जा रही है। पुलिस 
यह भी जांच कर रही है कि घटना में कितने लोग शामिल थे और किन हथियारों का 
इस्तेमाल किया गया।

शांति बनाए रखने की अपील
घटना के बाद क्षेत्र में अतिरिक्त पुलिस बल तैनात कर दिया गया है ताकि किसी 
तरह की अप्रिय स्थिति पैदा न हो। वरिष्ठ पुलिस अधिकारियों ने लोगों से अफवाहों 
पर ध्यान न देने और जांच पूरी होने तक किसी निष्कर्ष पर न पहुंचने की अपील 
की है। पुलिस का कहना है कि उपलब्ध साक्ष्यों और वैज्ञानिक जांच के आधार पर 
दोषियों के खिलाफ सख्त कानूनी कार्रवाई की जाएगी।

सिख रेजिमेंट के वीर शहीदों को 
श्रद्धांजलि देने के लिए अमृतसर 
राइडर्स आज मोटरसाइकिल यात्रा 
निकालेंगे। इस यात्रा का उद्देश्य 
शहीद सैनिकों के बलिदान को 
याद करना, युवाओं में देशभक्ति 
की भावना को मजबूत करना और 
सशस्त्र बलों के प्रति सम्मान का 
संदेश देना है। इस आयोजन में बड़ी 
संख्या में मोटरसाइकिल सवार, पूर्व 
सैनिक, और युवा भाग लेंगे।
    आयोजकों के अनुसार यात्रा 
निर्धारित मार्ग से होकर गुजरेगी 
और विभिन्न स्थानों पर शहीदों को 
श्रद्धासुमन अर्पित किए जाएंगे। 
प्रतिभागियों से यातायात नियमों का 
आयोजकों का कहना है कि यह 
यात्रा केवल एक राइड नहीं, बल्कि 
देश की रक्षा में सर्वोच्च बलिदान देने 
वाले सैनिकों के प्रति कृतज्ञता व्यक्त 
करने का माध्यम है। उनका उद्देश्य 
नई पीढ़ी को सेना की गौरवशाली 
परंपराओं और शहीदों के अमुल्य 
योगदान से परिचित कराना भी है। 

अमृतसर राइडर्स की विशेष 
मोटरसाइकिल यात्रा आज

पंजाब में विशेष गहन पुनरीक्षण 
(एसआईआर) अभियान के तहत 
मतदाता सूची को अद्यतन करने की 
प्रक्रिया तेज कर दी गई है। राज्य के 
मुख्य चुनाव अधिकारी ने बताया कि 
लोगों की सुविधा के लिए सरकारी 
स्कूलों और सभी मतदान केंद्रों 
पर विशेष शिविर आयोजित किए 
जाएंगे। शिविरों में मतदाता पहले 
से भरे हुए प्रपत्र जमा कर सकेंगे, 
वहीं नए आवेदन भी स्वीकार  
किए जाएंगे। 
   इसका उद्देश्य अधिक से अधिक 
पात्र नागरिकों को मतदाता सूची में 
शामिल करना और मतदाता विवरण 
को सही एवं अद्यतन बनाना है। 
मुख्य चुनाव अधिकारी के अनुसार 
विशेष गहन पुनरीक्षण अभियान 
के तहत पिछले 16 दिनों में एक 
करोड़ से अधिक गणना प्रपत्रों का 

डिजिटलीकरण किया जा चुका है। 
उन्होंने कहा कि चुनाव आयोग की 
टीमों द्वारा प्राप्त प्रपत्रों का सत्यापन 
और डिजिटल रिकॉर्ड तैयार करने 
का कार्य लगातार जारी है, ताकि 
मतदाता सूची को अधिक सटीक 
और त्रुटिरहित बनाया जा सके।
   अधिकारियों ने बताया कि शिविरों 
में बूथ स्तर अधिकारी (बीएलओ) 
मौजूद रहेंगे, जो मतदाताओं को प्रपत्र 
भरने, संशोधन कराने, नाम जोड़ने 
या अन्य आवश्यक प्रक्रियाओं में 
सहायता देंगे। जिन मतदाताओं के 
प्रपत्र अधूरे हैं, उन्हें आवश्यक 
दस्तावेजों के साथ उन्हें पूरा करने 
का अवसर भी दिया जाएगा।
   मुख्य चुनाव अधिकारी ने सभी 
पात्र मतदाताओं से निर्धारित तिथियों 
पर शिविरों में पहुंचकर अपने 
दस्तावेजों का सत्यापन कराने और 
आवश्यक प्रपत्र समय पर जमा 
करने की अपील की है। 

पंजाब के स्कूलों में लगाए जाएंगे 
विशेष मतदाता पुनरीक्षण शिविर

खालड़ा हत्याकांड का मुद्दा भी उठा
इस बीच मानवाधिकार कार्यकर्ता जसवंत सिंह खालड़ा हत्याकांड का मुद्दा 
भी फिर चर्चा में आ गया। कांग्रेस नेताओं ने कहा कि मामले में दोषी ठहराए 
जा चुके पूर्व पुलिस उपाधीक्षक (डीएसपी) जसपाल सिंह अब भी जेल से बाहर 
हैं और उनका वीरता पुरस्कार भी वापस नहीं लिया गया है। इस मुद्दे पर भी 
सरकार से जवाबदेही तय करने की मांग की गई है।

आधिकारिक स्थिति का इंतजार
भाजपा और केंद्र सरकार की ओर से यह दोहराया गया है कि सतलुज विवाद 
में सरकार की कोई भूमिका नहीं है। वहीं खालड़ा हत्याकांड से जुड़े अन्य 
प्रशासनिक और कानूनी पहलुओं पर भी कोई नई आधिकारिक घोषणा नहीं 
हुई है। ऐसे में दोनों मामलों में आगे की कार्रवाई और आधिकारिक निर्णय पर 
राजनीतिक दलों तथा आम लोगों की नजर बनी हुई है।

मानसून
 का 

कहर

राहत कार्य तेज, प्रशासन सतर्क
सभी प्रभावित राज्यों में राष्ट्रीय और राज्य 
आपदा मोचन बल, पुलिस तथा स्थानीय 
प्रशासन राहत एवं बचाव अभियान चला रहे 
हैं। संवेदनशील इलाकों में निगरानी बढ़ा 
दी गई है और लोगों से अनावश्यक यात्रा से 
बचने की अपील की गई है। जहां आवश्यक 
है, वहां स्कूलों और सार्वजनिक गतिविधियों 
पर भी एहतियाती निर्णय लिए जा रहे हैं।
भारी बारिश का अलर्ट जारी
भारत मौसम विज्ञान विभाग ने उत्तर भारत और पूर्वोत्तर के कई क्षेत्रों में अगले 
24 से 48 घंटों के दौरान भारी से बहुत भारी वर्षा की संभावना जताई है। प्रशासन 
ने लोगों से मौसम संबंधी आधिकारिक चेतावनियों का पालन करने, नदी-नालों 
और भूस्खलन संभावित क्षेत्रों से दूर रहने तथा किसी भी आपात स्थिति में स्थानीय 
प्रशासन और हेल्पलाइन से तत्काल संपर्क करने की सलाह दी है।

जांच में जुटीं सुरक्षा एजेंसियां
दिल्ली पुलिस का कहना है कि धमकी वाले ई-मेल की तकनीकी जांच की जा रही 
है। साइबर टीम ई-मेल के स्रोत, आईपी एड्रेस और अन्य डिजिटल साक्ष्यों की पड़ताल 
कर रही है। जांच पूरी होने के बाद ही यह स्पष्ट हो सकेगा कि धमकी के पीछे किसी 
संगठित समूह का हाथ है या यह महज अफवाह फैलाने की कोशिश थी।

लोगों से सतर्क रहने की अपील
प्रशासन ने लोगों से किसी भी तरह की अफवाह पर ध्यान न देने और संदिग्ध वस्तु या 
गतिविधि दिखाई देने पर तुरंत पुलिस को सूचना देने की अपील की है। अधिकारियों 
ने कहा कि फिलहाल स्थिति पूरी तरह नियंत्रण में है। सुरक्षा व्यवस्था को एहतियातन 
मजबूत किया गया है और मामले की हर पहलू से जांच जारी है।

अदालत की निगरानी 
में होगी  जांच

स्थिति रिपोर्ट दाखिल होने के बाद 
मामले की अगली सुनवाई निर्धारित 
तिथि पर होगी। अदालत अब रिपोर्ट 
का अवलोकन करने के बाद आगे 
की न्यायिक प्रक्रिया पर निर्णय लेगी। 
फिलहाल जांच जारी है और मामले में 
अंतिम निष्कर्ष आना बाकी है। प्रवर्तन 
निदेशालय का कहना है कि जांच 
कानून के दायरे में आगे बढ़ रही है, 
जबकि रॉबर्ट वाड्रा ने अपने ऊपर लगे 
सभी आरोपों को निराधार बताया है। 
मामले में दोष या निर्दोषता का अंतिम 
फैसला न्यायालय की सुनवाई और 
उपलब्ध साक्ष्यों के आधार पर ही होगा।



{खरीदने और इस्तेमाल के लिए 
सरकारी अनुमति अनिवार्य, शुरुआती 
कीमत करीब 1.34 लाख रुपये

एजेंसी। नई दिल्ली

दूरदराज और नेटवर्कविहीन क्षेत्रों में 
संचार को आसान बनाने के उद्देश्य 
से भारत में एक नया सैटेलाइट फोन 
लॉन्च किया गया है। यह डिवाइस 
पारंपरिक मोबाइल नेटवर्क या सिम 
कार्ड पर निर्भर नहीं है, बल्कि 
सीधे सैटेलाइट नेटवर्क के जरिए 
कॉल और संदेश भेजने की सुविधा  
देता है। 
   इसकी शुरुआती कीमत करीब 
1.34 लाख रुपये रखी गई है। 
हालांकि, भारत में इस तरह के 
सैटेलाइट फोन को खरीदने और 
इस्तेमाल करने के लिए केंद्र सरकार 
और संबंधित सुरक्षा एजेंसियों की 
अनुमति आवश्यक होगी। यह 
नियम राष्ट्रीय सुरक्षा और वायरलेस 
संचार कानूनों के तहत लागू है। यह 
सैटेलाइट फोन विशेष रूप से उन 

लोगों के लिए उपयोगी माना जा रहा 
है जो पहाड़ी क्षेत्रों, समुद्री इलाकों, 
जंगलों या अन्य ऐसे स्थानों पर 
काम करते हैं, जहां मोबाइल नेटवर्क 
उपलब्ध नहीं होता। प्राकृतिक 
आपदाओं, ट्रेकिंग, एडवेंचर 

गतिविधियों और राहत एवं बचाव 
अभियानों के दौरान भी यह डिवाइस 
प्रभावी संचार माध्यम साबित हो 
सकता है। विशेषज्ञों का कहना है 
कि सामान्य मोबाइल सेवाएं बंद होने 
की स्थिति में भी सैटेलाइट आधारित 

संचार काम करता है, जिससे संकट 
की घड़ी में संपर्क बनाए रखना 
आसान हो जाता है।
   डिवाइस में एसओएस इमरजेंसी 
फीचर भी दिया गया है। किसी 
दुर्घटना या आपात स्थिति में 
उपयोगकर्ता एक बटन दबाकर 
अपनी लोकेशन के साथ आपात 

संदेश निर्धारित सहायता केंद्र या 
रेस्क्यू एजेंसियों तक भेज सकता 
है। इसके अलावा जीपीएस ट्रैकिंग, 
लोकेशन शेयरिंग और दो-तरफा 
मैसेजिंग जैसी सुविधाएं भी उपलब्ध 
हैं। कई मॉडलों में मौसम संबंधी 
अपडेट और ऑफलाइन नेविगेशन 
का भी विकल्प मिलता है।

सैटेलाइट फोन लॉन्च: बिना मोबाइल नेटवर्क के होगी कॉलिंग 
भारत में सैटेलाइट कम्युनिकेशन डिवाइस की नई एंट्री, इमरजेंसी में एसओएस फीचर देगा मददपेज 3 एंकर स्टोरी 

आम मोबाइल फोन की तरह नहीं
विशेषज्ञों के अनुसार, भारत में सैटेलाइट फोन का उपयोग आम मोबाइल फोन 
की तरह नहीं किया जा सकता। भारतीय टेलीग्राफ अधिनियम, वायरलेस 
टेलीग्राफी अधिनियम और दूरसंचार विभाग के नियमों के तहत बिना वैध 
अनुमति सैटेलाइट फोन रखना या उसका उपयोग करना कानूनी कार्रवाई का 
कारण बन सकता है। यही वजह है कि ऐसे उपकरण मुख्य रूप से सरकारी 
एजेंसियों, रक्षा बलों, आपदा प्रबंधन संगठनों, समुद्री क्षेत्र और अधिकृत 
व्यावसायिक उपयोगकर्ताओं के लिए ही उपलब्ध कराए जाते हैं।

नियामकीय शर्तों के कारण महंगा
तकनीकी विशेषज्ञों का मानना है कि सैटेलाइट संचार भविष्य की महत्वपूर्ण 
तकनीकों में शामिल है। हालांकि इसकी ऊंची कीमत और नियामकीय शर्तों के 
कारण फिलहाल इसका उपयोग सीमित रहेगा, लेकिन आपदा प्रबंधन, सुरक्षा 
और दूरस्थ क्षेत्रों में काम करने वाले लोगों के लिए यह तकनीक महत्वपूर्ण 
साबित हो सकती है। उपयोगकर्ताओं को खरीद से पहले सभी सरकारी नियमों 
और लाइसेंस संबंधी शर्तों की जानकारी लेना आवश्यक होगा।

{विशेषज्ञ बोले- पारंपरिक ज्ञान के 
साथ वैज्ञानिक प्रमाण भी जरूरी
{गुणवत्ता, सुरक्षा और प्रभावशीलता 
के आधार पर बढ़ रहा आयुर्वेद का 
वैश्विक स्वीकार

एजेंसी। नई दिल्ली

आयुर्वेद और जड़ी-बूटियों पर 
आधारित उपचार पद्धति को अब 
केवल पारंपरिक चिकित्सा के रूप में 
नहीं, बल्कि वैज्ञानिक शोध के साथ 
जोड़कर देखा जा रहा है। 
    देश-विदेश के विशेषज्ञों 
का मानना है कि आयुर्वेदिक  
फॉर्मुलेशन और हर्बल उत्पादों 
की विश्वसनीयता बढ़ाने के लिए 
क्लीनिकल ट्रायल, वैज्ञानिक परीक्षण 
और मानकीकरण (स्टैंडर्डाइजेशन) 
बेहद आवश्यक हैं। 
  इसी सोच के साथ ‘साइंटिफिक 
आयुर्वेद’ की अवधारणा तेजी से 
आगे बढ़ रही है, जिसमें पारंपरिक 
ज्ञान को आधुनिक चिकित्सा 
अनुसंधान के मानकों पर परखा 
जा रहा है। विशेषज्ञों के अनुसार, 
आयुर्वेद का उद्देश्य केवल रोग का 
उपचार नहीं, बल्कि व्यक्ति की 
समग्र स्वास्थ्य स्थिति और जीवन 
की गुणवत्ता  को बेहतर बनाना 
है। जीवनशैली से जुड़ी बीमारियों, 
तनाव, पाचन संबंधी समस्याओं 

और दीर्घकालिक रोगों के प्रबंधन में 
आयुर्वेदिक पद्धतियों के उपयोग पर 
दुनिया भर में शोध बढ़ा है। 
   हालांकि चिकित्सा विशेषज्ञों का 
कहना है कि किसी भी आयुर्वेदिक 
दवा या हर्बल फॉर्मुलेशन को व्यापक 
स्तर पर अपनाने से पहले उसके 
प्रभाव, सुरक्षित मात्रा, संभावित 
दुष्प्रभाव और अन्य दवाओं के साथ 
उसकी पारस्परिक प्रतिक्रिया का 
वैज्ञानिक मूल्यांकन जरूरी है। भारत 

सरकार का आयुष मंत्रालय, सेंट्रल 
काउंसिल फॉर रिसर्च इन आयुर्वेदिक 
साइंसेज और कई चिकित्सा एवं 
शोध संस्थान पिछले कुछ वर्षों में 
आयुर्वेदिक दवाओं पर क्लीनिकल 
रिसर्च को बढ़ावा दे रहे हैं। 
    कई विश्वविद्यालय और अस्पताल 
आधुनिक चिकित्सा विशेषज्ञों के 
साथ मिलकर ऐसे अध्ययन कर रहे 
हैं, जिनका उद्देश्य वैज्ञानिक प्रमाणों 
के आधार पर आयुर्वेदिक उपचारों 

की उपयोगिता को स्थापित करना 
है। इससे अंतरराष्ट्रीय स्तर पर भी 
भारतीय आयुर्वेद की स्वीकार्यता 
बढ़ने की संभावना है।
   विशेषज्ञों का कहना है कि 
अमेरिका, यूरोप, जापान और मध्य-
पूर्व के कई देशों में पूरक चिकित्सा 
के रूप में आयुर्वेद के प्रति रुचि 
लगातार बढ़ रही है। हालांकि इन 
देशों में किसी भी हर्बल उत्पाद के 
विपणन के लिए गुणवत्ता, शुद्धता 

और प्रभावशीलता से जुड़े सख्त 
वैज्ञानिक मानकों का पालन करना 
अनिवार्य होता है। 
   यही कारण है कि भारतीय कंपनियां 
भी अब अपने उत्पादों के लिए 
क्लीनिकल ट्रायल और अंतरराष्ट्रीय 
गुणवत्ता मानकों पर अधिक ध्यान  
दे रही हैं।

{केन-बेतवा लिंक परियोजना के 
विरोध में सातवें दिन भी प्रदर्शन जारी; 
प्रशासन बोला- पात्र परिवारों को 
मुआवजा और पुनर्वास की प्रक्रिया जारी

एजेंसी। छतरपुर

केन-बेतवा लिंक परियोजना के 
विरोध में मध्य प्रदेश के छतरपुर-
पन्ना सीमा क्षेत्र में आदिवासियों का 
आंदोलन लगातार तेज होता जा रहा 
है। लगातार बारिश और उफनती 
नदी के बीच प्रदर्शनकारियों ने नदी 
के बीच प्रतीकात्मक चिता जलाकर 
विरोध जताया, जिसे उन्होंने ‘चिता 
आंदोलन’ नाम दिया है। 
   आंदोलनकारी ग्रामीणों का आरोप 
है कि प्रशासन ने दबाव बनाने के 
लिए इलाके में पेयजल आपूर्ति बंद 
कर दी है, जिससे कई लोग बीमार 
पड़ गए हैं। उनका कहना है कि 
बुखार, दस्त और अन्य स्वास्थ्य 
संबंधी समस्याओं के मामले बढ़ रहे 
हैं, लेकिन पर्याप्त चिकित्सा सुविधाएं 
उपलब्ध नहीं कराई जा रही हैं।
   ग्रामीणों का कहना है कि वे 
पुनर्वास और मुआवजे से जुड़े कई 
मुद्दों के समाधान तक आंदोलन 
समाप्त नहीं करेंगे। उनका आरोप 
है कि बरसात के मौसम में घर 
खाली कराने और बुनियादी सुविधाएं 
बंद करने से हालात और कठिन 
हो गए हैं। प्रदर्शन में बड़ी संख्या 
में महिलाएं, बुजुर्ग और बच्चे भी 
शामिल हैं। कई प्रदर्शनकारी पानी 
के बीच खड़े होकर और चिता के 

प्रतीक के साथ विरोध दर्ज करा रहे 
हैं, जिससे यह आंदोलन पूरे क्षेत्र में 
चर्चा का विषय बन गया है।
   दूसरी ओर, प्रशासन का कहना 
है कि केन-बेतवा लिंक परियोजना 
राष्ट्रीय महत्व की योजना है और 
प्रभावित पात्र परिवारों के लिए पुनर्वास 
एवं मुआवजे की प्रक्रिया निर्धारित 
नियमों के तहत चलाई जा रही है। 
प्रशासन के अनुसार पात्र परिवारों 

को एकमुश्त आर्थिक सहायता और 
पुनर्वास पैकेज उपलब्ध कराया जा 
रहा है। अधिकारियों ने यह भी कहा 
है कि पेयजल और अन्य आवश्यक 
सुविधाओं से जुड़े आरोपों की जांच 
की जाएगी तथा जरूरत पड़ने पर 
आवश्यक कदम उठाए जाएंगे।
 वहीं, ग्रामीण आदिवासियों का 
कहना है िक जअ तक उनकी मांगें 
नहीं मानी जाती वे नहीं हटेंगे।

एजेंसी। नई दिल्ली

एअर इंडिया ने समय पर उड़ानों 
के संचालन के मामले में वैश्विक 
स्तर पर बड़ी उपलब्धि हासिल 
की है। विमानन विश्लेषण संस्था 
सिरियम की जून 2026 ऑन-
टाइम परफॉर्मेंस रिपोर्ट के अनुसार, 
एअर इंडिया दुनिया की चौथी सबसे 
समयनिष्ठ वैश्विक एयरलाइन बन 
गई है। एयरलाइन की 86.85% 
उड़ानें निर्धारित समय पर अपने 
गंतव्य तक पहुंचीं, जिससे उसने 
सिंगापुर एयरलाइंस और एमिरेट्स 
जैसी कई प्रमुख अंतरराष्ट्रीय 
एयरलाइंस को पीछे छोड़ दिया। 
    रिपोर्ट में सऊदी अरब की सफेयर 
पहले स्थान पर रही, जबकि अन्य 
शीर्ष एयरलाइंस ने भी 86 प्रतिशत 
से अधिक ऑन-टाइम प्रदर्शन दर्ज 
किया। एअर इंडिया का यह प्रदर्शन 
ऐसे समय में आया है जब कंपनी 
बेड़े के आधुनिकीकरण, परिचालन 
दक्षता और ग्राहक सेवाओं में सुधार 
पर लगातार निवेश कर रही है। 

विशेषज्ञों का मानना है कि बेहतर 
समयपालन से यात्रियों का भरोसा 
बढ़ता है और एयरलाइन की वैश्विक 
प्रतिस्पर्धात्मक स्थिति मजबूत होती 
है। हालांकि उन्होंने यह भी कहा 
कि समय पर उड़ानों का प्रदर्शन 
हर महीने मौसम, हवाई यातायात, 
तकनीकी कारणों और परिचालन 
परिस्थितियों के अनुसार बदल 

सकता है। हाल के वर्षों में एअर 
इंडिया ने विमान संचालन, डिजिटल 
सेवाओं और नेटवर्क विस्तार पर 
विशेष ध्यान दिया है। 
  जून की यह रैंकिंग कंपनी के लिए 
सकारात्मक संकेत मानी जा रही है 
और इससे अंतरराष्ट्रीय बाजार में 
उसकी छवि को भी मजबूती मिलने 
की उम्मीद है।

जड़ी-बूटियों व आयुर्वेदिक दवाओं के 
लिए क्लीनिकल ट्रायल पर बढ़ा जोर

मध्य प्रदेश: उफनती नदी के बीच 
आदिवासियों का ‘चिता आंदोलन’

एअर इंडिया दुनिया की चौथी सबसे समय पर 
पहुंचने वाली एयरलाइन, सफेयर पहले स्थान पर

‘साइंटिफिक आयुर्वेद’ को मिल रही वैश्विक पहचान, आयुर्वेदिक पद्धतियों के उपयोग पर दुनिया भर में शोध

 पानी की सप्लाई बंद करने का आरोप, कई ग्रामीणों के बीमार होने का दावा

सिरियम की जून 2026 ऑन-टाइम परफॉर्मेंस रिपोर्ट में बड़ी उपलब्धि

एजेंसी। हैदराबाद

तेलंगाना के यादाद्रि भुवनगिरि जिले 
में एक व्यक्ति ने अपनी वर्षों की 
बचत से ऐसा काम किया, जिसकी 
चर्चा पूरे देश में हो रही है। चिट्याल 
मंडल के वेलिमिनेडु गांव निवासी 
कोंडे रघुपति ने करीब 1.10 लाख 
रुपये कीमत की हीरो स्प्लेंडर प्लस 
मोटरसाइकिल का पूरा भुगतान 10-
10 रुपये के सिक्कों से किया। 
   इसके लिए वह लगभग 11,000 
सिक्के कई थैलों में भरकर शोरूम 
पहुंचे। रघुपति ने बताया कि उन्होंने 
वर्ष 2017 से मिलने वाले हर 10 
रुपये के सिक्के को अलग रखना 
शुरू किया था। धीरे-धीरे उनकी 
बचत 1.10 लाख रुपये तक पहुंच 
गई। जब उन्होंने बाइक खरीदने का 

फैसला किया तो डिजिटल भुगतान 
या नोटों की बजाय उन्हीं सिक्कों 
से भुगतान किया। चिट्याल स्थित 
श्री विनायक मोटर्स के कर्मचारी 
शुरुआत में इतनी बड़ी संख्या में 
सिक्के देखकर हैरान रह गए। 
   इसके बाद पूरे स्टाफ ने मिलकर 
करीब चार घंटे तक सिक्कों की 
गिनती की। राशि पूरी होने की पुष्टि 
के बाद शोरूम ने रघुपति को नई 
बाइक की चाबी सौंप दी। इस पूरे 
घटनाक्रम का वीडियो सोशल 
मीडिया पर तेजी से वायरल हो 
रहा है।
   विशेषज्ञों का कहना है कि भारतीय 
रिजर्व बैंक के नियमों के अनुसार 10 
रुपये के सिक्के वैध मुद्रा (लीगल 
टेंडर) हैं। इसलिए व्यापारी उन्हें 
स्वीकार कर सकते हैं, हालांकि बड़ी 
संख्या में सिक्कों की गिनती में समय 
और श्रम अधिक लगता है। रघुपति 
की यह अनोखी खरीदारी अब धैर्य, 
नियमित बचत और मेहनत की 
मिसाल के रूप में सोशल मीडिया 
पर खूब सराही जा रही है।

{भारत में पहली बार लॉन्च हुई बेसल 
इंसुलिन, ’अवीक्ली’ नाम से आई दुनिया 
की पहली साप्ताहिक बेसल इंसुलिन 
{रोजाना 365 इंजेक्शन की जगह  
साल में सिर्फ 52 डोज
{कई मरीजों के लिए इलाज अधिक 
सुविधाजनक और किफायती होने  
की उम्मीद

एजेंसी। नई दिल्ली

डायबिटीज के इलाज में भारत को 
एक महत्वपूर्ण नई सुविधा मिली 
है। डेनमार्क की दवा कंपनी नोवो 
नॉर्डिस्क ने देश में दुनिया की 
पहली साप्ताहिक बेसल इंसुलिन 
‘अवीक्ली’ लॉन्च कर दी है। 
   इसके साथ ही भारत इस नई 
तकनीक को अपनाने वाला दुनिया 
का सातवां देश बन गया है। यह दवा 
उन वयस्क मरीजों के लिए विकसित 
की गई है जिन्हें टाइप-1 या टाइप-
2 डायबिटीज के नियंत्रण के लिए 
लंबे समय तक बेसल इंसुलिन की 
जरूरत होती है।
   अब तक ऐसे मरीजों को रोज एक 
बार बेसल इंसुलिन का इंजेक्शन 

लेना पड़ता था, लेकिन नई दवा 
के आने के बाद सप्ताह में केवल 
एक इंजेक्शन पर्याप्त होगा। इसका 
मतलब है कि मरीजों को सालभर 
में 365 इंजेक्शन की जगह केवल 
52 इंजेक्शन लेने होंगे। विशेषज्ञों का 
मानना है कि इससे रोजाना इंजेक्शन 

लेने की झिझक कम होगी और 
इलाज का नियमित पालन बेहतर हो 
सकेगा।
   कंपनी के अनुसार, नई इंसुलिन 
की प्रति यूनिट कीमत मौजूदा कई 
दैनिक बेसल इंसुलिन की तुलना में 
कम रखी गई है। बाजार में उपलब्ध 

दैनिक बेसल इंसुलिन की तुलना में 
साप्ताहिक डोज की कुल लागत कई 
मरीजों के लिए लगभग 40 प्रतिशत 
तक कम पड़ सकती है। दवा दो 

प्री-फिल्ड पेन विकल्पों में उपलब्ध 
होगी, जिससे मरीजों के लिए 
इसका उपयोग आसान रहेगा। इससे 
स्वास्थ्य क्षेत्र में बड़ा बदलाव होगा। 

तेलंगाना में 10 रुपये के सिक्कों 
से खरीदी 1.10 लाख की बाइक

अब हफ्ते में सिर्फ एक बार लगेगा इंसुलिन इंजेक्शन
देश भर के करोड़ों डायबिटीज के मरीजों के लिए बड़ी राहत

नौ साल तक 10-10 
रुपये के सिक्के जोड़कर पूरा 
किया सपना; अनोखी खरीदारी 
का वीडियो सोशल मीडिया पर 

हुआ वायरल

गांवों के विस्थापन को लेकर लंबे समय से विरोध
केन-बेतवा लिंक परियोजना का उद्देश्य बुंदेलखंड क्षेत्र में सिंचाई और पेयजल 
सुविधाओं को मजबूत करना है, लेकिन परियोजना के दायरे में आने वाले कई 
गांवों के विस्थापन को लेकर लंबे समय से विरोध जारी है। सामाजिक संगठनों 
का कहना है कि विकास परियोजनाओं के साथ प्रभावित परिवारों के पुनर्वास, 
आजीविका और बुनियादी सुविधाओं का भी समान रूप से ध्यान रखा जाना 
चाहिए। वहीं प्रशासन का कहना है कि परियोजना को मानवीय दृष्टिकोण के 
साथ लागू करने का प्रयास किया जा रहा है।

स्वास्थ्य विशेषज्ञ की 
सलाह लेना जरूरी

स्वास्थ्य विशेषज्ञों ने यह भी स्पष्ट 
किया है कि आयुर्वेदिक दवाओं 
को पूरी तरह सुरक्षित मानकर 
स्व-चिकित्सा नहीं करनी चाहिए। 
किसी भी हर्बल या आयुर्वेदिक दवा 
का सेवन योग्य आयुर्वेद चिकित्सक 
या स्वास्थ्य विशेषज्ञ की सलाह से 
ही करना चाहिए, विशेषकर यदि 
मरीज पहले से एलोपैथिक दवाएं ले 
रहा हो या किसी गंभीर बीमारी से 
पीड़ित हो। विशेषज्ञों का मानना है कि 
यदि पारंपरिक आयुर्वेदिक ज्ञान को 
आधुनिक वैज्ञानिक शोध, क्लीनिकल 
ट्रायल और गुणवत्ता नियंत्रण के साथ 
जोड़ा जाए, तो भारत न केवल वैश्विक 
हर्बल हेल्थकेयर बाजार में अपनी 
स्थिति मजबूत कर सकता है, बल्कि 
सुरक्षित, प्रभावी और प्रमाण-आधारित 
आयुर्वेद को दुनिया के सामने एक 
भरोसेमंद चिकित्सा विकल्प के रूप 
में भी स्थापित कर सकता है।

देश में 10 करोड़ से अधिक लोग डायबिटीज से ग्रस्त
भारत दुनिया के उन देशों में शामिल है जहां डायबिटीज के मरीजों की 
संख्या सबसे अधिक है। कंपनी के मुताबिक देश में 10 करोड़ से अधिक 
लोग डायबिटीज और करीब 13 करोड़ लोग प्री-डायबिटीज की स्थिति में 
हैं। विशेषज्ञों का कहना है कि कई मरीज रोजाना इंजेक्शन लगाने के डर 
या असुविधा के कारण इंसुलिन शुरू करने में वर्षों की देरी कर देते हैं। 
साप्ताहिक इंसुलिन इस समस्या को काफी हद तक कम कर सकती है।

इंजेक्शन हर मरीज के  
लिए उपयुक्त नहीं

हालांकि एंडोक्राइनोलॉजिस्ट और 
डायबिटीज विशेषज्ञों ने स्पष्ट किया 
है कि यह इंजेक्शन हर मरीज के 
लिए उपयुक्त नहीं है। किस मरीज 
को साप्ताहिक इंसुलिन दी जाए, 
इसका निर्णय उसकी बीमारी की 
स्थिति, ब्लड शुगर नियंत्रण, अन्य 
दवाओं और चिकित्सकीय मूल्यांकन 
के आधार पर डॉक्टर ही करेंगे। 
मरीजों को स्वयं दवा बदलने या शुरू 
करने की सलाह नहीं दी जाती।

इलाज पहले से अधिक 
सुविधाजनक

विशेषज्ञों का मानना है कि यदि 
यह नई थेरेपी व्यापक स्तर पर 
उपलब्ध होती है और इसकी 
कीमत प्रतिस्पर्धी बनी रहती है, तो 
इससे लाखों भारतीय डायबिटीज 
मरीजों के लिए इलाज अधिक 
सुविधाजनक, नियमित और 
प्रभावी हो सकता है। साथ ही, 
इंजेक्शन का बोझ कम होने से 
मरीजों के जीवन की गुणवत्ता में 
भी सुधार आने की उम्मीद है।

समर प्राइमwww.summerexpress.in

312 जुलाई 2026

Good
DAY

समर न य्ूज | लुधियाना

नई सुबह आपके जीवन में 
नई उम्मीद, ताजगी भरी ऊर्जा 
और सफलता की राह में बेहतर 
अवसर लेकर आए। अच्छे 
विचारों, मजबूत आत्मविश्वास 
और निरंतर प्रयासों के साथ 
आगे बढ़ते रहें, क्योंकि आपकी 
मेहनत ही आपकी असली 
ताकत है। ईश्वर से प्रार्थना 
है कि आपका दिन खुशियों, 
सुकून, समृद्धि और शुभ पलों 
से परिपूर्ण रहे।

दपिंदर कौर 
वाईस प्रेजिडेंट 

होमलैंड 

समर न्यूज | रोहतक

हरियाणा के रोहतक जिले के सांपला 
कस्बे में चुनावी रंजिश को लेकर 
युवक पर कथित तौर पर जानलेवा 
हमले का मामला सामने आया है। 
आरोप है कि कुछ लोगों ने युवक 
को गन प्वाइंट पर जबरन थार गाड़ी 
में बैठाकर बंधक बना लिया। इस 
दौरान उसे गोली मारने की कोशिश 
की गई, लेकिन बंदूक लॉक हो जाने 
के कारण फायर नहीं हो सका और 
युवक की जान बच गई। इसके बाद 
आरोपियों ने बंदूक की बट से उसके 
सिर पर ताबड़तोड़ वार कर गंभीर 
रूप से घायल कर दिया।
   घायल विकास ने बताया कि 
वह सांपला के बेरी रोड स्थित एक 
दुकान पर अपने दोस्तों द्वारा खरीदे 
गए सामान का भुगतान करने पहुंचा 
था। आरोप है कि सुनील ने उसे 
गाड़ी में बैठा लिया। जैसे ही वह 
वाहन में बैठा, आरोपी ने उस पर 
बंदूक तान दी और जान से मारने 
की धमकी देते हुए ट्रिगर दबा दिया। 
हालांकि, गोली नहीं चल सकी।

चुनावी रंजिश: युवक को 
जान से मारने की कोशिश

सुन्दर कुंडू | पलवल
समर न्यूज 

हरियाणा सरकार ने राष्ट्रीय स्वास्थ्य 
मिशन (एनएचएम) के तहत पूरे 
जुलाई माह को ‘डेंगू रोको माह’ 
घोषित किया है। इसके साथ ही 
प्रत्येक रविवार को ‘सूखा दिवस 
(ड्राई डे) के रूप में मनाने का 
अभियान चलाया जा रहा है। 
   पलवल के सिविल सर्जन डॉ. 
सतेंद्र वशिष्ठ ने जिले के लोगों से 
डेंगू की रोकथाम में सक्रिय भागीदारी 
निभाने और घरों व आसपास के 
क्षेत्रों को मच्छरों से मुक्त रखने की 
अपील की है। डॉ. सतेंद्र वशिष्ठ ने 
बताया कि डेंगू एडीज मच्छर के 
काटने से फैलने वाली बीमारी है। 
ऐसे में प्रत्येक रविवार को घरों में 
रखे कूलर, पानी की टंकियां, गमले, 
फ्रिज की ट्रे साफ करना जरूरी है।

जुलाई बनेगा डेंगू रोको 
माह, हर रविवार ड्राई डे

{पलवल जिला अस्पताल  
की घटना, वीडियो वायरल

सुन्दर कुंडू | पलवल
समर न्यूज 

हरियाणा के पलवल जिला नागरिक  
अस्पताल से स्वास्थ्य व्यवस्था पर 
सवाल खड़े करने वाला मामला 
सामने आया है। यहां एक गर्भवती 
महिला का ऑपरेशन मोबाइल फोन 
की टॉर्च की रोशनी में करना पड़ा। 
    घटना का वीडियो सोशल मीडिया 
पर तेजी से वायरल हो रहा है, जिसके 
बाद अस्पताल की व्यवस्थाओं पर 
गंभीर सवाल उठने लगे हैं। बताया 
जा रहा है कि ऑपरेशन के दौरान 
अचानक बिजली आपूर्ति बाधित 
हो गई और बैकअप व्यवस्था भी 
काम नहीं कर सकी। जानकारी के 
अनुसार, यह घटना रात करीब 10 

बजे की है। उस समय ऑपरेशन 
थिएटर में एक गर्भवती महिला 
का सिजेरियन ऑपरेशन चल रहा 
था। इसी दौरान बिजली चली गई। 

आरोप है कि जनरेटर और बैटरी 
बैकअप जैसी वैकल्पिक व्यवस्थाएं 
भी समय पर चालू नहीं हो सकीं। 
ऐसे में चिकित्सकों को मजबूरी में 
मोबाइल की टॉर्च की रोशनी में 
ऑपरेशन पूरा करना पड़ा। हालांकि 
महिला और नवजात की स्थिति को 
लेकर अस्पताल प्रशासन की ओर 
से कोई प्रतिकूल जानकारी सामने 
नहीं आई है।
   पलवल जिला नागरिक अस्पताल 
में प्रतिदिन दो से तीन हजार मरीज 
उपचार के लिए पहुंचते हैं, जबकि 
हर महीने लगभग 25 से 30 बड़े 
ऑपरेशन किए जाते हैं। मरीजों 
की बढ़ती संख्या को देखते हुए 
वर्ष 2024 में अस्पताल की 
क्षमता 100 से बढ़ाकर 200 बेड 
कर दी गई थी। इसके बावजूद 
अस्पताल में आधुनिक सुविधाओं, 

तकनीकी संसाधनों और विशेषज्ञ 
चिकित्सकों की कमी लगातार बनी 
हुई है। स्थानीय लोगों का कहना है 
कि अस्पताल की बिजली आपूर्ति 
हॉटलाइन से जुड़ी होने के बावजूद 
कई बार बाधित हो जाती है। वहीं, 
जनरेटर और इन्वर्टर जैसी बैकअप 
व्यवस्थाएं भी कई अवसरों पर 
विफल साबित होती रही हैं, जिससे 
मरीजों और उनके परिजनों को 
परेशानी उठानी पड़ती है।
   मामले पर उप सिविल सर्जन डॉ. 
संजय सिंह ने कहा कि घटना उनके 
संज्ञान में आई है। उन्होंने बताया कि 
ऑपरेशन थिएटर में बिजली आपूर्ति 
बाधित होने और बैकअप सिस्टम 
के काम नहीं करने के कारणों की 
जांच कराई जाएगी। जांच रिपोर्ट 
के आधार पर आगे की आवश्यक 
कार्रवाई की जाएगी।

समर न्यूज | फरीदाबाद

हरियाणा के नूंह जिले में गो-तस्करों 
के खिलाफ कार्रवाई के दौरान सड़क 
हादसे में शहीद हुए हरियाणा पुलिस 
के सब-इंस्पेक्टर मुकेश फोगाट 
का शनिवार को उनके पैतृक गांव 
फतेहपुर बिल्लोच (बल्लभगढ़) में 
पूरे राजकीय एवं सैनिक सम्मान के 
साथ अंतिम संस्कार किया गया। 
    अंतिम यात्रा में बड़ी संख्या में 
ग्रामीणों, पुलिस अधिकारियों और 
आसपास के गांवों के लोगों ने नम 
आंखों से उन्हें श्रद्धांजलि दी। अंतिम 
संस्कार के दौरान नूंह के पुलिस 
अधीक्षक अर्पित जैन भी मौजूद रहे। 
पुलिस गार्द ने शहीद अधिकारी को 
अंतिम सलामी दी, जबकि उनके 
बेटे मन्नू ने मुखाग्नि देकर अंतिम 

संस्कार की रस्म पूरी की। पूरे 
गांव में शोक का माहौल रहा और 
लोगों ने शहीद पुलिस अधिकारी के 
बलिदान को नमन किया। मुकेश 
फोगाट फरीदाबाद जिले के फतेहपुर 
बिल्लोच गांव निवासी राम सिंह के 
पुत्र थे। उन्होंने 28 अक्टूबर 1991 
को हरियाणा पुलिस में बतौर सिपाही 
अपनी सेवा शुरू की थी और करीब 
35 वर्षों तक विभिन्न जिम्मेदारियों 
का निर्वहन किया। वर्तमान में वह 
नूंह जिले की पुन्हाना सीआईए में 
सब-इंस्पेक्टर के पद पर तैनात थे। 

उनकी सेवानिवृत्ति में अभी लगभग 
तीन वर्ष का समय शेष था।
    गौरतलब है कि 9 जुलाई को 
केएमपी एक्सप्रेसवे पर गो-तस्करों 
के खिलाफ की जा रही कार्रवाई के 
दौरान हुए सड़क हादसे में एसआई 
मुकेश फोगाट ने कर्तव्य निभाते 
हुए सर्वोच्च बलिदान दिया। इस 
अभियान के दौरान पुलिस टीम ने 
गो-तस्करों के कब्जे से 15 गोवंश 
को सुरक्षित मुक्त भी कराया था।
   एसआई मुकेश फोगाट के 
निधन से उनके परिवार के साथ-
साथ पूरे पुलिस विभाग में शोक की  
लहर है। अंतिम विदाई के दौरान 
उपस्थित लोगों ने उनके साहस, 
कर्तव्यनिष्ठा और सेवा भावना 
को याद करते हुए उन्हें भावभीनी 
श्रद्धांजलि अर्पित की।

नूंह में गो-तस्करों पर कार्रवाई में शहीद 
एसआई मुकेश फोगाट को अंतिम विदाई

समर न्यूज | हिसार

हरियाणा के हांसी क्षेत्र के गांव चानौत 
में भाखड़ा पेयजल पाइपलाइन से 
टी-कनेक्शन के माध्यम से पेयजल 
उपलब्ध कराने की मांग को लेकर  
सर्वखाप महापंचायत आयोजित 
की गई। करीब तीन घंटे तक चली 
इस महापंचायत में प्रदेश की 32 
खाप पंचायतों और विभिन्न किसान 
संगठनों ने एकजुट होकर आंदोलन 
को आगे बढ़ाने की रणनीति तैयार 
की। पंचायत में सरकार को 14 
जुलाई तक मांग पूरी करने का 
अल्टीमेटम दिया गया।
   महापंचायत की अध्यक्षता 
सर्वजातीय रोघी खाप के प्रधान 
हरदीप शर्मा ने की। इसमें कलकल, 
हुड्डा, बारह, सतरोल, रोघी, दूहन, 
बूरा, आठगामा, पूनिया समेत 32 
खाप पंचायतों के प्रतिनिधियों के 
अलावा कई किसान संगठनों ने 
हिस्सा लिया। सभी ने एक स्वर 
में ग्रामीणों की पेयजल मांग का 
समर्थन करते हुए सरकार से जल्द 
समाधान निकालने की अपील की। 
महापंचायत में निर्णय लिया गया कि 

यदि 14 जुलाई तक सरकार की ओर 
से कोई ठोस कार्रवाई नहीं होती है तो 
15 और 16 जुलाई को प्रदेशभर से 
खाप प्रतिनिधि और किसान संगठन 
जींद पहुंचना शुरू करेंगे। इसके बाद 
17 जुलाई को प्रधानमंत्री नरेंद्र मोदी 
के हरियाणा दौरे के दौरान पेयजल 
का मुद्दा उठाया जाएगा। 
  इससे पहले सभी खाप पंचायतें 
अपने-अपने क्षेत्रों में विरोध प्रदर्शन 
भी करेंगी। हरदीप शर्मा ने कहा कि 
पेयजल जैसी बुनियादी सुविधा के 
लिए ग्रामीणों को पिछले 56 दिनों 
से धरने पर बैठना पड़ रहा है, जो 
सरकार की कार्यप्रणाली पर सवाल 
खड़े करता है। उन्होंने कहा कि यदि 
समय रहते समस्या का समाधान 
नहीं हुआ तो आंदोलन को और 
व्यापक बनाया जाएगा। महापंचायत 
में खाप प्रतिनिधियों ने सरकार की 
नीतियों पर भी नाराजगी जताई। 
   उनका कहना था कि पहले 
प्रशासन स्वयं टी-कनेक्शन की 
व्यवस्था करता है और बाद में उसे 
हटाकर ग्रामीणों के खिलाफ कार्रवाई 
करता है। इसे लेकर सरकार को 
अपनी नीति स्पष्ट करनी चाहिए।

पानी की मांग पर 32 खाप व 
किसान संगठन हुए एकजुट

समर न्यूज | पंचकूला

हरियाणा के बहुचर्चित आईडीएफसी 
फर्स्ट बैंक घोटाले में प्रवर्तन 
निदेशालय (ईडी) ने बड़ी कार्रवाई 
करते हुए पंचकूला स्थित विशेष 
पीएमएलए अदालत में अभियोजन 
शिकायत (प्रोसिक्यूशन कंप्लेंट) 
दाखिल कर दी है। 
   धनशोधन निवारण अधिनियम 
(पीएमएलए) के तहत की गई इस 
कार्रवाई में ईडी ने 200.83 करोड़ 
रुपये मूल्य की चल और अचल 
संपत्तियां अस्थायी रूप से कुर्क कर 

ली हैं। मामले की सुनवाई के दौरान 
अदालत ने चार प्रमुख आरोपियों 
को न्यायिक हिरासत में भेजते हुए 
अगली सुनवाई 4 अगस्त निर्धारित 
की है।
   ईडी के अनुसार, जांच के 
दौरान कुल 179.83 करोड़ रुपये 
की अचल संपत्तियां और 20.99 
करोड़ रुपये की चल संपत्तियां 
अटैच की गई हैं। कुर्क की गई 
संपत्तियों में चंडीगढ़, मोहाली, 
पंचकूला और दिल्ली में स्थित 
जमीन, भवन, बैंक खाते तथा 
फिक्स्ड डिपॉजिट (एफडीआर) 

शामिल हैं। ईडी का कहना है कि 
इन सभी संपत्तियों को फिलहाल 
180 दिनों के लिए अस्थायी रूप से 
अटैच किया गया है।
    जांच एजेंसी के मुताबिक, 
चंडीगढ़ के सेक्टर-33सी और 
सेक्टर-21सी में स्थित संपत्तियों 
का संबंध आरोपी विक्रम वधवा 
से पाया गया है। वहीं, मोहाली की 
प्रिज्मा रेजिडेंसी एलएलपी और 
मार्टेल बिल्डवेल एलएलपी की 
परियोजनाओं के साथ चंडीगढ़ 
स्थित एक औद्योगिक प्लॉट, जिसे 
रिभव ऋषि और दिव्या अरोड़ा से 

जुड़ा बताया गया है, को भी कुर्क 
किया गया है। इसके अलावा कई 
बैंक खातों और एफडीआर को 

भी ईडी ने अपने कब्जे में लिया 
है। प्रवर्तन निदेशालय की ओर 
से अदालत में दायर अभियोजन 

शिकायत में कुल 14 आरोपियों को 
नामजद किया गया है। इनमें चार 
व्यक्तिगत आरोपी, कई कंपनियां, 
साझेदारी फर्में और उनके लाभकारी 
स्वामी शामिल हैं। आरोपियों में 
रिभव ऋषि, विक्रम वधवा, अभय 
कुमार, नरेश कुमार, स्वाति सिंगला, 
अभिषेक सिंगला, दिव्या अरोड़ा, 
मनोज कुमार शर्मा और अंकुर शर्मा 
सहित अन्य संस्थाओं के नाम भी 
शामिल हैं।
   मामले से जुड़े दस्तावेज हजारों 
पन्नों में होने के कारण अदालत 
ने उनकी विस्तृत जांच के लिए 

अतिरिक्त समय देने की ईडी की 
मांग स्वीकार कर ली है। अब 4 
अगस्त को स्क्रूटनी रिपोर्ट अदालत 
के समक्ष पेश की जाएगी। साथ ही 
नरेश कुमार के खिलाफ अभियोजन 
स्वीकृति से संबंधित प्रक्रिया पर भी 
विचार किया जाएगा।
   सुनवाई के दौरान ईडी के विशेष 
लोक अभियोजक हरनीत सिंह 
ओबेराय ने शिकायतकर्ता सहायक 
निदेशक को आधिकारिक कार्यों 
के चलते व्यक्तिगत उपस्थिति से 
छूट देने का अनुरोध किया, जिसे 
अदालत ने स्वीकार कर लिया। 

हालांकि अदालत ने निर्देश दिए हैं 
कि प्रत्येक सुनवाई के दौरान विशेष 
लोक अभियोजक की उपस्थिति 
सुनिश्चित की जाए।
   विशेष पीएमएलए अदालत ने 
आदेश दिया है कि मुख्य आरोपी रिभव 
ऋषि, विक्रम वधवा, अभय कुमार 
और नरेश कुमार न्यायिक हिरासत 
में ही रहेंगे। अगली सुनवाई के दौरान 
उन्हें वीडियो कॉन्फ्रेंसिंग के माध्यम 
से अदालत में पेश किया जाएगा। 
अदालत ने रिमांड से संबंधित सभी 
दस्तावेजों को भी केस रिकॉर्ड का 
हिस्सा बनाए रखने के निर्देश दिए हैं।

आईडीएफसी फर्स्ट बैंक घोटाला: ईडी ने 200.83 करोड़ की संपत्तियां कुर्क 

समर न्यूज | रेवाड़ी

हरियाणा के रेवाड़ी जिले में शनिवार 
सुबह दिल्ली-जयपुर राष्ट्रीय 
राजमार्ग पर बड़ा सड़क हादसा हो 
गया। धारूहेड़ा क्षेत्र में सावरियां 
होटल के पास तेज रफ्तार कैंटर 
आगे चल रहे डंपर से जा भिड़ा। 
टक्कर इतनी भीषण थी कि कैंटर 
के इंजन में तुरंत आग लग गई और 
कुछ ही मिनटों में पूरा वाहन आग 
की लपटों में घिर गया। 
   हालांकि चालक और परिचालक ने 
समय रहते वाहन से बाहर निकलकर 
अपनी जान बचा ली, जिससे 
बड़ा हादसा बच गया। टक्कर के 
बाद हाईवे पर अफरा-तफरी का 
माहौल बन गया। जलते हुए कैंटर 
से उठती ऊंची लपटें और धुएं का 
घना गुबार दूर-दूर तक दिखाई देने 
लगा। घटना की सूचना मिलते ही 
आसपास के लोगों ने तुरंत धारूहेड़ा 
थाना पुलिस और दमकल विभाग 
को सूचित किया। सूचना मिलते ही 
पुलिस और फायर ब्रिगेड की टीम 

मौके पर पहुंची। दमकल कर्मियों ने 
काफी मशक्कत के बाद आग पर 
काबू पाया, लेकिन तब तक कैंटर 
पूरी तरह जलकर खाक हो चुका था। 
आग लगने से वाहन में रखा सामान 
भी नष्ट हो गया, जिससे लाखों रुपये 
के नुकसान का अनुमान है। डंपर 
और कैंटर दोनों दिल्ली से जयपुर 
की ओर जा रहे थे। 
   सावरियां होटल के पास किसी 
कारणवश कैंटर चालक वाहन पर 
नियंत्रण नहीं रख सका और वह पीछे 
से डंपर में जा टकराया। टक्कर के 
बाद इंजन में आग भड़क उठी, जिसने 
देखते ही देखते पूरे वाहन को अपनी 
चपेट में ले लिया। हादसे के चलते 
दिल्ली-जयपुर हाईवे पर कुछ समय 
के लिए यातायात प्रभावित रहा। पुलिस 
ने क्षतिग्रस्त वाहनों को हटवाकर 
यातायात को सामान्य कराया। 

रेवाड़ी में हाईवे पर दौड़ता कैंटर बना 
आग का गोला, बड़ा हादसा होने से बचा

समर न्यूज। कुरुक्षेत्र

हरियाणा में लगातार हो रही मानसूनी 
बारिश के चलते मारकंडा नदी 
का जलस्तर तेजी से बढ़ने लगा 
है। शनिवार तड़के नदी में करीब 
14,200 क्यूसेक पानी दर्ज किया 
गया, जिसके बाद नदी किनारे बसे 
कठवा गांव में बाढ़ का खतरा गहराने 
लगा है। 
   गांव की कई सड़कें पानी में 
डूब गई हैं, जिससे ग्रामीणों की 
आवाजाही प्रभावित हो रही है और 
लोगों की चिंताएं बढ़ गई हैं। सबसे 
अधिक असर कठवा से तगौर जाने 
वाले मार्ग पर देखने को मिला, जहां 

करीब दो फीट तक पानी बह रहा 
है। सड़क पर जलभराव होने से 
यातायात प्रभावित हो गया है और 
ग्रामीणों को आने-जाने में भारी 
दिक्कतों का सामना करना पड़ रहा 
है। बढ़ते जलस्तर ने पिछले वर्ष 
आई भीषण बाढ़ की यादें भी ताजा 
कर दी हैं, जब कठवा और तगौर 
गांव सबसे ज्यादा प्रभावित हुए थे।
   शुक्रवार देर रात तक मारकंडा 
नदी में करीब 11,000 क्यूसेक पानी 
दर्ज किया गया था, लेकिन कुछ ही 
घंटों में जलस्तर बढ़कर 14,200 
क्यूसेक तक पहुंच गया। स्थिति को 
देखते हुए प्रशासन ने नदी किनारे 
स्थित निचले इलाकों में मुनादी 

कराकर लोगों को सतर्क रहने की 
सलाह दी है।
   लगातार बारिश के पूर्वानुमान ने 
ग्रामीणों की चिंता और बढ़ा दी है। 
स्थानीय लोगों का कहना है कि यदि 
नदी का जलस्तर इसी तरह बढ़ता 
रहा तो गांव के रिहायशी इलाकों में 
भी पानी प्रवेश कर सकता है। पिछले 
साल बाढ़ से हुए नुकसान को देखते 
हुए लोग पहले से ही सतर्क हैं और 
प्रशासन से समय रहते प्रभावी 
इंतजाम करने की मांग कर रहे हैं।
  उधर, जिला प्रशासन ने हालात पर 
लगातार नजर बनाए रखी है। संभावित 
बाढ़ की स्थिति से निपटने के लिए 
राहत एवं बचाव दलों को अलर्ट 
मोड पर रखा गया है। संवेदनशील 
क्षेत्रों की निगरानी बढ़ा दी गई है 
और नदी किनारे रहने वाले लोगों से 
अनावश्यक रूप से जलभराव वाले 
क्षेत्रों में न जाने तथा आवश्यकता 
पड़ने पर सुरक्षित स्थानों की ओर 
जाने की अपील की गई है। प्रशासन 
का कहना है कि हालात पर लगातार 
नजर रखी जा रही है और किसी भी 
आपात स्थिति से निपटने के लिए 
सभी आवश्यक तैयारियां पूरी हैं।

अंकुर कपूर | अंबाला
समर न्यूज

पहाड़ी क्षेत्रों में लगातार हो रही 
मूसलाधार बारिश का असर अब 
हरियाणा के मैदानी इलाकों में भी 
दिखाई देने लगा है। अंबाला छावनी 
में टांगरी नदी का जलस्तर बढ़ने 
के बाद नदी का पानी आसपास के 
निचले क्षेत्रों में पहुंच गया, जिससे 
कई घर जलमग्न हो गए। अचानक 
पानी भरने से लोगों को अपना 
सामान समेटने तक का पूरा मौका 
नहीं मिला और कई परिवार सुरक्षित 
स्थानों की ओर पलायन करने को 
मजबूर हो गए।
   टांगरी नदी का जलस्तर तेजी 
से बढ़ा और देखते ही देखते पानी 
रिहायशी इलाकों में घुस गया। कई 
परिवार अपने जरूरी सामान के 

साथ घर छोड़कर ऊंचे स्थानों और 
सुरक्षित जगहों पर पहुंच गए, जबकि 
भारी मात्रा में घरेलू सामान पानी में 
खराब हो गया। लोगों का कहना है 
कि टांगरी नदी पहले भी कई बार 
तबाही मचा चुकी है और इस बार 
भी पुराने बाढ़ जैसे हालात बनने से 
वे दहशत में हैं।
   पीड़ित अनिल ने बताया कि 
पानी इतनी तेजी से घरों में घुसा 
कि सामान निकालने का भी पर्याप्त 
समय नहीं मिला। उन्होंने किसी तरह 
जरूरी सामान को सुरक्षित किया 
और परिवार के साथ एक दुकान में 
अस्थायी रूप से शरण लेनी पड़ी। 
उनका कहना है कि घर में रखा 
काफी सामान पानी में खराब हो 
गया है और भविष्य को लेकर चिंता  
बनी हुई है। टांगरी नदी के किनारे 
रहने वाली नीलम ने बताया कि 

उनके पति लंबे समय से बीमार 
हैं। जैसे ही पानी घर की ओर बढ़ा, 
उन्होंने बड़ी मुश्किल से अपने पति 
को सुरक्षित स्थान पर पहुंचाया। इस 
दौरान घर में रखा काफी सामान पानी 
की भेंट चढ़ गया। उन्होंने बताया कि 
जो सामान बचाया जा सका, उसे 
लेकर परिवार फिलहाल ऊंचे स्थान 
पर रह रहा है। अभी भी बाढ़ का 
खतरा बना हुआ है।
  मौसम विभाग के पूर्वानुमान को 
देखते हुए नदी किनारे रहने वाले 
लोगों में चिंता का माहौल है। स्थानीय 
लोग प्रशासन से राहत एवं बचाव के 
पर्याप्त इंतजाम करने और संभावित 
बाढ़ की स्थिति से निपटने के लिए 
जरूरी कदम उठाने की मांग कर रहे 
हैं। वहीं प्रशासन भी हालात पर नजर 
बनाए हुए है और संवेदनशील क्षेत्रों 
की निगरानी की जा रही है।

नदियों ने धारण किया रौद्र रूप, कुरुक्षेत्र में 
मारकंडा और अंबाला में टांगरी उफान पर
कुरुक्षेत्र में मारकंडा नदी उफान पर टांगरी नदी का बढ़ा जलस्तर
जलस्तर 14,200 क्यूसेक पहुंचा; कठवा गांव में बढ़ी बाढ़ की आशंका निचले इलाकों में घुसा पानी; घर छोड़ने को मजबूर हुए लोग

 हाल ही में सीएम नायब सिंह सैनी ने प्रदेश में 222.97 करोड़ की लागत से तैयार 325 अमृत सरोवरों का लोकार्पण कियाजल संरक्षण

सुन्दर कुंडू | पलवल
समर न्यूज 

हरियाणा सरकार जल संरक्षण, 
भूजल स्तर में सुधार और ग्रामीण 
विकास को गति देने के लिए अमृत 
सरोवर मिशन के तहत लगातार कार्य 
कर रही है। हाल ही में मुख्यमंत्री 
नायब सिंह सैनी ने प्रदेश में 222.97 
करोड़ रुपये की लागत से तैयार 325 
अमृत सरोवरों का लोकार्पण किया। 
योजना के पहले चरण में 2,200 
तालाबों के जीर्णोद्धार का लक्ष्य रखा 
गया है, जबकि अब तक हरियाणा 
में 604 से अधिक अमृत सरोवर 
विकसित किए जा चुके हैं।
    इसी अभियान के तहत पलवल 
जिले में भी जल संरक्षण और ग्रामीण 
विकास की दिशा में उल्लेखनीय 
कार्य हुए हैं। खंड विकास अधिकारी 
नरेश कुमार ने बताया कि जिले के 
पलवल, होडल, हथीन, बडौली 
और पृथला ब्लॉकों में 10 करोड़ 
40 लाख रुपये की लागत से 24 

अमृत सरोवरों का सौंदर्यीकरण और 
जीर्णोद्धार किया गया है। उन्होंने 
बताया कि योजना का उद्देश्य केवल 
तालाबों का नवीनीकरण करना 
नहीं, बल्कि वर्षा जल संचयन को  
बढ़ावा देकर भूजल स्तर को 
सुधारना भी है।
   उन्होंने बताया कि अमृत सरोवरों 
के आसपास पक्के पैदल मार्ग, 
बैठने के लिए बेंच, स्ट्रीट लाइट, 
हरियाली और अन्य आधुनिक 
सुविधाएं विकसित की गई हैं, 
जिससे ये ग्रामीणों के लिए आकर्षक 
सार्वजनिक स्थल बन गए हैं। साथ 
ही, निर्माण कार्य को मनरेगा से 

जोड़कर स्थानीय लोगों को रोजगार 
भी उपलब्ध कराया गया है।
   अमृत सरोवर परियोजना के 
एसडीओ बच्चू सिंह ने बताया कि 
हरियाणा सरकार ने तालाबों के 
संरक्षण और पुनर्जीवन के लिए 
हरियाणा तालाब एवं अपशिष्ट जल 
प्रबंधन प्राधिकरण का गठन किया 
है। प्राधिकरण की ओर से तालाबों 
का निरीक्षण कर तकनीकी ड्राइंग 
और अनुमान तैयार किया जाता 
है, जिसके बाद जीर्णोद्धार का 
कार्य शुरू होता है। उन्होंने बताया 
कि तालाबों के पानी को साफ 
कर सिंचाई योग्य बनाया जा रहा 

है, जिससे किसानों को भी लाभ 
मिलेगा। उन्होंने जानकारी दी कि 
जिले में तैयार किए गए सभी 24 
अमृत सरोवर अब संबंधित ग्राम 
पंचायतों को सौंप दिए गए हैं। 
   इनकी नियमित साफ-सफाई और 
रखरखाव की जिम्मेदारी पंचायतों 
के पास होगी। पलवल ब्लॉक में 5, 
बडौली में 9, हथीन में 4, होडल 
में 4 और पृथला में 2 तालाबों का 
जीर्णोद्धार किया जा चुका है। शेष 
तालाबों के विकास के लिए भी 
सरकार जल्द बजट जारी करेगी। 
गांव चिरवाड़ी के सरपंच प्रतिनिधि 
प्रभु सिंह ने बताया कि गांव में अमृत 

सरोवर योजना के तहत दो तालाबों 
का व्यापक रूप से विकास किया 
गया है। तालाबों की गहरी खुदाई 
कर गांव के गंदे पानी के निकास 
की व्यवस्था की गई है। सुरक्षा के 
लिए चारों ओर फेंसिंग, टाइल्स से 
वॉकिंग ट्रैक, सौर ऊर्जा आधारित 
स्ट्रीट लाइट, सोलर पैनल, पेड़-पौधे 
और बुजुर्गों के बैठने के लिए विशेष 
व्यवस्था की गई है। इसके अलावा 
गंदे पानी के शोधन के लिए ट्रीटमेंट 
प्लांट भी स्थापित किया गया है।
   गांव के ग्रामीण ओमकार सिंह 
और श्याम सिंह नंबरदार ने सरकार 
की इस पहल की सराहना करते हुए 
कहा कि अमृत सरोवर बनने से गांव 
की तस्वीर बदली है। अब ग्रामीण 
सुबह-शाम तालाब के आसपास सैर 
करते हैं और तालाब का पानी खेती 
की सिंचाई में भी उपयोग हो रहा 
है। उनका कहना है कि यह योजना 
पर्यावरण संरक्षण, जल बचत और 
ग्रामीण विकास की दिशा में एक 
महत्वपूर्ण कदम साबित हो रही है।

हरियाणा में अमृत सरोवर मिशन से जल संरक्षण को नई रफ्तार 

मोबाइल की टॉर्च की रोशनी में हुआ गर्भवती का ऑपरेशन



समर न्यूज। शिमला

हिमाचल प्रदेश में मानसून एक 
बार फिर आफत बनकर बरसा है। 
लगातार हो रही बारिश के कारण 
किन्नौर, सिरमौर और शिमला समेत 
कई जिलों में भूस्खलन और सड़कें 
बाधित होने की घटनाएं सामने आई 
हैं। किन्नौर जिले में भूस्खलन प्रभावित 
क्षेत्र में अस्थायी रूप से बनाया गया 
बेली ब्रिज ध्वस्त हो गया, जबकि 
सिरमौर जिले में पांवटा साहिब-
शिलाई राष्ट्रीय राजमार्ग-707 पर 
पहाड़ी दरकने से यातायात प्रभावित 
हुआ। मौसम विभाग ने शनिवार को 
प्रदेश के छह जिलों में भारी बारिश 
की आशंका जताते हुए यलो अलर्ट 
जारी किया है।
    किन्नौर के उरनी क्षेत्र में सतलुज 
नदी पर बनाया गया बैली ब्रिज 
पहले से ही संवेदनशील इलाके में 
वैकल्पिक संपर्क का प्रमुख साधन 
था। अधिकारियों के अनुसार पुल 
के क्षतिग्रस्त होने के बाद संबंधित 
एजेंसियों ने क्षेत्र का निरीक्षण शुरू 
कर दिया है। राहत की बात यह रही 
कि इस घटना में किसी जनहानि की 
सूचना नहीं है। प्रशासन ने वैकल्पिक 
मार्गों और मरम्मत की योजना पर 
काम शुरू कर दिया है।
   उधर, सिरमौर जिले में पांवटा 
साहिब-शिलाई राष्ट्रीय राजमार्ग पर 
कच्ची ढांग के समीप पहाड़ी से भारी 
मलबा और चट्टानें सड़क पर आ 
गिरीं। इसके कारण यातायात कुछ 
समय के लिए पूरी तरह बाधित 
रहा। लोक निर्माण विभाग और 
प्रशासन की टीमों ने जेसीबी मशीनों 
की मदद से मलबा हटाने का काम 

शुरू किया, जिसके बाद धीरे-
धीरे यातायात बहाल किया गया। 
अधिकारियों ने बारिश के दौरान इस 
मार्ग पर यात्रा करते समय अतिरिक्त 
सावधानी बरतने की सलाह दी है।
   राजधानी शिमला में भी लगातार 
वर्षा के कारण कई स्थानों पर 
भूस्खलन हुआ। कुछ जगहों पर 
मलबा गिरने से खड़े वाहन दब गए। 
हालांकि किसी व्यक्ति के हताहत 
होने की सूचना नहीं मिली है। नगर 
निगम और जिला प्रशासन की टीमें 
प्रभावित स्थानों पर राहत एवं सफाई 
कार्य में जुटी हैं।
  लोगों से अनावश्यक यात्रा 
टालने की अपील: भारत मौसम 
विज्ञान विभाग के अनुसार शिमला, 
किन्नौर, सिरमौर समेत छह जिलों में 
भारी वर्षा की संभावना को देखते 
हुए यलो अलर्ट जारी किया गया है। 
नदियों और नालों के जलस्तर में 
बढ़ोतरी तथा भूस्खलन की आशंका 
के मद्देनजर लोगों को नदी-नालों के 
किनारे जाने से बचने और केवल 
आवश्यक होने पर ही यात्रा करने 
की सलाह दी गई है। कई जिलों में 
प्रशासन ने आपदा प्रबंधन दलों को 
सतर्क रहने के निर्देश दिए हैं। सरकार 
ने संबंधित जिलों के अधिकारियों को 
स्थिति पर लगातार नजर रखने और 
किसी भी आपात स्थिति में तत्काल 
राहत एवं बचाव कार्य सुनिश्चित 
करने के निर्देश दिए हैं।

समर न्यूज | सिरमौर

हिमाचल प्रदेश के सिरमौर जिले में 
एक दर्दनाक हादसे में 26 वर्षीय 
विवाहिता की बालकनी से गिरने के 
कारण मौत हो गई। इस घटना के 
बाद पूरे परिवार और गांव में शोक 
की लहर दौड़ गई। हादसे में जान 
गंवाने वाली महिला अपने पीछे 23 
दिन की नवजात बेटी छोड़ गई है, 
जिसके सिर से जन्म के कुछ ही 
दिनों बाद मां का साया उठ गया।
   जानकारी के अनुसार, यह घटना 
सिरमौर जिले के सैनधार क्षेत्र की 
कमलाड पंचायत के कसेलग मासगा 
गांव में हुई। मृतका की पहचान 
परीक्षा देवी (26) के रूप में हुई 
है। बताया जा रहा है कि शुक्रवार 
दोपहर वह अपने घर की बालकनी 
से अचानक नीचे गिर गईं, जिससे 
उन्हें गंभीर चोटें आईं। घटना की 

जानकारी मिलते ही परिजन और 
स्थानीय लोग मौके पर पहुंचे तथा 
घायल महिला को तुरंत नागरिक 
अस्पताल ददाहू पहुंचाया। हालांकि, 
चिकित्सकों ने जांच के बाद उन्हें 
मृत घोषित कर दिया।
   परीक्षा देवी ने करीब 23 दिन 
पहले ही एक बेटी को जन्म दिया 
था। उनके आकस्मिक निधन से 
परिवार पर दुखों का पहाड़ टूट पड़ा 
है। नवजात बच्ची के सिर से मां का 
साया उठने की खबर से पूरे क्षेत्र में 
शोक का माहौल है और स्थानीय 
लोग भी परिवार के प्रति संवेदना 
व्यक्त कर रहे हैं। 
   घटना की सूचना मिलने पर 
पुलिस मौके पर पहुंची और शव को 
कब्जे में लेकर पोस्टमार्टम के लिए 
भेज दिया। पुलिस ने मामला दर्ज 
कर हादसे के कारणों की जांच शुरू 
कर दी है। 

सिरमौर में बालकनी से गिरने पर 26 
वर्षीय महिला की मौत, क्षेत्र में शोक

कहा: जनता की जिंदगी से 
खिलवाड़ कर रही सुक्खू सरकार

समर न्यूज  | िशमला

​हिमाचल प्रदेश के पूर्व मुख्यमंत्री 
और नेता प्रतिपक्ष जयराम ठाकुर 
ने प्रदेश में हिमाचल पथ परिवहन 
निगम  की लगातार बदतर होती 

स्थिति, बसों के 
खस्ताहाल संचालन 
और कर्मचारियों 
व पेंशनरों की 

अनदेखी पर गहरी चिंता व्यक्त 
करते हुए सुक्खू सरकार पर तीखा 
हमला बोला है। मुख्यमंत्री के गृह 
जिले समेत  अन्य डिपो में टायरों 
समेत अन्य जरूरी सामानों की 
भारी किल्लत के कारण एक बस 
के टायर निकालकर दूसरी बस में 
लगाने और जुगाड़ के सहारे रूटों पर 
गाड़ियां दौड़ाने की खबरों पर तीखी 

प्रतिक्रिया देते हुए उन्होंने पूछा कि 
आखिर सरकार जनता की जिंदगी 
से इस तरह का खतरनाक खिलवाड़ 
क्यों कर रही है। उन्होंने कहा कि 
आज पूरे हिमाचल में परिवहन सेवा 
का ढांचा पूरी तरह चरमरा गया 
है, जहां आए दिन सरकारी बसें 
‘धक्का स्टार्ट’ होकर चल रही हैं 
और टायरों व जरूरी कलपुर्जों के 
अभाव में दर्जनों बसें कार्यशालाओं 
में खड़ी धूल फांक रही हैं। 
जयराम ठाकुर ने सरकार को घेरते 
हुए कहा कि पूरे प्रदेश में या तो 
ग्रामीण और महत्वपूर्ण रूटों को पूरी 
तरह बंद कर दिया गया है या फिर 
जबरन खटारा बसों को सड़कों पर 
भेजकर निर्दोष यात्रियों की जिंदगी 
को सीधे तौर पर दांव पर लगाया जा 
रहा है, जिससे बरसात के इन दिनों 
में किसी भी वक्त कोई बड़ा और 
दर्दनाक हादसा हो सकता है।

एचआरटीसी की बदहाली और जुगाड़ 
तंत्र पर भड़के प्रदेश के नेता प्रतिपक्ष 

समर न्यूज | दाड़लाघाट

राष्ट्रीय स्वयंसेवक संघ के शताब्दी 
वर्ष के उपलक्ष्य में क्रीड़ा भारती 
द्वारा जिला सोलन के दाड़लाघाट 
में आयोजित राज्यस्तरीय वॉलीबॉल 
प्रतियोगिता में हिमाचल प्रदेश 
के पूर्व मुख्यमंत्री जयराम ठाकुर 
के आईटी मैनेजर किशोर शर्मा 
ने विशेष रूप से शिरकत की। 
इस अवसर पर उन्होंने खिलाड़ियों 
को संबोधित करते हुए कहा कि 
खेल केवल शारीरिक क्षमता 
का ही नहीं, बल्कि अनुशासन, 
समर्पण और चरित्र निर्माण का 

भी माध्यम है। उन्होंने युवाओं से 
नशे जैसी सामाजिक बुराइयों से 
दूर रहने और खेलों के माध्यम से 
स्वस्थ एवं सकारात्मक जीवनशैली 

अपनाने का आह्वान किया। 
प्रतियोगिता में राज्य के वरिष्ठ 
इलेक्ट्रॉनिक मीडिया पत्रकार एवं 
पूर्व मंत्री वीरेंद्र कंवर के मीडिया 

मैनेजर अजय शर्मा भी विशेष 
अतिथि के रूप में उपस्थित रहे। 
उन्होंने आयोजन की सराहना 
करते हुए कहा कि ऐसे आयोजन 
युवाओं की प्रतिभा को मंच प्रदान 
करने के साथ-साथ समाज में खेल 
संस्कृति को भी सुदृढ़ करते हैं। 
प्रतियोगिता में प्रदेश के विभिन्न 
जिलों से आई टीमों ने उत्साहपूर्वक 
भाग लिया। आयोजन के सफल 
संचालन के लिए क्रीड़ा भारती के 
पदाधिकारियों एवं आयोजकों की 
सभी अतिथियों ने प्रशंसा की और 
खिलाड़ियों के उज्ज्वल भविष्य की 
शुभकामनाएं दीं।

अनुशासन, समर्पण और चरित्र निर्माण का माध्यम हैं खेल: किशोर शर्मा

संजू | शिमला
समर न्यूज 

हिमाचल प्रदेश में लगातार हो रही 
बारिश का असर अब राज्य की 
प्रमुख ढली फल मंडी पर भी साफ 
दिखाई देने लगा है। खराब मौसम 
और कई मार्गों पर भूस्खलन व 
यातायात बाधित होने के कारण मंडी 
में सेब और नाशपाती की आवक 
सामान्य दिनों की तुलना में कम हो 
गई है। हालांकि, बाजार में फलों की 
मांग लगातार बनी हुई है, जिसके 
चलते उत्पादकों और व्यापारियों को 
बेहतर कीमतें मिल रही हैं।
   फल कारोबारियों के अनुसार, 
बारिश के कारण बागानों से मंडी 
तक फलों की ढुलाई प्रभावित हुई है। 
कई क्षेत्रों में सड़कें बाधित होने से 

समय पर माल नहीं पहुंच पा रहा है, 
जिससे मंडी में फलों की उपलब्धता 
कम हो गई है। इसके बावजूद 
खरीददारों की मांग में कोई कमी नहीं 
आई है, जिसका सीधा फायदा फलों 
के दाम पर देखने को मिल रहा है।
  फल व्यापारी सिद्धार्थ सूद ने 
बताया कि लगातार बारिश के 
बावजूद सेब और नाशपाती की मांग 

मजबूत बनी हुई है। सीमित मात्रा में 
फल मंडी पहुंचने के कारण इनके 
दाम संतोषजनक स्तर पर बने हुए 
हैं। उन्होंने कहा कि यदि आने वाले 
दिनों में मौसम सामान्य रहता है और 
फलों की गुणवत्ता अच्छी रहती है, 
तो उत्पादकों को इससे भी बेहतर 
कीमत मिलने की संभावना है।
  व्यापारियों का मानना है कि मौसम 
की चुनौतियों के बावजूद फिलहाल 
बाजार का रुख सकारात्मक बना 
हुआ है। मांग और आपूर्ति के बीच 
संतुलन बनने पर आने वाले दिनों में 
फल कारोबार को और गति मिलने 
की उम्मीद है। वहीं बागवान भी 
मौसम साफ होने का इंतजार कर 
रहे हैं, ताकि फलों की ढुलाई सुचारु 
रूप से शुरू हो सके और मंडियों में 
आवक सामान्य स्तर पर लौट सके।

बारिश से शिमला की ढली फल मंडी में घटी 
आवक, सेब और नाशपाती के दाम भी चढ़े

समर न्यूज | शिमला

हिमाचल प्रदेश के स्वास्थ्य ढांचे को 
आधुनिक बनाने की दिशा में राज्य 
सरकार ने एक और महत्वपूर्ण कदम 
उठाया है। मुख्यमंत्री सुखविंद्र सिंह 
सुक्खू ने शनिवार को शिमला स्थित 
अटल सुपर स्पेशलिटी आयुर्विज्ञान 
संस्थान, चमियाना में अत्याधुनिक 
थ्री-टेस्ला एमआरआई मशीन का 
लोकार्पण किया। 
  इस अवसर पर स्वास्थ्य मंत्री 
कर्नल धनी राम शांडिल, शिमला 
शहरी के विधायक हरीश जनारथा, 
नगर निगम शिमला के मेयर सुरेंद्र 
चौहान सहित स्वास्थ्य विभाग 
के वरिष्ठ अधिकारी और अन्य 
गणमान्य लोग मौजूद रहे। मुख्यमंत्री 
ने कहा कि नई एमआरआई मशीन 

के शुरू होने से मरीजों को उच्च 
गुणवत्ता वाली जांच सुविधा मिलेगी, 
जिससे गंभीर बीमारियों की सटीक 
और समय पर पहचान संभव होगी। 
उन्होंने कहा कि आधुनिक चिकित्सा 
तकनीक को सरकारी स्वास्थ्य 
सेवाओं से जोड़ने का उद्देश्य लोगों 

को बेहतर और भरोसेमंद इलाज 
उपलब्ध कराना है।
  उन्होंने बताया कि प्रदेश के 
स्वास्थ्य संस्थानों में आधुनिक 
प्रयोगशाला सुविधाओं को भी तेजी 
से विकसित किया जा रहा है। अगले 
तीन महीनों के भीतर चमियाना, 

आईजीएमसी शिमला, नेरचौक 
मेडिकल कॉलेज, टांडा मेडिकल 
कॉलेज और हमीरपुर में अत्याधुनिक 
ऑटोमेशन लैब शुरू की जाएंगी। 
इन प्रयोगशालाओं की स्थापना पर 
करीब 125 करोड़ रुपये खर्च किए 
जा रहे हैं। इन लैब में विभिन्न जांचें 
अत्यधिक सटीकता और कम समय 
में उपलब्ध हो सकेंगी।
  मुख्यमंत्री ने कहा कि चमियाना 
अस्पताल को विश्वस्तरीय स्वास्थ्य 
सुविधाओं से लैस करने के लिए 
लगातार आधारभूत ढांचे का विस्तार 
किया जा रहा है। उन्होंने बताया कि 
यहां आर्थिक रूप से कमजोर मरीजों 
को 50 हजार रुपये में रोबोटिक 
सर्जरी की सुविधा उपलब्ध कराई जा 
रही है, जबकि इस पर सरकार 65 
हजार रुपये की सब्सिडी दे रही है। 

अन्य मरीजों को यही सुविधा 1.15 
लाख रुपये में उपलब्ध है, जबकि 
निजी अस्पतालों में ऐसी सर्जरी पर 
करीब पांच लाख रुपये तक का खर्च 
आता है।
  सुक्खू ने कहा कि राज्य सरकार 
स्वास्थ्य और शिक्षा जैसे महत्वपूर्ण 
क्षेत्रों में संसाधनों की कमी नहीं 
आने देगी। उन्होंने बताया कि 
चमियाना, आईजीएमसी शिमला, 
टांडा मेडिकल कॉलेज, हमीरपुर 
और मंडी में एआई-सक्षम थ्री-टेस्ला 
एमआरआई मशीनें स्थापित की जा 
चुकी हैं, जबकि नेरचौक मेडिकल 
कॉलेज में भी यह सुविधा जल्द शुरू 
कर दी जाएगी। सरकार का लक्ष्य 
प्रदेश के लोगों को अत्याधुनिक 
चिकित्सा सेवाएं सरकारी संस्थानों 
में ही उपलब्ध कराना है।

चमियाना अस्पताल को मिली अत्याधुनिक थ्री-टेस्ला एमआरआई मशीन

60 हजार फलदार पौधे होंगे उपलब्ध, बड़े स्तर पर पौधरोपण की तैयारी  बागवानी

राहुल चावला | धर्मशाला
समर न्यूज 

मानसून की दस्तक के साथ जिला 
कांगड़ा में बागवानी गतिविधियां 
भी रफ्तार पकडऩे लगी हैं। उद्यान 
विभाग ने इस वर्ष बड़े स्तर पर 
फलदार पौधों के रोपण की तैयारी 
पूरी कर ली है। 
   किसानों और बागवानों को उन्नत 
किस्म के पौधे उपलब्ध कराने के 
साथ-साथ शिवा प्रोजेक्ट के तहत 
विभिन्न क्षेत्रों में बड़े पैमाने पर 
क्लस्टर आधारित पौधरोपण किया 
जाएगा। विभाग का उद्देश्य किसानों 
की आय बढ़ाने के साथ-साथ 
जिले में फल उत्पादन को नई दिशा 
देना है। डॉ. अलक्ष पठानिया, उप 
निदेशक उद्यान विभाग जिला कांगड़ा 
(धर्मशाला) ने बताया कि बरसात 

का मौसम कांगड़ा में पौधरोपण का 
मुख्य सीजन होता है और विभाग ने 
सभी तैयारियां पूरी कर ली हैं। इस 
वर्ष किसानों और बागवानों के लिए 
करीब 60 हजार फलदार पौधे तैयार 
किए गए हैं। 
  इनमें आम, लीची, अमरूद, 
अनार, जामुन तथा नींबू, गलगल 
और माल्टा सहित विभिन्न सिट्रस 
प्रजातियों के पौधे शामिल हैं। इन 
पौधों की बिक्री जल्द शुरू होगी 
और इन्हें विभाग के ब्लॉक स्तर के 
कार्यालयों के माध्यम से किसानों 
को उपलब्ध कराया जाएगा। उन्होंने 
बताया कि प्रदेश सरकार के शिवा 

प्रोजेक्ट के तहत जिला कांगड़ा के 
13 ब्लॉकों में इस वर्ष करीब डेढ़ 
लाख पौधों के रोपण का लक्ष्य 
रखा गया है। परियोजना के अंतर्गत 
सिट्रस और अमरूद के साथ पहली 
बार आम के क्लस्टर भी विकसित 
किए जाएंगे। फतेहपुर, इंदौरा और 
नूरपुर क्षेत्रों में किसानों की मांग को 
देखते हुए अम्रपाली, मल्लिका, पूसा 
अरुणिमा, अरुणिका, अंबिका और 
पूसा श्रेष्ठा जैसी उन्नत किस्मों के 

आम के पौधे लगाए जाएंगे। इसके 
लिए पौधों की खरीद प्रक्रिया शुरू हो 
चुकी है और संबंधित नर्सरियों को 
आपूर्ति आदेश जारी कर दिए गए हैं।
    डॉ. पठानिया ने बताया कि 
सामान्य पौधरोपण कार्यक्रम के तहत 
इस वर्ष लगभग 40 से 50 हेक्टेयर 
क्षेत्र को कवर किया जाएगा, जबकि 
शिवा प्रोजेक्ट के अंतर्गत करीब 
140 हेक्टेयर क्षेत्र में पौधरोपण  
किया जाएगा।

मानसून के साथ कांगड़ा जिला में हरियाली अभियान तेज

मुख्यमंत्री सुखविंद्र सिंह सुक्खू ने अटल सुपर स्पेशलिटी आयुर्विज्ञान संस्थान में किया लोकार्पण, तीन माह में शुरू होंगी ऑटोमेशन लैब

शिमला में भूस्खलन से कई वाहन मलबे में दबे, किन्नौर और सिरमौर में सड़क संपर्क प्रभावित; प्रशासन ने लोगों से सतर्क रहने की अपील की, लोगों को नदी-नालों के किनारे ने जाने की सलाह दी
किन्नौर में बेली ब्रिज ढहा, पांवटा-शिलाई एनएच पर भूस्खलन; छह जिलों में यलो अलर्ट

शिमला । राजधानी शिमला के 
संजौली कॉलेज के समीप स्थित 
बोथवेल क्षेत्र में शनिवार तड़के हुए 
भारी भूस्खलन से इलाके में दहशत 
फैल गई। सुबह करीब चार बजे हुए 
इस भूस्खलन के समय अधिकांश 
लोग अपने घरों में सो रहे थे। घटना 
में किसी के हताहत होने की सूचना 
नहीं है, लेकिन तीन-चार रिहायशी 
मकानों पर खतरा मंडरा रहा है। 
   भूस्खलन के बाद स्थानीय 
लोग घरों से बाहर निकल आए 
और बारिश के बीच खुले में खड़े 
होकर प्रशासनिक सहायता का 
इंतजार करते रहे। स्थानीय लोगों 
का आरोप है कि कई बार सूचना 
देने के बाद पुलिस मौके पर पहुंची 
और एहतियात के तौर पर प्रभावित 
परिवारों को मकान खाली करने की 
सलाह दी। हालांकि प्रभावित परिवारों 
का कहना है कि उनके पास रहने के 

लिए कोई वैकल्पिक व्यवस्था नहीं 
है, जिससे वे असमंजस और भय 
की स्थिति में हैं। स्थानीय निवासियों 
ने प्रशासन और जनप्रतिनिधियों की 
कार्यप्रणाली पर भी सवाल उठाए 
हैं। उनका आरोप है कि सुबह से 
पार्षद, विधायक, मेयर और अन्य 

जनप्रतिनिधियों से संपर्क करने का 
प्रयास किया गया, लेकिन किसी ने 
फोन नहीं उठाया और न ही कोई 
मौके पर पहुंचा। लोगों ने प्रशासन 
से तत्काल राहत, सुरक्षित ठहरने 
की व्यवस्था और प्रभावित क्षेत्र में 
सुरक्षा उपाय सुनिश्चित करने की 

मांग की है। भूस्खलन के कारण 
संजौली कॉलेज जाने वाले मार्ग के 
नीचे सपोर्ट देने वाली दीवार ढह गई, 
जिससे मलबा नीचे स्थित मकानों 
की ओर पहुंच गया। इसके चलते 
मकानों तक पहुंचने वाला रास्ता 
भी बीच से टूट गया और लोगों की 
आवाजाही प्रभावित हो गई।
   स्थानीय लोगों का आरोप है कि 
क्षेत्र में एक निजी निर्माण परियोजना 
के लिए नगर निगम से अनुमति 
मिलने के बाद पहाड़ी की खुदाई की 
गई थी। उनका कहना है कि लगातार 
हो रही बारिश के कारण खुदाई वाला 
हिस्सा कमजोर हो गया, जिससे 
भूस्खलन हुआ। उन्होंने प्रशासन से 
निर्माण कार्य तत्काल बंद कराने और 
पूरे क्षेत्र का विस्तृत भू-वैज्ञानिक 
सर्वेक्षण कराने की मांग की है, ताकि 
भविष्य में ऐसी घटनाओं को रोका 
जा सके।

किन्नौर जिले के उपमंडल 
कल्पा के सांगला क्षेत्र में 
लगातार हो रही भारी बारिश 
और भूस्खलन ने भारी तबाही 
मचाई है। सांगला घाटी को 
जोड़ने वाला महत्वपूर्ण वैली 
ब्रिज शुक्रवार देर शाम पूरी 
तरह ढह गया, जिससे पूरे 
क्षेत्र का संपर्क प्रभावित हो गया है। जानकारी के अनुसार, दिन के समय हुई 
मूसलाधार बारिश के कारण पुल के नीचे की जमीन तेजी से धंस गई थी। 
   इसके चलते पुल हवा में लटक गया था। प्रशासन और स्थानीय लोग 
स्थिति पर लगातार नजर बनाए हुए थे, लेकिन लगातार हो रहे भू-क्षरण और 
बढ़ते दबाव के कारण देर शाम पुल का ढांचा अचानक ताश के पत्तों की तरह 
भरभराकर गिर गया। यह वैली ब्रिज सांगला घाटी की जीवनरेखा माना जाता 
था। इसके ढहने से सांगला और आसपास के कई गांवों का मुख्य मार्गों से 
संपर्क पूरी तरह टूट गया है। संपर्क बाधित होने के कारण आवश्यक वस्तुओं 
की आपूर्ति, आवागमन और राहत कार्यों पर भी असर पड़ने की आशंका 
जताई जा रही है। प्रशासन ने लोगों से नदी और भूस्खलन संभावित क्षेत्रों के 
आसपास जाने से बचने तथा अनावश्यक यात्रा न करने की अपील की है। 
प्रभावित क्षेत्र में स्थिति पर लगातार नजर रखी जा रही है और संपर्क बहाल 
करने के लिए वैकल्पिक व्यवस्थाओं पर विचार किया जा रहा है।

सांगला में भारी बारिश का कहर शिमला के संजौली में तड़के चार बजे भूस्खलन, मकानों को खतरा
बेली ब्रिज ढहने से घाटी का मुख्यालय से संपर्क टूटा

राजधानी शिमला के संजौली कॉलेज के समीप 
बोथवेल क्षेत्र में हुए भूस्खलन के बाद शिमला 
नगर निगम के मेयर सुरेंद्र चौहान मौके पर 
पहुंचे और प्रभावित परिवारों से मुलाकात की। इस 
दौरान उन्होंने कहा कि प्रशासन लगातार स्थिति 
पर नजर बनाए हुए है और फिलहाल किसी 
भी परिवार को शिफ्ट करने की आवश्यकता 
नहीं है। हालांकि उन्होंने माना कि भूस्खलन से 
क्षेत्र में गंभीर नुकसान हुआ है और आसपास 
के दो से तीन मकान भी इसकी चपेट में आए 
हैं। मेयर ने बताया कि पिछले दो-तीन दिनों से 

लगातार पहाड़ी खिसक रही है। भूस्खलन के 
कारण रास्ता पूरी तरह बंद हो गया है, पानी 
की पाइपलाइन सहित अन्य सुविधाओं को भी 
नुकसान पहुंचा है और लोगों का आवागमन 
प्रभावित हुआ है। उन्होंने कहा कि नगर निगम 
ने इस मामले में पहले ही कार्रवाई शुरू कर दी 
थी। दो दिन पहले हुई एसयूसी की बैठक में 
संबंधित निर्माण स्थल का मामला उठाया गया 
था और निर्माण कार्य पर स्टॉप वर्क नोटिस जारी 
किया गया था। साथ ही निर्माणकर्ता को सबसे 
पहले सुरक्षा दीवार लगाने के निर्देश दिए गए 

हैं। निर्माणकर्ता ने इसे लिखित रूप में स्वीकार 
किया है और नगर निगम ने भी डंगा लगाने की 
अनुमति लिखित रूप से प्रदान कर दी है। मेयर 
ने कहा कि जब तक सुरक्षा दीवार का निर्माण 
पूरा नहीं हो जाता, तब तक आगे किसी भी प्रकार 

के निर्माण कार्य की अनुमति नहीं दी जाएगी।
सुरेंद्र चौहान ने कहा कि बरसात के मौसम 
में किसी भी प्रकार की कटिंग और निर्माण 
गतिविधियां नहीं होनी चाहिए। इस संबंध में 
नगर निगम ने सभी सरकारी विभागों और 
निजी निर्माण एजेंसियों को आधिकारिक निर्देश 
जारी कर दिए हैं। उन्होंने चेतावनी दी कि यदि 
मानसून के दौरान कहीं भी नियमों का उल्लंघन 
करते हुए कटिंग या निर्माण कार्य पाया गया तो 
संबंधित नक्शा रद्द करने जैसी सख्त कार्रवाई 
भी की जा सकती है। उन्होंने कहा कि क्षेत्र में 

जल निकासी व्यवस्था को भी बेहतर बनाया 
जाएगा ताकि बारिश का पानी सुरक्षित तरीके से 
निकल सके और मिट्टी के कटाव को रोका जा 
सके। मेयर ने बताया कि पहाड़ी क्षेत्रों में मिट्टी 
का कटाव और पेड़ों के गिरने जैसी घटनाएं 
प्राकृतिक रूप से भी होती हैं, लेकिन प्रशासन 
का प्रयास रहेगा कि ऐसे संवेदनशील स्थानों की 
समय रहते पहचान कर आवश्यक कदम उठाए 
जाएं। मेयर ने यह भी बताया कि नगर निगम ने 
पहले से ही संवेदनशील पेड़ों और स्थानों की सूची 
तैयार की है।

मलबे की चपेट में आईं कई इमारतें, लोगों में दहशत, प्रशासन से निर्माण कार्य तत्काल बंद कराने के िनर्देश दिए

निर्माण कार्य पर पहले ही जारी किया था स्टॉप वर्क नोटिस : मेयर सुरेंद्र चौहान

समर न्यूज | शिमला

हिमाचल प्रदेश में मानसून के 
दौरान लगातार हो रही बारिश 
और प्राकृतिक आपदाओं के खतरे 
को देखते हुए राज्य सरकार ने 

छात्रों और शिक्षण 
संस्थानों के 
क र्म  च ा र ि य ों 
की सुरक्षा को 
प्राथमिकता देते हुए 
महत्वपूर्ण निर्णय 

लिया है। शिक्षा मंत्री रोहित ठाकुर ने 
कहा कि किसी भी जिले में मौसम 
की गंभीर स्थिति को देखते हुए 

स्कूलों और अन्य शिक्षण संस्थानों 
को बंद करने का निर्णय संबंधित 
जिला उपायुक्त (डीसी) स्थानीय 
परिस्थितियों के आधार पर लेंगे। 
उन्होंने स्पष्ट किया कि जरूरत 
पड़ने पर सरकारी और निजी 
दोनों तरह के शिक्षण संस्थानों में 
अवकाश घोषित किया जा सकेगा।
   राज्य सचिवालय में मीडिया 
से बातचीत के दौरान शिक्षा मंत्री 
ने बताया कि यदि किसी जिले में 
भारी बारिश, भूस्खलन, बाढ़ या 
अन्य प्राकृतिक कारणों से शिक्षण 
संस्थान बंद किए जाते हैं, तो उस 
अवधि में शिक्षकों और गैर-शिक्षण 

कर्मचारियों को भी स्कूल या कॉलेज 
में उपस्थित होने की आवश्यकता 
नहीं होगी। उन्होंने कहा कि यह 
फैसला विद्यार्थियों और कर्मचारियों 
की सुरक्षा को ध्यान में रखकर 
लिया गया है। 
   रोहित ठाकुर ने अभिभावकों और 
आम नागरिकों से अपील की कि 
खराब मौसम के दौरान प्रशासन 
द्वारा जारी दिशा-निर्देशों का पालन 
करें और अनावश्यक यात्रा से बचें। 
उन्होंने कहा कि मौसम संबंधी 
चेतावनियों को गंभीरता से लेना 
सभी की सुरक्षा के लिए जरूरी है। 
शिक्षा मंत्री ने प्रदेश में सीबीएसई 

से संबद्ध स्कूलों को लेकर भी 
जानकारी दी। उन्होंने बताया कि 
मुख्यमंत्री की वर्ष 2025 की 
घोषणा के अनुरूप प्रदेश के 150 
स्कूलों को सीबीएसई से संबद्धता 
प्रदान की जा चुकी है। 
   आगामी 20 जुलाई को होने 
वाली मंत्रिमंडल की बैठक में इन 
स्कूलों में शिक्षकों की तैनाती पर 
चर्चा की जाएगी। उन्होंने बताया 
कि सीबीएसई स्कूलों में अब 
तक करीब 2,500 विद्यार्थियों के 
नामांकन में कमी दर्ज की गई है, 
जिसे लेकर भी सरकार विचार कर 
रही है।

सुरक्षा को प्राथमिकता: डीसी लेंगे शिक्षण संस्थानों को बंद करने का निर्णय: मंत्री



{बिजली की हाइवोल्टेज तारों वाला 
बड़ा पोल भी आ सकता है चपेट में

गुरमीत सिंह | डेराबस्सी
समर न्यूज 

कल हुई भारी बारिश के बाद क्षेत्र से 
बहने वाली घग्गर नदी में पानी का 
स्तर अचानक तेज़ी से बढ़ गया है। 
नदी के तेज बहाव के कारण तटवर्ती 
इलाकों के कई किसानों की फसलें 
और जमीने बाढ़ की चपेट में आनी 
शुरू हो गई हैं।
   अमलाला गाँव के किसान बचितर 
सिंह की कई एकड़ जमीन, जिस पर 
जीरी की फसल लगी हुई थी, नदी 
के तेज कटाव के कारण पहले ही 
दिन बुरी तरह बह गई है। नदी द्वारा 
हो रहे इस तीव्र कटाव (खोरे) के 
चलते प्रभावित किसानों को भारी 

आर्थिक नुक़सान का सामना करना 
पड़ रहा है।
   सबसे चिंता की बात यह है कि 
कटाव वाली जमीन के बेहद पास 
एक बड़ा हाई-वोल्टेज बिजली का 
टावर आ गया है। पानी ने जमीन को 
इतनी तेज़ी से घसीट लिया है कि यह 
टावर अब नदी के किनारे से सिर्फ़ 
25–30 फ़ुट की दूरी पर खड़ा है। 
   यदि कटाव ऐसे ही जारी रहा तो 
यह टावर कभी भी गिर सकता है, 
जिससे पूरे क्षेत्र की बिजली आपूर्ति 
कई दिनों के लिए प्रभावित होने का 
खतरा बन गया है। इसके अलावा, 
यदि नदी का बहाव और बदला तो 
नज़दीकी पुल को भी गंभीर नुकसान 
हो सकता है।
  स्थानीय लोग और प्रभावित किसान, 
जिनमें गांव के पूर्व सरपंच बलिहार 

सिंह बल्ली भी शामिल हैं, का कहना 
है कि इस संबंध में पहले भी प्रशासन 
को कई बार शिकायत की जा  
चुकी है।
  उनका दावा है कि जब डीसिल्टिंग 
का काम किया जा रहा था तो 
डीसिल्टिंग के नाम पर घग्गर नदी 
का बहाव उलटा करवाया गया, 
जिससे पानी उनके खेतों की ओर 
मुड़ गया और तब से समस्या और 
बढ़ गई।
  लोगों ने प्रशासन और संबंधित 
विभागों से अपील की है कि स्थिति 
की गंभीरता को देखते हुए तुरंत मौके 
पर पहुंचकर बचाव कार्य शुरू किए 
जाएं और नदी के बैरियर/बंदी को 
मजबूत किया जाए ताकि किसी बड़े 
हादसे और और अधिक नुकसान से 
बचा जा सके।

वेव एस्टेटवासियों की लंबे समय से चली आ रही 
मांग हुई पूरी, मंदिर निर्माण के लिए भूमि पूजन
समर न्यूज | मोहाली : वेव एस्टेट में 
आज सनातन धर्म सभा द्वारा प्रस्तावित 
मंदिर निर्माण के लिए भूमि पूजन का पावन 
कार्यक्रम वैदिक मंत्रोच्चार एवं धार्मिक रीति-
रिवाजों के साथ श्रद्धापूर्वक संपन्न हुआ। इस 
अवसर पर भारतीय जनता पार्टी, पंजाब के 
स्टेट प्रेस सचिव हरदेव सिंह उभ्भा तथा वार्ड 
नंबर 41 की पार्षद (एम.सी.) गुरप्रीत कौर उभ्भा ने विशेष रूप से उपस्थित 
होकर समस्त वेव एस्टेटवासियों एवं सनातन धर्म सभा को हार्दिक बधाई 
एवं शुभकामनाएं दीं। इस अवसर पर हरदेव सिंह उभ्भा एवं पार्षद गुरप्रीत 
कौर उभ्भा ने कहा कि वेव एस्टेट के निवासियों की लंबे समय से यह मांग 
थी कि क्षेत्र में एक भव्य मंदिर का निर्माण हो। आज भूमि पूजन के साथ इस 
सपने को साकार करने की दिशा में एक ऐतिहासिक और शुभ शुरुआत हुई है। 
उन्होंने कहा कि यह केवल मंदिर निर्माण की शुरुआत नहीं, बल्कि सामाजिक, 
सांस्कृतिक एवं आध्यात्मिक एकता का भी प्रतीक है।

मोहाली में ‘गेटवे टू बियॉन्ड वीजा’ का 
लाइसेंस तीन माह के लिए निलंबित
समर न्यूज | सागर पाहवा । मोहाली : मोहाली के अतिरिक्त जिला मजिस्ट्रेट 
(एडीसी) गीतिका सिंह ने पंजाब ट्रैवल प्रोफेशनल्स रेगुलेशन एक्ट, 2012 
के तहत कार्रवाई करते हुए फेज-11 स्थित गेटवे टू बियॉन्ड वीजा कंसल्टेंसी 
का लाइसेंस तीन महीने के लिए निलंबित कर दिया है। साथ ही फर्म को 15 
दिनों के भीतर कारण बताओ नोटिस का जवाब देने के निर्देश दिए गए हैं 
कि उसका लाइसेंस स्थायी रूप से रद्द क्यों न कर दिया जाए। जानकारी के 
अनुसार फर्म फेज-11 मोहाली में संचालित है। इसकी संचालक राजविंदर 
कौर को कंसल्टेंसी कार्य के लिए लाइसेंस 16 अप्रैल 2026 को जारी किया 
गया था, जिसकी वैधता 15 अप्रैल 2031 तक है।

जलभराव की शिकायत हेल्पलाइन या एक्स हैंडल 
पर करें दर्ज, हर शिकायत का होगा त्वरित समाधान
समर न्यूज | मुकुल शर्मा | पंचकूला : मानसून के 
दौरान शहर में जलभराव की स्थिति से निपटने के लिए 
नगर निगम पंचकूला पूरी तरह अलर्ट मोड पर है। नगर 
निगम आयुक्त विनय कुमार के निर्देश पर सभी जूनियर 
इंजीनियरों और इंजीनियरिंग स्टाफ को 24×7 फील्ड में 
तैनात किया गया है। अधिकारियों को अपने-अपने क्षेत्रों 
में लगातार निगरानी रखने और जल निकासी व्यवस्था 
सुचारु बनाए रखने के निर्देश दिए गए हैं। आयुक्त विनय कुमार ने बताया 
कि नगर निगम मुख्यालय से पूरे शहर की लगातार मॉनिटरिंग की जा रही है। 
सभी जोन में टीमें अलर्ट हैं और शिकायत मिलते ही संबंधित टीम मौके पर 
पहुंचकर समस्या का समाधान कर रही है। जल निकासी के लिए आवश्यक 
मशीनरी और संसाधन भी पूरी तरह तैयार रखे गए हैं।

नीट पेपर लीक मामले को लेकर कांग्रेस का कैंडल मार्च
समर न्यूज | मुकुल शर्मा | पंचकूला : नीट पेपर लीक मामले को लेकर 
कांग्रेस ने शुक्रवार शाम पंचकूला के सेक्टर-26 स्थित कम्युनिटी सेंटर से 
अंबेडकर चौक तक कैंडल मार्च निकाला। मार्च का नेतृत्व हरियाणा कांग्रेस 
प्रभारी संजय दत्त और हरियाणा प्रदेश कांग्रेस कमेटी के अध्यक्ष राव नरेंद्र सिंह 
ने किया। इस दौरान कांग्रेस नेताओं, कार्यकर्ताओं, विद्यार्थियों और स्थानीय 
नागरिकों ने कथित तौर पर पेपर लीक प्रकरण से प्रभावित छात्रों को श्रद्धांजलि 
अर्पित की तथा शिक्षा व्यवस्था में पारदर्शिता और जवाबदेही सुनिश्चित करने 
की मांग उठाई। कैंडल मार्च के दौरान संजय दत्त ने कहा कि लगातार सामने 
आ रहे पेपर लीक के मामलों ने युवाओं का भरोसा कमजोर किया है।

एक करोड़ से अधिक गणना प्रपत्रों का डिजिटलीकरण
समर न्यूज | चंडीगढ़ : पंजाब में विशेष गहन पुनरीक्षण प्रक्रिया के तहत घर-
घर गणना अभियान तेजी से आगे बढ़ रहा है। अभियान शुरू होने के मात्र 16 
दिनों के भीतर राज्य में एक करोड़ से अधिक गणना प्रपत्रों का डिजिटलीकरण 
पूरा कर लिया गया है। राज्य के सभी घरों में 99.34 प्रतिशत गणना प्रपत्रों 
का वितरण भी पूरा हो चुका है। पंजाब की मुख्य चुनाव अधिकारी अनिंदिता 
मित्रा ने बताया कि शुद्ध और अद्यतन मतदाता सूची तैयार करने के लिए 
गणना प्रपत्रों का संग्रह और डिजिटलीकरण बेहद महत्वपूर्ण है। उन्होंने कहा 
कि यह उपलब्धि बूथ स्तर अधिकारियों, पर्यवेक्षकों और चुनाव अधिकारियों 
के लगातार प्रयासों से संभव हुई है।

अब नौकरीपेशा लोगों को नहीं लेनी पड़ेगी छुट्टीसुविधा

गलियां खस्ताहाल, घग्गर उफान पर, डेराबस्सी घग्गर नदी में पानी बढ़ने से किसानों की जमीन बहकर हुई नष्ट, नदी का बहाव बदला तो नजदीकी पुल को खतरा

आवारा पशु बचाने की कोशिश में िडवाइडर से टकराकर फॉर्च्यूनर पलटी, लुधियाना के जिम मालिक की भी गई जान

{शाम 5 से 7 बजे तक मिलेगी विशेषज्ञ 
चिकित्सकों की सुविधा, पहले चरण में 
सेक्टर-16 जीएमएसएच और मनीमाजरा 
सिविल अस्पताल में होगी शुरुआत

समर न्यूज। चंडीगढ़

चंडीगढ़ प्रशासन शहर के सरकारी 
अस्पतालों में स्वास्थ्य सेवाओं 
का दायरा बढ़ाने जा रहा है। अब 
नौकरीपेशा और दिनभर व्यस्त रहने 
वाले लोगों को सामान्य ओपीडी 
के लिए कार्यालय से छुट्टी लेने की 
आवश्यकता नहीं होगी। 
  स्वास्थ्य विभाग ने पहले चरण 
में सेक्टर-16 स्थित सरकारी 
मल्टी स्पेशियलिटी अस्पताल 
(जीएमएसएच-16) और 
मनीमाजरा सिविल अस्पताल में 
इवनिंग ओपीडी शुरू करने की 
तैयारी पूरी कर ली है। इस पहल 
का उद्देश्य कामकाजी लोगों, वरिष्ठ 
नागरिकों और नियमित फॉलो-अप 

वाले मरीजों को शाम के समय भी 
विशेषज्ञ चिकित्सकों की सुविधा 
उपलब्ध कराना है।  स्वास्थ्य विभाग 
के अनुसार इवनिंग ओपीडी शाम 5 
बजे से 7 बजे तक संचालित की 
जाएगी। इसमें मेडिसिन, जनरल 
सर्जरी, हड्डी रोग, स्त्री एवं प्रसूति रोग 
तथा बाल रोग जैसे प्रमुख विभागों की 
सेवाएं उपलब्ध कराने की योजना है। 
मरीजों का पंजीकरण सामान्य प्रक्रिया 
के तहत होगा और आवश्यक जांच 
तथा परामर्श भी अस्पताल परिसर में 
ही उपलब्ध रहेगा। अधिकारियों का 

कहना है कि यदि इस व्यवस्था को 
अच्छा प्रतिसाद मिला तो इसे शहर 
के अन्य सरकारी अस्पतालों तक भी 
विस्तारित किया जाएगा।
इवनिंग ओपीडी शुरू करने का 
प्रस्ताव लंबे समय से विचाराधीन 
था। अस्पतालों में आवश्यक 
बुनियादी ढांचा पहले से उपलब्ध 
था, लेकिन चिकित्सकों और अन्य 

कर्मचारियों की कमी के कारण इसे 
लागू करने में देरी हुई। प्रशासन ने 
अतिरिक्त चिकित्सकों और स्वास्थ्य 
कर्मियों की व्यवस्था कर इस  
योजना को चरणबद्ध तरीके से 
लागू करने का निर्णय लिया है।  
इसका एक प्रमुख उद्देश्य सुबह की 
ओपीडी पर बढ़ते मरीजों के दबाव 
को कम करना भी है।

चंडीगढ़ के दो सरकारी अस्पतालों में शुरू होगी इवनिंग ओपीडी

सागर पाहवा | मोहाली
समर न्यूज

प्रॉपर्टी डीलर से एक करोड़ रुपये की 
रंगदारी मांगने और रकम नहीं मिलने 
पर उसके घर के बाहर फायरिंग कराने 
के मामले में नामजद गैंगस्टर लक्की 
पटियाल गैंग के दो आरोपियों को 
अदालत से राहत नहीं मिली। 
  अतिरिक्त जिला एवं सत्र न्यायाधीश 
की अदालत ने गुरदीप सिंह उर्फ गिल 
व गुरप्रीत सिंह उर्फ कुक्की की जमानत 
याचिकाएं खारिज करते हुए कहा कि 
रंगदारी और फायरिंग जैसे अपराध 
समाज में भय और असुरक्षा का माहौल 
पैदा करते हैं, इसलिए ऐसे मामलों में 
सख्ती बरतना आवश्यकता है।

गैंगस्टर लक्की पटियाल 
गैंग के दो आरोपियों की 
जमानत याचिका खारिज

समर न्यूज ब्रीफ

24 घंटे बाद भी नहीं मिला सुराग, तलाश ज़ारी, पानी ज्यादा होने पर गोताखोरों नहीं उतर सके पानी में

घग्गर में मछली पकड़ने गए मनीमाजरा के दो 
युवकों नहीं चला सुराग, तलाशी अभियान जारी

डेराबस्सी में बारिश के कारण गलियों 
की हालत खस्ता, लोग हो रहे परेशान

घग्गर नदी में पानी के बहाव के साथ बह गया खेत का हिस्सा। (दाएं) थोड़ी दूरी पर खड़ा बिजली का बड़ा पोल।�- समर न्यूज

कामकाजी लोगों और बुजुर्गों को मिलेगा सीधा लाभ
स्वास्थ्य विशेषज्ञों का मानना है कि शाम की ओपीडी शुरू होने से निजी 
अस्पतालों पर निर्भरता कुछ हद तक कम होगी और ऐसे मरीज, जो कार्यालय 
या व्यवसाय के कारण सुबह अस्पताल नहीं पहुंच पाते, उन्हें बड़ी राहत 
मिलेगी। नियमित जांच, पुरानी बीमारियों के फॉलो-अप और सामान्य स्वास्थ्य 
परामर्श के लिए भी यह व्यवस्था उपयोगी साबित हो सकती है। चंडीगढ़ प्रशासन 
का कहना है कि इवनिंग ओपीडी की कार्यप्रणाली पर लगातार निगरानी रखी 
जाएगी। मरीजों की संख्या, सेवाओं की गुणवत्ता और उपलब्ध संसाधनों की 
समीक्षा के बाद भविष्य में सेक्टर-22 और सेक्टर-45 के सिविल अस्पतालों 
सहित अन्य सरकारी स्वास्थ्य संस्थानों में भी इस सुविधा का विस्तार किया जा 
सकता है। प्रशासन का उद्देश्य लोगों को उनकी सुविधा के अनुरूप बेहतर और 
सुलभ सरकारी स्वास्थ्य सेवाएं उपलब्ध कराना है।

{कमेटी की रिपोर्ट आने के बाद होगी 
कार्रवाई : एसएमओ घरुआ

सागर पाहवा | मोहाली
समर न्यूज 

मोहाली में हैदराबाद के एक प्राइवेट 
अस्पताल की टीम द्वारा कथित तौर 
पर बिना जरूरी परमिशन के दवाइयां 
बांटने का मामला सामने आया है। 
सामाजिक कार्यकर्ता परमिंदर कुमार 
भट्टी ने एमसीएम, फेज-2 में प्रेस 
कॉन्फ्रेंस कर आरोप लगाया कि यूपी 
नंबर (यूपी-80 एनटी 8039) 
वाली एंबुलेंस के जरिए गरीबों, 
प्रवासियों और दिहाड़ी मजदूरों को 
बिना किसी मेडिकल जांच के कई 
तरह की दवाइयां दी जा रही हैं।
   भट्टी का आरोप है कि दवाइयां 
देने के साथ-साथ लैपटॉप के जरिए 
लाभार्थियों का डेटा इकट्ठा करके 
हैदराबाद भेजा जा रहा था। उन्होंने 
कहा कि जब टीम से पूछताछ की 

गई तो उन्होंने बताया कि यह काम 
सीएसआर के तहत किया जा रहा है।
भट्टी ने सवाल उठाया कि अगर यह 
अभियान सरकारी था तो मोहाली 
के सिविल सर्जन और संबंधित 
एसएमओ को इसकी जानकारी क्यों 
नहीं थी। उन्होंने यह भी आरोप लगाया 
कि अगर किसी व्यक्ति को दवा से 
रिएक्शन होता है तो इसकी ज़िम्मेदारी 
कौन लेगा। उनका यह भी दावा है कि 
कुछ दवा बनाने वाली कंपनियाँ नई 
दवाओं की टेस्टिंग के लिए गरीब वर्ग 
को टारगेट करती हैं।

मोहाली में बिना परमिशन के दवाइया ं
बांटने का आरोप, जांच पर उठाए सवाल

गुरमीत सिंह | डेराबस्सी
समर न्यूज 

डेराबस्सी के बरवाला रोड स्थित हंसा 
पार्क में एक बड़े नकली आयुर्वेदिक 
दवाइयों के रैकेट का भंडाफोड़ हुआ 
है। जानकारी के अनुसार, उसी 
फैक्ट्री का ड्रग लाइसेंस पहले ही 1 
जून 2026 को रद्द कर दिया गया 
था, फिर भी वहां चोरी-छिपे नकली 
ब्रांडेड आयुर्वेदिक दवाइयां और तेल 
तैयार किए जा रहे थे।
   विभागने पुलिस के साथ मिल कर 
उस फैक्ट्री पर छापा मारा, भारी मात्रा 
में नकली माल जब्त किया और 
फैक्ट्री को सील कर दिया। पुलिस 
और ड्रग इंस्पेक्टर की टीम ने बताया 

कि वहां ‘नूरानी तेल’ और ‘राहत’ 
ब्रांड के नकली उत्पाद बनाए और 
बेचे जा रहे थे। शिकायत उत्तराखंड 
के हरिद्वार जिले के भगवानपुर में 
स्थित औपचारिक रूप से पंजीकृत 
आयुर्वेदिक कंपनी ‘राहत हर्बल 
रेमेडीज’ के प्रोडक्शन मैनेजर द्वारा 
दर्ज करवाई गई थी।
   शिकायत में कहा गया है कि 
आरोपियों ने कंपनी के असली उत्पादों 
के नाम, लोगो, पैकेजिंग और लेबल 
की हू-ब-हू नकल कर बाजार में 
नकली दवाइयाँ सप्लाई कीं, जिससे 
कंपनी के ट्रेडमार्क और कॉपीराइट 
का उल्लंघन होने के साथ-साथ आम 
लोगों की स्वास्थ्य सुरक्षा भी दांव पर 
लग गई। जांच में यह भी सामने आया कि फैक्ट्री का ड्रग लाइसेंस 1 जून 2026 से ही निलंबित था, बावजूद 

इसके आरोपी गैरकानूनी रूप से कार्य 
चला रहे थे। प्राप्त शिकायत के बाद ड्रग 
इंस्पेक्टर जोती बब्बर ने पुलिस पार्टी 
व कंपनी अधिकारियों के साथ छापा 
मारा। छापेमारी के दौरान बड़ी मात्रा 
में नकली दवाइयाँ और तेल बरामद 
किए गए और फैक्ट्री को तत्काल सील 
कर दिया गया। कॉपीराइट/ट्रेडमार्क 
उल्लंघन के तहत रिपोर्ट दर्ज कर जांच 
शुरू कर दी है। 
   कई संदिग्धों के नाम सामने आए हैं, 
जिनमें लाफिया, अरशद, सोनिका और 
पियूष शामिल हैं। बताया जा रहा है कि 
आरोपी जिरकपुर और आस-पास के 
इलाकों के निवासी हैं और यह गिरोह 
अन्य बड़े शहरों तक अपनी सप्लाई 
लाइन चला रहा था।

डेराबस्सी में नकली आयुर्वेदिक दवाइयां और तेल बनाने वाले गिरोह का पर्दाफाश

समर न्यूज | मोहाली

सागर पाहवा  नयागांव की जनता 
कॉलोनी में पुरानी रंजिश के चलते 
कुछ युवकों पर चाकुओं और लोहे 
की रॉड से हमला कर दिया गया। 
हमले में अप्पू हवलदार सहित कई 
युवक गंभीर रूप से घायल हो गए। 
सभी घायलों को उपचार के लिए 
पीजीआई चंडीगढ़ में भर्ती कराया 
गया है। पुलिस ने पांच आरोपियों 
के खिलाफ हत्या के प्रयास सहित 
विभिन्न धाराओं में मामला दर्ज कर 
उनकी तलाश शुरू कर दी है।
  अप्पू हवलदार ने बताया कि वह 
कैटरिंग का काम करता है। आठ 
जुलाई की शाम वह अपने दोस्त 

मनदीप, सुनील कुमार, रणजीत 
और लक्ष्मण के साथ जनता 
कॉलोनी स्थित एक सीमेंट स्टोर के 
पास खड़ा था। इसी दौरान संदीप, 
रूबल, नोडी, लक्ष्य और रवि वहां 
पहुंचे और कथित तौर पर गाली-
गलौज करने लगे। विरोध करने पर 
आरोपियों ने चाकुओं और लोहे की 
रॉड से हमला कर दिया।
  हमले में अप्पू हवलदार और 
उसके साथी गंभीर रूप से घायल हो 
गए। शोर सुनकर आसपास के लोग 
मौके पर पहुंचने लगे तो आरोपी 
जान से मारने की धमकी देते हुए 
फरार हो गए। परिजन सभी घायलों 
को तुरंत पीजीआई चंडीगढ़ ले गए, 
जहां उनका इलाज जारी है।

रंजिश में युवकों पर चाकुओं 
और रॉड से हमला, कई घायल गुरमीत सिंह | डेराबस्सी/लालड़ू

समर न्यूज 

अंबाला चंडीगढ़ हाईवे पर लालड़ू 
में आईटीआई चौक के पास सुबह 
एक दर्दनाक सड़क हादसा हुआ। 
तेज रफ्तार फॉर्च्यूनर कार के 
अचानक सामने आने वाले आवारा 
जानवर से टकराने और फिर 
डिवाइडर से टकराकर पलटने से दो 
लोगों की मौके पर ही मौत हो गई। 
   मृतकों में लुधियाना का 23 
वर्षीय जिम मालिक मनजोत सिंह 
और चालक रवि कुमार शामिल हैं। 
प्राप्त जानकारी के अनुसार दिल्ली 
जा रही फॉर्च्यूनर कार के समक्ष 
अचानक एक आवारा जानवर 
आ गया। जानवर को बचाने की 

कोशिश करते हुए चालक का 
नियंत्रण बिगड़ा और कार डिवाइडर 
से जोरदार तरीके से टकराकर 
पलट गई। टक्कर इतनी भीषण थी 
कि वाहन पूरी तरह नष्ट हो गया। 
हादसे में कार में सवार अन्य दो 
लोग चमत्कारिक रूप से बच गए। 
मनजोत के दोस्त आकाश वर्मा को 
मामूली चोटें आईं, जबकि सुरक्षा   
गार्ड राजीव कुमार पांडे सुरक्षित हैं।
    मृतक मनजोत सिंह के पिता 
अमरपाल सिंह ने पुलिस को बताया 
कि उनका पुत्र गुरुवार रात लगभग 
11:45 बजे आकाश वर्मा, सुरक्षा 
गार्ड राजीव कुमार पांडे और ड्राइवर 
रवि कुमार के साथ फॉर्च्यूनर कार 
में दिल्ली के लिए रवाना हुआ था। 
घटना की सूचना एक स्थानीय 

निवासी ने पुलिस को दी, जिसके 
बाद मौके पर पहुंचकर जांच शुरू 
कर दी गई। मनजोत के पिता ने 
दावा किया है कि यह अचानक हुई 

दुर्घटना थी और इसमें किसी की 
लापरवाही शामिल नहीं थी, इसलिए 
वे किसी के खिलाफ कानूनी 
कार्रवाई नहीं चाहते।

लालड़ू के पास भयानक सड़क हादसा, दो लोगों की की मौत

शुरुआती मानसून ने डेराबस्सी में खोली जल निकासी व्यवस्था की पोल

हलके में पिछले दिनों हुई भारी बारिश 
ने प्रशासन के विकास कार्यों के दावों 
की पोल खोल दी है। डेराबस्सी क्षेत्र 
के शक्ति नगर और मीरपुर इलाकों में 
बरसाती पानी का निकास न होने के 
कारण गलियों की हालत बेहद दयनीय 
हो चुकी है, जिससे स्थानीय निवासियों 
को भारी परेशानी का सामना करना पड़ 
रहा है।
   स्थानीय लोगों के अनुसार बारिश 
का पानी गलियों में कई दिनों तक खड़ा 
रहता है, जिससे पूरी गलियां कीचड़ से 
भर गई हैं। सड़कों पर पड़े गहरे गड्ढों में 
पानी भरने के कारण वाहन चालक, 
खासकर दोपहिया वाहन चालकों के 
गिरने और चोटिल होने का खतरा 
लगातार बना हुआ है।
   कॉलोनी वासियों ने कहा कि गलियों 
में खड़े पानी के कारण वहां मच्छर 
और मक्खियां पैदा होना शुरू हो गई 
हैं। उन्हें डर है कि इससे डेंगू, मलेरिया 
जैसी खतरनाक बीमारियां फैलने न 
लगें। बच्चों और बुजुर्गों का घर से 
बाहर निकलना भी मुश्किल हो गया 
है। सीवरेज और नालियों की सफाई न 
होने के कारण बरसाती पानी सड़कों पर 
ही रुक जाता है। लंबे समय से गलियों 
की मरम्मत न होने के कारण रास्ते 
पूरी तरह नकारा हो चुके हैं। लोगों का 
आरोप है कि कई बार शिकायत करने 
के बावजूद नगर काउंसिल या संबंधित 

अधिकारियों की ओर से कोई ठोस 
कदम नहीं उठाया गया। शक्ति नगर 
और मीरपुर के निवासियों ने प्रशासन 
और स्थानीय विधायक से मांग की है 
कि इन गलियों की हालत को जल्द 
से जल्द सुधारें, सीवरेज सिस्टम 
को दुरुस्त करें और टूटी सड़कों की 
मरम्मत करवाई जाए ताकि लोगों को 
इस दुःखद जीवन से निजात मिल 
सके। लोगों ने चेतावनी दी है कि अगर 
जल्द कोई कार्रवाई नहीं हुई तो वे कड़ा 
संघर्ष करने के लिए मजबूर होंगे।

अंबाला-चंडीगढ़ हाईवे पर भांखरपुर 
के पास घग्गर नदी में मछली पकड़ने 
गए मनीमाजरा के तीन दोस्तों में से 
दो तेज बहाव में बह गए, जबकि 
तीसरा युवक किसी तरह जान बचाने 
में सफल रहा। हादसे के 24 घंटे बाद 
भी दोनों लापता युवकों का कोई सुराग 
नहीं लग पाया है।
   जानकारी के अनुसार मनीमाजरा की 
इंदिरा कॉलोनी निवासी चंदा, सुरिंदर 
और दर्शन शुक्रवार दोपहर करीब ढाई 
बजे ऑटो से भांखरपुर स्थित घग्गर 
नदी में मछली पकड़ने पहुंचे थे। तीनों 
बहते पानी में चुन्नियां डालकर मछली 
पकड़ रहे थे। इसी दौरान अचानक तेज 
बहाव की चपेट में आ गए।
   हादसे में बचे चंदा ने बताया कि 
सबसे पहले दर्शन का पैर फिसला 
और वह नदी में गिर गया। उसे बचाने 
के लिए सुरिंदर भी पानी में उतरा, 
लेकिन वह भी तेज बहाव में बह गया। 
चंदा ने भी दोनों को बचाने की कोशिश 
की, लेकिन बहाव इतना तेज था कि 
उसके पैर जमीन पर नहीं टिक सके। 
उसने किसी तरह किनारे की झाड़ियों 
और बूटों की जड़ पकड़कर अपनी 
जान बचाई।
चंदा ने बताया कि उसके पास न तो 
मोबाइल फोन था और न ही घर लौटने 

के पैसे। वह लिफ्ट मांगते हुए पैदल 
मनीमाजरा पहुंचा और शाम करीब 4 
बजे परिजनों को हादसे की सूचना दी। 
सूचना मिलते ही दोनों लापता युवकों 
के परिजन घग्गर नदी के किनारे पहुंच 
गए। मुबारिकपुर पुलिस चौकी प्रभारी 
कुलवंत सिंह ने बताया कि लापता 
युवकों की तलाश लगातार जारी है। 
बनूड़ वियर सहित आसपास के क्षेत्रों 
को भी सूचना दे दी गई है, क्योंकि वहां 

पानी रुककर आगे बढ़ता है। हालांकि 
घटना के 24 घंटे बाद भी दोनों का 
कोई पता नहीं चल सका है। शाम 6 
बजे तक तलाश ज़ारी थी। पुलिस ने 
गोताखोरों की मदद लेने का प्रयास 
किया, लेकिन घग्गर नदी में तेज 
बहाव और पानी का स्तर अधिक होने 
के कारण गोताखोरों ने नदी में उतरने 
से इनकार कर दिया। फिलहाल पुलिस 
टीम नदी किनारे और आसपास के 
इलाकों में लगातार तलाश अभियान 
चला रही है।
लापता युवकों के परिजन भी 
घटनास्थल पर मौजूद हैं और अपने 
प्रियजनों के सकुशल मिलने की 
उम्मीद लगाए हुए हैं।

डेराबसी के शक्ति नगर और मीरपुर में 
गलियों की बदहाल हालत।�- समर न्यूज

मौके पर मौजूद मुबारकपुर चौंकी इंचार्ज कुलवंत सिंह स्थिति का जायजा लेते 
हुए। (नीचे) घग्गर में लापता दर्शन और सुरिंदर।� - समर न्यूज

हादसे में शक्तिग्रस्त फॉर्च्यूनर कार।  (इनसेट) मृतक मनजोत सिंह।�- समर न्यूज

 भारी मात्रा में नकली माल जब्त किया, फैक्ट्री भी सील, ड्रग विभाग में जिस फैक्टरी का किया था लाइसेंस रद्द, उस में चल रहा था गोरखधंधा

डेराबासी के हंसा पार्क स्थित फैक्ट्री को सील करती पुलिस टीम। (दाएं) मौके से 
बरामद नकली दवाइयाँ और तेल। � -समर न्यूज



एजेंसी। वॉशिंगटन

अमेरिका के पूर्व राष्ट्रपति डोनाल्ड 
ट्रंप ने ईरान को लेकर बेहद कड़ा 
बयान दिया है। उन्होंने दावा किया 
कि यदि ईरान उनकी हत्या की 
कोशिश करता है तो अमेरिका की 
ओर से 1,000 मिसाइलें पहले से 
तैयार हैं और जवाबी कार्रवाई के 
आदेश पहले ही दिए जा चुके हैं। 
ट्रंप ने कहा कि किसी भी हमले की 
स्थिति में ईरान को “पूरी तरह तबाह” 
कर दिया जाएगा। यह बयान उन्होंने 
अपने सोशल मीडिया मंच ट्रुथ 
सोशल पर जारी किया।
   ट्रंप का यह बयान ऐसे समय 
आया है जब अमेरिका और ईरान के 
बीच तनाव फिर बढ़ गया है। हाल 
के दिनों में दोनों देशों के बीच सैन्य 
गतिविधियों और आरोप-प्रत्यारोप में 
तेजी आई है। ट्रंप ने दावा किया कि 
अमेरिकी सेना को स्पष्ट निर्देश दिए 
गए हैं कि यदि उनके खिलाफ किसी 

तरह की कार्रवाई होती है तो तत्काल 
और व्यापक जवाब दिया जाए। 
उन्होंने कहा कि यह निर्देश एक 
वर्ष तक प्रभावी रहेगा और जरूरत 

पड़ने पर इसकी अवधि बढ़ाई भी 
जा सकती है।
   ईरान पर पहले भी ट्रंप के खिलाफ 
साजिश रचने के आरोप लगते रहे हैं। 

अमेरिकी सुरक्षा एजेंसियां पहले भी 
ट्रंप की सुरक्षा बढ़ा चुकी हैं। हालांकि 
ईरान ने अतीत में ऐसे आरोपों से 
इनकार किया है। मौजूदा बयान के 

बाद दोनों देशों के बीच पहले से 
जारी तनाव और बढ़ने की आशंका 
जताई जा रही है।
   मध्य-पूर्व में बढ़ी चिंता: 
विशेषज्ञों का मानना है कि ट्रंप के इस 
बयान से मध्य-पूर्व में तनाव और 
बढ़ सकता है। हाल के दिनों में ईरान, 
अमेरिका और उसके सहयोगियों 
के बीच सैन्य गतिविधियां तेज हुई 
हैं। ऐसे माहौल में किसी भी तीखे 
बयान का असर क्षेत्रीय सुरक्षा और 
कूटनीतिक प्रयासों पर पड़ सकता है।
   कूटनीतिक समाधान पर जोर: 
अंतरराष्ट्रीय मामलों के जानकारों का 
कहना है कि बढ़ते तनाव के बीच 
संवाद और कूटनीतिक प्रयास ही 
स्थिति को नियंत्रित रखने का सबसे 
प्रभावी माध्यम हैं। उनका मानना 
है कि किसी भी संभावित टकराव 
से पूरे क्षेत्र की सुरक्षा और वैश्विक 
ऊर्जा आपूर्ति प्रभावित हो सकती है, 
इसलिए सभी पक्षों को संयम बरतने 
की आवश्यकता है।

ट्रंप का ईरान को कड़ा संदेश, बोले- मुझे निशाना बनाया तो 1000 मिसाइलें तैयार हैं

पूर्व अमेरिकी राष्ट्रपति का दावा- जवाबी सैन्य कार्रवाई के आदेश पहले ही दिए, ईरान पर लगाया हत्या की साजिश रचने का आरोप

एजेंसी। लंदन

लॉर्ड्स में खेले जा रहे ऐतिहासिक 
एकमात्र महिला टेस्ट मैच के पहले 
दिन भारत ने संतुलित बल्लेबाजी 
का प्रदर्शन करते हुए पहली पारी 
में 285 रन बनाए। जवाब में दिन 
का खेल समाप्त होने तक इंग्लैंड ने 
एक विकेट पर 21 रन बना लिए। 
भारतीय टीम ने शुरुआती बढ़त 
हासिल करते हुए मेजबान टीम 
पर दबाव बना दिया। यह लॉर्ड्स 
में खेला जा रहा पहला महिला 
टेस्ट मैच भी है, जिससे मुकाबला 
ऐतिहासिक बन गया।
   भारत की शुरुआत अच्छी नहीं 
रही, लेकिन स्मृति मंधाना (83) ने 
शानदार बल्लेबाजी करते हुए पारी 
को संभाला। इसके बाद कप्तान 
हरमनप्रीत कौर (58) और दीप्ति 
शर्मा (57) ने महत्वपूर्ण अर्धशतक 
जड़कर टीम को मजबूत स्कोर तक 
पहुंचाया। एक समय भारत का स्कोर 

190/3 था, लेकिन इंग्लैंड की 
गेंदबाजों ने अंतिम सत्र में लगातार 
विकेट लेकर भारतीय पारी को 285 
रन पर समेट दिया। इंग्लैंड की ओर 
से सोफी एक्लेस्टोन सबसे सफल 
गेंदबाज रहीं और उन्होंने महत्वपूर्ण 

विकेट हासिल किए। भारत की ओर 
से मिले 286 रन के लक्ष्य के जवाब 
में इंग्लैंड की शुरुआत भी अच्छी 
नहीं रही। तेज गेंदबाज क्रांति गौड़ 
ने शुरुआती झटका देते हुए टैमी 
ब्यूमोंट को आउट किया। इसके बाद 

माया बुशियर और कप्तान हीदर 
नाइट ने संभलकर बल्लेबाजी की 
और पहले दिन का खेल समाप्त 
होने तक इंग्लैंड का स्कोर 21/1 
पहुंचाया। मेजबान टीम अभी भारत 
से 264 रन पीछे है।

लॉर्ड्स महिला टेस्ट: भारत ने बनाए 285 रन, पहले दिन इंग्लैंड पर बढ़त

एजेंसी। मैड्रिड

स्पेन के दक्षिणी अंडालूसिया क्षेत्र के 
अल्मेरिया प्रांत में लगी भीषण जंगल 
की आग ने भारी तबाही मचाई है। 
अधिकारियों के अनुसार, आग 
में कम से कम 12 लोगों की मौत 
हो चुकी है, जबकि 19 लोग अब 
भी लापता हैं। मृतकों में चार लोग 
ऐसे हैं, जो आग से बचने के दौरान 
अपनी कार में ही जिंदा जल गए। 
तेज गर्मी और तेज हवाओं के कारण 
आग ने कुछ ही घंटों में बड़े इलाके 
को अपनी चपेट में ले लिया।
   प्रारंभिक जांच में आशंका जताई 
गई है कि आग की शुरुआत टूटे हुए 
बिजली के तार के कारण हुई। इसके 
बाद तेज हवाओं ने लपटों को तेजी 
से फैला दिया। कई लोगों ने प्रशासन 
की सलाह के विपरीत दूसरे रास्तों से 
निकलने की कोशिश की, जिससे वे 
आग की चपेट में आ गए। प्रभावित 
क्षेत्र से सैकड़ों लोगों को सुरक्षित 
स्थानों पर पहुंचाया गया है।

राहत कार्य जारी, लोगों से सतर्क 
रहने की अपील: आग पर काबू 
पाने के लिए सैकड़ों दमकलकर्मी, 
हेलीकॉप्टर और सैन्य आपदा राहत 
दल तैनात किए गए हैं। 
    प्रशासन ने लोगों से प्रभावित 
इलाकों से दूर रहने और केवल 
आधिकारिक निर्देशों का पालन करने 

की अपील की है। अधिकारियों का 
कहना है कि लापता लोगों की तलाश 

जारी है और मृतकों की संख्या बढ़ 
सकती है।

एजेंसी। लंदन

सर्बिया के दिग्गज टेनिस खिलाड़ी 
नोवाक जोकोविच का रिकॉर्ड 25वां 
ग्रैंड स्लैम एकल खिताब जीतने का 
सपना टूट गया। विंबलडन 2026 
के पुरुष एकल सेमीफाइनल में 
विश्व नंबर एक यानिक सिनर ने 
शानदार प्रदर्शन करते हुए जोकोविच 
को सीधे सेटों में 6-3, 6-4, 7-5 
से हराकर फाइनल में जगह बना ली। 
   मुकाबले में सिनर की मजबूत 
सर्विस और सटीक ग्राउंड स्ट्रोक्स के 
सामने जोकोविच लय हासिल नहीं 
कर सके। तीसरे सेट में जोकोविच 
ने वापसी की कोशिश की, लेकिन 
निर्णायक क्षणों में सिनर ने बढ़त 
बनाए रखी और मैच अपने नाम कर 
लिया। अब इतालवी खिलाड़ी अपने 
पहले विंबलडन खिताब से सिर्फ 
एक जीत दूर हैं। 
  दूसरे पुरुष सेमीफाइनल में जर्मनी 
के अलेक्जेंडर ज्वेरेव ने शानदार जीत 
दर्ज कर पहली बार विंबलडन के 
फाइनल में जगह बनाई। अब खिताबी 
मुकाबले में उनका सामना यानिक 
सिनर से होगा। दोनों खिलाड़ियों के 
बीच होने वाला फाइनल युवा पीढ़ी 
के दो शीर्ष खिलाड़ियों की टक्कर 
माना जा रहा है।

जोकोविच का 25वें  
ग्रैंड स्लैम का सपना 
टूटा, सिनर ने दी मात

एजेंसी। लॉस एंजिलिस

स्पेन ने फीफा विश्व कप 2026 
के क्वार्टर फाइनल में बेल्जियम 
को 2-1 से हराकर सेमीफाइनल 
में प्रवेश कर लिया। मुकाबले का 
फैसला अंतिम मिनटों में हुआ, जब 
स्थानापन्न खिलाड़ी मिकेल मेरिनो ने 
88वें मिनट में विजयी गोल दागा। 
   यह गोल बेल्जियम के स्थानापन्न 
गोलकीपर सेन लामेन्स की गलती 
के बाद आया, जिन्होंने एक आसान 
दिख रहा शॉट संभालने में चूक कर 
दी। लॉस एंजिलिस में खेले गए 
मुकाबले में स्पेन ने शुरुआत से ही 
गेंद पर नियंत्रण बनाए रखा। 
   टीम को 30वें मिनट में फैबियन 
रूइज ने बढ़त दिलाई। हालांकि 
बेल्जियम ने हार नहीं मानी और 
41वें मिनट में चार्ल्स डी केटेलारे 
ने बराबरी का गोल कर मुकाबले 
को रोमांचक बना दिया। दूसरे हाफ 
में बेल्जियम को बड़ा झटका तब 

लगा, जब नियमित गोलकीपर 
थिबाउट कूर्तुआ चोटिल होकर मैदान 
से बाहर हो गए और उनकी जगह 
सेन लामेन्स को उतरना पड़ा। स्पेन 
ने लगातार आक्रमण जारी रखा और 
88वें मिनट में लामेन्स एक शॉट को 
ठीक से रोक नहीं सके। गेंद उनके 
हाथ से छिटक गई, जिसका फायदा 
उठाते हुए मेरिनो ने गोल कर स्पेन 
को 2-1 की निर्णायक बढ़त दिला 

दी। इसके बाद बेल्जियम वापसी नहीं 
कर सका और स्पेन ने अंतिम चार 
में जगह पक्की कर ली। स्पेन का 
सामना अब सेमीफाइनल में फ्रांस से 
होगा। फुटबॉल विशेषज्ञों के अनुसार, 
यूरोपीय चैंपियन स्पेन ने पूरे टूर्नामेंट 
में संतुलित खेल का प्रदर्शन किया है 
और मेरिनो लगातार दूसरे नॉकआउट 
मुकाबले में स्थानापन्न खिलाड़ी के 
रूप में मैच विजेता साबित हुए हैं।

स्पेन ने बेल्जियम को हराकर सेमीफाइनल 
में बनाई जगह, मेरिनो का गोल निर्णायक

{लेकिन अपने देश की धरती  
पर ही मरना चाहती हूं

एजेंसी। नई दिल्ली/ढाका

बांग्लादेश की पूर्व प्रधानमंत्री शेख 
हसीना ने घोषणा की है कि वह 
दिसंबर 2026 में बांग्लादेश लौटकर 
अदालत के समक्ष आत्मसमर्पण 
करेंगी। भारत में निर्वासन का 
जीवन बिता रहीं हसीना ने कहा कि 
उन्हें पता है कि लौटने पर उनकी 
गिरफ्तारी हो सकती है। 
   उनकी हत्या भी की जा सकती 
है, लेकिन वह हर स्थिति का सामना 
करने के लिए तैयार हैं। उनका 
कहना है कि यदि मृत्यु भी हो, तो 
वह अपने देश की धरती पर ही हो। 

मीडिया को दिए एक साक्षात्कार 
में 78 वर्षीय हसीना ने कहा कि 

वह अपनी पार्टी अवामी लीग के 
वरिष्ठ नेताओं के साथ स्वेच्छा से 

बांग्लादेश लौटेंगी और अदालत में 
पेश होकर कानूनी प्रक्रिया का सामना 
करेंगी। उन्होंने दावा किया कि उनकी 
पार्टी के नेताओं और कार्यकर्ताओं 
पर लगातार दमन हो रहा है, इसलिए 

उनका लौटना जरूरी है। हसीना 
ने यह भी कहा कि उनकी वापसी 
को लेकर किसी विदेशी सरकार या 
बांग्लादेश के अधिकारियों से कोई 
बातचीत नहीं हुई है।

शेख हसीना का ऐलान- दिसंबर में बांग्लादेश लौटूंगी

स्पेन के जंगलों में भीषण आग से 12 
की मौत, कार में जिंदा जले चार लोग

स्मृति मंधाना, हरमनप्रीत कौर और दीप्ति शर्मा के अर्धशतकों से संभली पारीबराबरी

राजनीतिक हलचल तेज होने के आसार
विश्लेषकों का मानना है कि हसीना की प्रस्तावित वापसी से बांग्लादेश 
की राजनीति में फिर हलचल तेज हो सकती है। वर्ष 2024 में सत्ता से 
हटने के बाद से वह भारत में रह रही हैं, जबकि बांग्लादेश की अदालत 
ने उनके खिलाफ विभिन्न मामलों में कार्रवाई की है। उनकी पार्टी की 
गतिविधियों पर भी प्रतिबंध लगाया जा चुका है।

कानूनी प्रक्रिया पर रहेगी नजर
विशेषज्ञों का कहना है कि यदि शेख हसीना दिसंबर में बांग्लादेश लौटती 
हैं तो यह देश की हालिया राजनीति की सबसे महत्वपूर्ण घटनाओं में 
से एक होगी। उनकी वापसी, आत्मसमर्पण और उसके बाद की कानूनी 
प्रक्रिया पर न केवल बांग्लादेश, बल्कि पूरे दक्षिण एशिया की नजर रहेगी।

पीएम बोले- न्यूजीलैंड अगले 15 वर्षों में भारत में करीब ₹1.72 लाख करोड़ का निवेश करेगा

ग्रीस से जर्मनी जा रही उड़ान में अफरा-तफरी, यात्रियों ने पैरों को पकड़कर बचाई जान

19 लोग अब भी लापता, गिरे हुए बिजली के तार से आग लगने की आशंका; राहत एवं बचाव अभियान जारी

एजेंसी। बर्लिन

भारतीय धावक अनिमेष कुजूर ने 
जर्मनी में आयोजित अंतरराष्ट्रीय 
एथलेटिक्स प्रतियोगिता में शानदार 
प्रदर्शन करते हुए 100 मीटर दौड़ 
10.14 सेकेंड में पूरी की। इसके 
साथ ही वह विदेशी ट्रैक पर सबसे 
तेज 100 मीटर दौड़ने वाले भारतीय 
बन गए। इस प्रदर्शन के दौरान उन्होंने 
अपना ही राष्ट्रीय रिकॉर्ड भी बेहतर 
किया और भारतीय एथलेटिक्स में 
नया इतिहास रच दिया।
   इससे पहले अनिमेष ने इसी वर्ष 
100 मीटर में 10.18 सेकेंड का 
राष्ट्रीय रिकॉर्ड बनाया था। जर्मनी 

में उन्होंने शुरुआत से ही तेज गति 
बनाए रखी और फिनिश लाइन 
10.14 सेकेंड में पार कर अपने 
पिछले रिकॉर्ड में 0.04 सेकेंड का 
सुधार किया। उनका यह प्रदर्शन 
आगामी अंतरराष्ट्रीय प्रतियोगिताओं 

की तैयारियों के लिहाज से भी 
महत्वपूर्ण माना जा रहा है।
   एथलेटिक्स विशेषज्ञों का 
मानना है कि अनिमेष का 
लगातार बेहतर होता प्रदर्शन 
भारतीय स्प्रिंट दौड़ के लिए 
उत्साहजनक संकेत है।
  यदि वह इसी लय को 
बनाए रखते हैं, तो आगामी 
एशियाई और विश्व स्तरीय 
प्रतियोगिताओं में भारत के लिए 

पदक की उम्मीदें मजबूत हो सकती 
हैं। भारतीय एथलेटिक्स महासंघ ने 
भी उनकी उपलब्धि की सराहना 
करते हुए इसे देश के लिए गर्व का 
क्षण बताया है।

अनिमेष कुजूर विदेश में सबसे तेज 
100 मीटर दौड़ने वाले भारतीय बनेअदालत में करूंगी आत्मसमर्पण, पूर्व प्रधानमंत्री बोलीं- गिरफ्तारी या हत्या का खतरा मंजूर, फैसले पर पूरे दक्षिण एशिया की नजर

एजेंसी। ऑकलैंड

भारत और न्यूजीलैंड ने द्विपक्षीय संबंधों को नई दिशा 
देते हुए मुक्त व्यापार समझौते (फ्री ट्रेड एग्रीमेंट-
एफटीए) सहित 18 महत्वपूर्ण निर्णयों पर सहमति जताई 
है। न्यूजीलैंड दौरे पर पहुंचे प्रधानमंत्री नरेंद्र मोदी और 
न्यूजीलैंड के प्रधानमंत्री क्रिस्टोफर लक्सन के बीच हुई 
वार्ता के बाद दोनों देशों ने व्यापार, निवेश, शिक्षा, रक्षा, 
कृषि और लोगों के बीच संपर्क बढ़ाने पर जोर दिया। 
प्रधानमंत्री मोदी ने कहा कि न्यूजीलैंड अगले 15 वर्षों में 
भारत में 20 अरब न्यूजीलैंड डॉलर (करीब ₹1.72 लाख 
करोड़) का निवेश करेगा, जिससे दोनों देशों के आर्थिक 
संबंध और मजबूत होंगे।
   दोनों नेताओं ने कहा कि मुक्त व्यापार समझौते से 
द्विपक्षीय व्यापार को नई गति मिलेगी। समझौते के लागू 
होने के पहले दिन से ही न्यूजीलैंड के 57 प्रतिशत निर्यात 
पर भारत में शुल्क नहीं लगेगा, जबकि चरणबद्ध तरीके 
से दोनों देशों के बीच व्यापारिक बाधाएं कम की जाएंगी। 
भारत के वस्त्र, इंजीनियरिंग, औषधि और अन्य उत्पादों 
को न्यूजीलैंड के बाजार में बेहतर अवसर मिलने की 
उम्मीद है। 
   बैठक में रक्षा और समुद्री सुरक्षा सहयोग बढ़ाने, शिक्षा 
एवं कौशल विकास, कृषि अनुसंधान, खाद्य प्रसंस्करण, 
नवाचार, स्वच्छ ऊर्जा और डिजिटल प्रौद्योगिकी जैसे 
क्षेत्रों में साझेदारी मजबूत करने पर भी सहमति बनी। दोनों 
देशों ने हिंद-प्रशांत क्षेत्र में स्थिरता और नियम-आधारित 
व्यवस्था बनाए रखने की प्रतिबद्धता भी दोहराई।

{व्यापार और निवेश को मिलेगा बढ़ावा
विशेषज्ञों का मानना है कि मुक्त व्यापार समझौते से दोनों 
देशों के बीच व्यापारिक लागत कम होगी और निवेश के 
नए अवसर खुलेंगे। इससे भारतीय निर्यातकों, विशेषकर 
सूक्ष्म, लघु एवं मध्यम उद्यमों (एमएसएमई) को लाभ 
मिलने की संभावना है। न्यूजीलैंड के कृषि, बागवानी 
और खाद्य उत्पादों को भी भारतीय बाजार तक बेहतर 
पहुंच मिलेगी।
{रणनीतिक साझेदारी होगी मजबूत
प्रधानमंत्री मोदी ने कहा कि भारत और न्यूजीलैंड 
लोकतांत्रिक मूल्यों और साझा हितों वाले साझेदार 
हैं। दोनों देशों ने भविष्य में व्यापार, निवेश, शिक्षा, 
नवाचार और सुरक्षा सहयोग को और व्यापक बनाने पर 
सहमति जताई। विशेषज्ञों का मानना है कि इन फैसलों 
से दोनों देशों के आर्थिक और रणनीतिक संबंधों को 
नई मजबूती मिलेगी।

एजेंसी। एथेंस

ग्रीस के हवाई क्षेत्र में एक यात्री 
विमान में उस समय दहशत फैल गई, 
जब उड़ान के दौरान एक खिड़की 
क्षतिग्रस्त हो गई और अचानक 
हुए केबिन दबाव में बदलाव के 
कारण खिड़की के पास बैठा यात्री 
आंशिक रूप से विमान के बाहर 
की ओर खिंच गया। प्रत्यक्षदर्शियों 
के अनुसार, यात्री का सिर और 
कंधा खिड़की से बाहर निकल गया, 
लेकिन उसकी पत्नी और आसपास 
बैठे यात्रियों ने उसके पैर पकड़कर 
उसे सुरक्षित अंदर खींच लिया।
   यह घटना ग्रीस के थेसालोनिकी से 
जर्मनी के मेमिंगेन जा रही रयानएयर 
की उड़ान में हुई। शुरुआती जानकारी 
के अनुसार, इंजन से निकले मलबे 
के खिड़की से टकराने के बाद 

केबिन का दबाव अचानक कम हो 
गया। ऑक्सीजन मास्क स्वतः नीचे 
आ गए और पायलट ने तत्काल 

विमान को वापस थेसालोनिकी हवाई 
अड्डे पर उतार दिया। यात्री को गर्दन 
और कंधे पर चोटें आईं।

भारत-न्यूजीलैंड में आर्थिक रिश्तों को रफ्तार, मुक्त 
व्यापार समझौते समेत 18 फैसलों पर बनी सहमति

30 हजार फीट की ऊंचाई पर विमान की खिड़की 
टूटी, यात्री का सिर और कंधा बाहर निकल गया

भीषण गर्मी बनी बड़ी वजह
अत्यधिक गर्मी, सूखा और तेज हवाओं ने आग को बेहद खतरनाक बना दिया। 
स्पेन सहित दक्षिणी यूरोप के कई हिस्सों में इस समय हीटवेव के कारण जंगलों 
में आग का खतरा बढ़ गया है। प्रशासन ने लोगों से सतर्क रहने और किसी भी 
आपात स्थिति में तुरंत राहत एजेंसियों से संपर्क करने की सलाह दी है।

जांच में जुटीं विमानन एजेंसियां
रयानएयर ने पुष्टि की है कि विमान की एक यात्री खिड़की उड़ान के दौरान अपनी 
जगह से निकल गई थी, जिसके बाद एहतियातन आपात लैंडिंग कराई गई। 
विमानन सुरक्षा एजेंसियां और संबंधित जांच अधिकारी यह पता लगाने में जुटे हैं 
कि खिड़की क्षतिग्रस्त होने की वास्तविक वजह क्या थी। विशेषज्ञों का कहना है 
कि ऐसी घटनाएं बेहद दुर्लभ होती हैं और विमान में सीट बेल्ट लगाए रखना ऐसी 
आपात स्थितियों में यात्रियों की सुरक्षा के लिए अत्यंत महत्वपूर्ण होता है।

भारतीय बल्लेबाजों ने  
दिखाई मजबूती

भारतीय बल्लेबाजी में शीर्ष क्रम ने 
जिम्मेदारी निभाई। मंधाना ने अपने 
300वें अंतरराष्ट्रीय मैच में संयम 
और आक्रामकता का बेहतरीन 
मिश्रण दिखाया, जबकि हरमनप्रीत 
और दीप्ति ने मध्यक्रम को मजबूती 
दी। हालांकि कोई भी बल्लेबाज 
शतक तक नहीं पहुंच सका, लेकिन 
तीन अर्धशतकों की बदौलत भारत 
सम्मानजनक स्कोर खड़ा करने में 
सफल रहा।

दूसरे दिन इंग्लैंड की चुनौती
अब दूसरे दिन भारतीय गेंदबाज 
शुरुआती सफलता को बड़ी बढ़त में 
बदलने की कोशिश करेंगे, जबकि 
इंग्लैंड की नजर पहली पारी में 
मजबूत वापसी पर रहेगी। क्रिकेट 
विशेषज्ञों का मानना है कि लॉर्ड्स 
की पिच पर पहली पारी की बढ़त 
मैच के नतीजे में अहम भूमिका 
निभा सकती है। अब आगे के खेल 
पर विशेष नजर बनी हुई है।

ग्रुप एडिटर: अर्शदीप सिंह। एग्जीक्यूटिव एडिटर : नितिन उपमन्यु । मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

शिव परिवार मंदिर से शुरू संध्या फेरी, पुष्पवर्षा व आरती से स्वागत
हरे कृष्ण हरे कृष्ण संकीर्तन से भक्तिमय हुआ उपकार नगर

 रथयात्रा

अर्शदीप भट्टी | लुधियाना  
समर न्यूज

भगवान श्री जगन्नाथ रथयात्रा महोत्सव 
के उपलक्ष्य में इस्कॉन मंदिर सिविल 
लाइंस, लुधियाना की ओर से 
आयोजित संध्या फेरियों की श्रृंखला 
के तहत शुक्रवार को उपकार नगर में 
भव्य संध्या फेरी निकाली गई। संध्या 
फेरी शिव परिवार मंदिर से श्रद्धापूर्वक 
आरंभ हुई, जिसमें बड़ी संख्या में 
श्रद्धालुओं ने उत्साहपूर्वक भाग लिया।
   इस्कॉन मंदिर सिविल लाइंस के 
अध्यक्ष नरोत्तमानंद दास जी ने बताया 
कि संकीर्तन मंडली ने उपकार नगर 
की विभिन्न गलियों और मार्गों में भ्रमण 

करते हुए भगवान के पवित्र नाम 
का प्रचार-प्रसार किया। इस दौरान 
श्रद्धालु “हरे कृष्ण, हरे कृष्ण, कृष्ण 
कृष्ण, हरे हरे। हरे राम, हरे राम, राम 
राम, हरे हरे” महामंत्र का सामूहिक 
संकीर्तन करते हुए आगे बढ़े। मृदंग 
और करताल की मधुर ध्वनि तथा 
भक्ति गीतों से पूरा क्षेत्र भक्तिमय 
वातावरण में रंग गया।  यात्रा के 

दौरान विभिन्न स्थानों पर श्रद्धालुओं 
ने भगवान श्री गौर-निताई का पुष्प 
अर्पित कर एवं आरती उतारकर 
स्वागत किया। श्रद्धालुओं ने परिवार 
की सुख-समृद्धि, समाज में शांति और 
विश्व कल्याण की कामना भी की। 
नरोत्तमानंद दास जी ने कहा कि 
संध्या फेरी का उद्देश्य भगवान के 
पवित्र नाम को घर-घर तक पहुंचाना 

और लोगों को भक्ति, सदाचार तथा 
आध्यात्मिक जीवन से जोड़ना है।    
भगवान के नाम का संकीर्तन व्यक्ति 
के जीवन में शांति, आनंद और 
सकारात्मकता का संचार करता है। 
उन्होंने सभी क्षेत्रवासियों से भगवान 
श्री जगन्नाथ रथयात्रा महोत्सव में 
परिवार सहित शामिल होकर पुण्य 
लाभ प्राप्त करने की अपील की।

लक्की मेहता | लुधियाना 
समर न्यूज 

डीएमसी एंड हॉस्पिटल की 
माइक्रोबायोलॉजी प्रयोगशाला को 
आईएसओ 15189:2022 मानकों 
के तहत 80 से अधिक जांचों के 
लिए नेशनल एक्रेडिटेशन बोर्ड फॉर 
टेस्टिंग एंड कैलिब्रेशन लेबोरेटरीज 
(एनएबीएल) की मान्यता प्राप्त हुई है। 
   इस उपलब्धि के साथ प्रयोगशाला 
की सभी पात्र जांचें अब अंतरराष्ट्रीय 
गुणवत्ता मानकों के अनुरूप एनएबीएल 
मान्यता के दायरे में आ गई हैं। अस्पताल 
प्रबंधन के अनुसार डीएमसी एंड 

हॉस्पिटल गुणवत्ता, तकनीकी दक्षता, 
रोगी सुरक्षा और विश्वसनीय नैदानिक 
सेवाएं उपलब्ध कराने के लिए लगातार 
प्रतिबद्ध है। एनएबीएल मान्यता इस बात 
का प्रमाण है कि प्रयोगशाला में होने 
वाली जांचें निर्धारित गुणवत्ता मानकों 
के अनुरूप की जा रही हैं। डीएमसी 
एंड एच मैनेजिंग सोसायटी के सचिव 
बिपिन गुप्ता और कोषाध्यक्ष मुकेश वर्मा 

ने माइक्रोबायोलॉजी विभाग को इस 
उपलब्धि पर बधाई देते हुए कहा कि यह 
पूरी टीम की कड़ी मेहनत, समर्पण और 
सामूहिक प्रयासों का परिणाम है। 
  उन्होंने विभागाध्यक्ष डॉ. वीणु गुप्ता, 
क्वालिटी मैनेजर डॉ. रमा गुप्ता, डिप्टी 
क्वालिटी मैनेजर डॉ. मेनल गुप्ता, डॉ. 
ईशानी देवान, डॉ. मनीषा अग्रवाल, 
डॉ. नेहा मित्तल, तकनीकी टीम और 

सभी सहयोगी कर्मचारियों के योगदान 
की सराहना की। साथ ही प्रबंधन ने 
रोगी देखभाल, डायग्नोस्टिक्स, शिक्षण 
और अनुसंधान के क्षेत्र में उत्कृष्टता 
को निरंतर बढ़ावा देने की अपनी  
प्रतिबद्धता दोहराई।
   डीएमसी एंड हॉस्पिटल के प्रिंसिपल 
डॉ. जी.एस. वांडर ने कहा कि 
एनएबीएलमान्यता गुणवत्ता, रोगी सुरक्षा 
और शैक्षणिक उत्कृष्टता के प्रति संस्थान 
की अटूट प्रतिबद्धता का प्रतीक है। यह 
उपलब्धि विभाग की तकनीकी दक्षता 
और अंतरराष्ट्रीय मानकों के अनुरूप 
विश्वसनीय जांच सेवाएं उपलब्ध कराने 
की क्षमता को दर्शाती है।

समर न्यूज | लुधियाना 

लुधियाना सेंट्रल जेल में बंद एक हवालाती 
की मौत के बाद मामला विवादों में आ 
गया है। मृतक के परिजनों, विशेषकर 
उसकी मां ने आरोप लगाया है कि जेल 
प्रशासन ने समय पर उचित चिकित्सा 
सुविधा उपलब्ध नहीं कराई, जिसके कारण 
उसके बेटे की जान चली गई। वहीं जेल 
प्रशासन ने कहा कि हवालाती की तबीयत 
बिगड़ने पर तत्काल प्राथमिक उपचार दिया 
गया और उसे अस्पताल रेफर किया गया, 
लेकिन रास्ते में उसकी मौत हो गई। मामले 
की न्यायिक जांच शुरू कर दी है।

दलजीत विक्की/अशवनी पाहवा | 
लुधियाना|समर न्यूज 

लुधियाना में एक वरिष्ठ नागरिक को 
“डिजिटल अरेस्ट” का डर दिखाकर 
20 लाख रुपये की साइबर ठगी करने 
वाले गिरोह के एक सदस्य को साइबर 
क्राइम थाना पुलिस ने गिरफ्तार किया 
है। आरोपी की पहचान गौतम पुन्नियां के 
रूप में हुई है, जिसे जम्मू-कश्मीर के 
कठुआ जिले से छापेमारी कर दबोचा 
गया। पुलिस ने आरोपी को अदालत में 
पेश कर तीन दिन के पुलिस रिमांड पर 
लिया है। पुलिस के अनुसार, मामले 

में वर्ष 2025 में साइबर क्राइम थाना 
में केस दर्ज किया गया था। जांच के 
दौरान सामने आया कि आरोपी ने 
अपने अन्य साथियों के साथ मिलकर 
एक वरिष्ठ नागरिक को डिजिटल 
अरेस्ट होने का भय दिखाया।

डीएमसी की माइक्रोबायोलॉजी लैब को एनएबीएल मान्यता

जेल में हवालाती की 
मौत, मां ने लापरवाही 
का आरोप लगाया

 न्यूज ब्रीफ

लक्की भट्टी/लुधियाना/समर न्यूज| नोबल फाउंडेशन के लिए आज का दिन 
बेहद खास रहा। संस्था के सलाहकार सदस्य और रिटायर्ड आईआरएस इनकम 
टैक्स चीफ कमिश्नर विनय कुमार झा आज नोबल फाउंडेशन की बीआरएस 
नगर, ब्लॉक-आई स्थित ब्रांच में बच्चों से मिलने पहुंचे।लंबे समय बाद संस्था में 
पधारे झा को देखकर बच्चे बेहद खुश हुए। बच्चों ने उनका गर्मजोशी से स्वागत 
किया, क्योंकि झा पहले भी कई बार संस्था आते रहे हैं।

नोबल फाउंडेशन के बच्चों से मिले विनय कुमार  

डिजिटल अरेस्ट का डर दिखाकर 20 लाख 
की ठगी, आरोपी जम म्ू-कश्मीर स ेगिरफ्तार

हैबोवाल से सटे चूड़पुर में अवैध कॉलोनियों का खेल! ग्लाडा की नाक के नीचे अवैध प्लॉट कट रहे

जाम रोड, जालियों न ेखोली निगम की पोल, राहों व नरूवाला जलमग्न

 राहुल शर्मा | लुधियाना 
समर न्यूज 

हैबोवाल से सटे चूड़पुर इलाके में अवैध 
कॉलोनियां धड़ल्ले से काटी जा रही हैं। हैरानी 
की बात यह है कि यह पूरा क्षेत्र ग्रेटर लुधियाना 
एरिया डेवलपमेंट अथॉरिटी (ग्लाडा) के 
अधिकार क्षेत्र में आता है, लेकिन इसके 
बावजूद कथित अवैध कॉलोनियों पर अब 
तक कोई प्रभावी कार्रवाई नहीं हुई है। इससे 
विभाग की कार्यप्रणाली पर सवाल उठने लगे 
हैं और स्थानीय लोगों में अधिकारियों की 
भूमिका को लेकर चर्चाएं तेज हैं।

लक्की मेहता | लुधियाना 
समर न्यूज

शनिवार देर रात हुई तेज बारिश ने 
नगर निगम की मानसून तैयारियों की 
हकीकत उजागर कर दी। शहर के 
कई इलाकों में जलभराव हो गया, 
जबकि सिटी सेंटर के पास सड़क 
धंसने से बड़ा हादसा होते-होते बच 
गया। निगम लगातार दावा करता रहा 
कि बारिश से पहले नालों, रोड 
जालियों और ड्रेनेज व्यवस्था की 
पूरी सफाई कर दी गई है, लेकिन तेज 
बारिश के बाद शहर की तस्वीर इन 
दावों के बिल्कुल उलट नजर आई। 
   सबसे गंभीर स्थिति ढोका मोहल्ला 
में देखने को मिली, जहां गलियां एक 
बार फिर पानी से लबालब भर गईं। 
बताया गया कि बुड्ढा दरिया और ढोका 
मोहल्ला के बीच बनाए गए मिट्टी 
के बांध के कारण पानी की निकासी 
प्रभावित हुई। हालात बिगड़ने पर देर 
रात दोबारा बांध तोड़ा गया, जिसके 
बाद पानी की निकासी शुरू हुई और 
लोगों को राहत मिली। रात करीब 
तीन बजे केंद्रीय विधानसभा क्षेत्र के 

विधायक अशोक पराशर पप्पी भी 
बुड्ढा दरिया का जायजा लेने पहुंचे। 
उन्होंने मौके पर बहाव में रुकावट 
बन रहे कचरे को तुरंत हटवाया, 
ताकि पानी का प्रवाह सामान्य हो 
सके और आसपास के इलाकों में 
पानी प्रवेश न करे। स्थानीय पार्षद 
अरुण शर्मा ने आरोप लगाया कि 
कुछ दिन पहले भी बारिश के दौरान 
यही बांध तोड़ा गया था, लेकिन बाद 
में सीचेवाल मिशन से जुड़े लोगों ने 
दोबारा बांध बना दिया। 
  उनका कहना है कि इसी कारण 
फिर जलभराव की स्थिति बनी। 
उन्होंने चेतावनी दी कि यदि सोमवार 
तक दोबारा बांध लगाया गया तो 
क्षेत्रवासी स्वयं उसे तोड़ेंगे और वहीं 
धरना देंगे।उधर हल्का उत्तरी के 
टावर लाइन क्षेत्र में भी नगर निगम 
के दावे फेल साबित हुए। कई रोड 
जालियां कचरे और गाद से पूरी तरह 
जाम मिलीं, जिससे बारिश का पानी 
लंबे समय तक सड़कों पर जमा रहा। 
समाजसेवी मोहित ने जाम जालियों 
और जलभराव का वीडियो सोशल 
मीडिया पर साझा किया।

लक्की मेहता | लुधियाना 
समर न्यूज

लुधियाना के केसर गंज मंडी स्थित 
लकड़ बाजार में शनिवार को 
लगातार हो रही भारी बारिश के 
कारण एक पुरानी और जर्जर इमारत 
अचानक भरभराकर गिर गई। राहत 
की बात यह रही कि इस हादसे में 
किसी भी तरह का जानी नुकसान 
नहीं हुआ। हालांकि, इमारत के मलबे 
की चपेट में आने से वहां खड़े कुछ 
दोपहिया वाहन क्षतिग्रस्त हो गए। 
घटना की सूचना मिलते ही सीनियर 

डिप्टी मेयर राकेश पराशर मौके पर 
पहुंचे और अधिकारियों के साथ 
हालात का जायजा लिया। उन्होंने 
प्रभावित क्षेत्र का निरीक्षण कर 
आवश्यक दिशा-निर्देश दिए। 
   राकेश पराशर ने शहरवासियों से 
अपील करते हुए कहा कि जिन लोगों 
की पुरानी और खस्ताहाल इमारतें 
हैं तथा जिन पर किसी प्रकार की 
कानूनी या न्यायालयीन रोक नहीं है, 
वे जनहित और सार्वजनिक सुरक्षा 
को ध्यान में रखते हुए समय रहते 
उनकी मरम्मत या ध्वस्तीकरण की 
कार्रवाई अवश्य करें।

दो स्थानों पर चल रहा कॉलोनियां काटने का कथित खेल

बारिश आई और बह गए दावे, ढोका मोहल्ला फिर पानी में डूबा; निकासी के लिए दोबारा तोड़ा गया बांध

बारिश के बीच पुरानी इमारत गिरी, बड़ा हादसा टला, दोपहिया वाहन क्षतिग्रस्त

ग्लाडा की चुप्पी पर सवालस्थानीय लोगों के अनुसार, 
अवैध प्लॉटिंग का काम मुख्य 
रूप से दो जगहों पर किया जा 
रहा है हैबोवाल के साथ सटे 
संगम पैलेस चौक से पहले 
और चूड़पुर में मान पैलेस के 
बिल्कुल सामने। बताया जा 
रहा है कि इन स्थानों पर बिना 
आवश्यक सरकारी मंजूरी और 
एनओसी के प्लॉट बेचने का 
काम किया जा रहा है।

क्षेत्र में खुलेआम चल रही इस कथित 
गतिविधि के बावजूद ग्लाडा की ओर 
से अब तक कोई बड़ी कार्रवाई सामने 
नहीं आई है। स्थानीय लोगों का कहना 
है कि यदि समय रहते कार्रवाई नहीं 
हुई तो अवैध कॉलोनियों का दायरा 
और बढ़ सकता है। विभाग की चुप्पी 
को लेकर कई तरह के सवाल उठ रहे 
हैं और लोग पूरे मामले की निष्पक्ष 
जांच की मांग कर रहे हैं।

^जब इस संबंध में ग्लाडा के मुख्य प्रशासक (सीए) 
विकास हीरा से बात की गई तो उन्होंने कहा, मामला मेरे 
संज्ञान में आ गया है। संबंधित अधिकारियों को जांच कर 
जल्द आवश्यक कार्रवाई करने के निर्देश दिए जाएंगे।

लक्की भट्टी | लुधियाना 
समर न्यूज 

भगवान जगन्नाथ जी की रथयात्रा सनातन 
धर्म के सबसे पावन एवं भव्य उत्सवों 
में से एक मानी जाती है। यह केवल 
एक धार्मिक आयोजन नहीं, बल्कि 
आस्था, सेवा, समर्पण, समानता और 
मानव कल्याण का दिव्य संदेश देने 
वाला महापर्व है। प्रत्येक वर्ष भगवान 
श्री जगन्नाथ अपने बड़े भाई भगवान 
बलभद्र एवं बहन देवी सुभद्रा के साथ 

भव्य रथ पर विराजमान होकर भक्तों के 
बीच आते हैं। हाईवे साइकिल इंडस्ट्रीज 
के उमेश मुंजाल ने जगन्नाथ सेवकों के 
साथ आयोजित बैठक में किया। इस्कॉन 
एवं भगवान जगन्नाथ रथयात्रा महोत्सवक 
कमेटी की ओर से 16 जुलाई को श्री 
दुर्गा माता मंदिर जगराओं पुल से शाम 4 
बजे निकाली जा रही 30वीं विशाल एवं 
ऐतिहासिक रथयात्रा में भगवान जगन्नाथ 
अपने विशाल नेत्रों से प्रत्येक जीव का 
दु:ख देखेंगे और पतितों का उद्धार कर 
उन्हें भक्ति के मार्ग पर अग्रसर करेंगे।

भगवान विशाल नेत्रों से पतितों का उद्धार करते हैं: उमेश मुंजाल

लुधियाना| नो लुधियाना भीषण गर्मी के इस मौसम में बेजुबान पशुओं और 
गौवंश की देखभाल के लिए सामाजिक संस्थाएं लगातार आगे आ रही हैं। इसी 
कड़ी में लुधियाना गौवत्स टीम’ द्वारा एक सराहनीय सेवा कार्य किया गया। टीम 
के सदस्यों ने लुधियाना के डेयरी कॉम्प्लेक्स स्थित प्रसिद्ध सिद्ध पीठ गौशाला 
भाग-2 में जाकर गौमाता के लिए विशेष सेवा का आयोजन किया।

सिद्ध पीठ गोशाला में खिलाया 550 किलो पेठा

लुधियाना| टैक्सेशन बार एसोसिएशन (रजि.), आयकर, लुधियाना द्वारा एक 
स्टडी सर्किल बैठक का आयोजन किया गया। इस अवसर पर पंजाब एवं हरियाणा 
बार काउंसिल के सदस्य डॉ. दयाल प्रताप सिंह (डीपीएस) रंधावा मुख्य अतिथि के 
रूप में उपस्थित हुए। बैठक के दौरान एसोसिएशन के पदाधिकारियों एवं सदस्यों ने 
टैक्स प्रोफेशनल्स के समक्ष आने वाली विभिन्न समस्याओं एवं चुनौतियों को लेकर 
डॉ. रंधावा को एक विस्तृत ज्ञापन सौंपा। अधिवक्ताओं के कल्याण हेतु प्रभावी 
योजनाएं लागू करने, पेशेवर दायित्वों के निर्वहन के दौरान उन्हें विधिक संरक्षण 
प्रदान करने में अधिवक्ताओं की भूमिका को उत्तरदायी बनाने की मांग की गई।

जायज मांगों को हर मंच पर उठाया जाएगा : डॉ. रंधावा

लक्की भट्टी/लुधियाना/समर न्यूज| लुधियाना फोटो जर्नलिस्ट 
एसोसिएशन की एक महत्वपूर्ण बैठक अध्यक्ष कुलदीप सिंह काला की 
अध्यक्षता में आयोजित की गई। बैठक में विश्व फोटोग्राफी दिवस के अवसर 
पर आयोजित किए जाने वाले कार्यक्रम की तैयारियों पर विस्तार से चर्चा की 
गई।  एसोसिएशन के अध्यक्ष कुलदीप सिंह काला ने कहा कि हर वर्ष की 
तरह इस वर्ष भी 19 और 20 अगस्त को विश्व फोटोग्राफी दिवस के अवसर 
पर लक्ष्मी लेडीज़ क्लब में विशेष फोटोग्राफी प्रदर्शनी आयोजित की जाएगी। 

मोनिका रावत/लुधियाना/समर न्यूज| पंजाब एवं हरियाणा हाई कोर्ट 
ने लुधियाना की एक सिविल अदालत के न्यायिक रिकार्ड से महत्वपूर्ण 
दस्तावेज की प्रति गायब होने के मामले को गंभीर मानते हुए तथ्यात्मक जांच 
के आदेश दिए हैं। हाई कोर्ट ने कहा कि यह पता लगाया जाए कि दस्तावेज 
रिकार्ड से कैसे गायब हुआ और इसके लिए जिम्मेदार अधिकारियों की 
जवाबदेही तय की जाए। अदालत ने लुधियाना के जिला एवं सत्र न्यायाधीश 
को तीन माह के भीतर जांच पूरी कर रिपोर्ट हाई कोर्ट के रजिस्ट्रार जनरल 
को सौंपने का निर्देश दिया है। जस्टिस हर्ष बुंगर ने यह आदेश उस पुनरीक्षण 
याचिका को खारिज करते हुए पारित किया, जिसमें निचली अदालत के उस 
आदेश को चुनौती दी गई थी, जिसके तहत वादी को संबंधित दस्तावेज को 
द्वितीयक साक्ष्य या मूल प्रति प्रस्तुत कर साबित करने की अनुमति दी गई थी।

लुधियाना फोटो जर्नलिस्ट एसोसिएशन की बैठक

रिकाॅर्ड से दस्तावेजों के गुम होने की जांच के आदेश 

दलजीत विक्की/लुधियाना/समर न्यूज| अखिल भारतीय विद्यार्थी परिषद 
(एबीवीपी) के 78वें स्थापना दिवस के उपलक्ष्य में राष्ट्रीय विद्यार्थी दिवस 

मनाया गया। इस अवसर पर आयोजित कार्यक्रम में डॉ. राकेश 
शारदा मुख्य अतिथि तथा पंजाब विश्वविद्यालय छात्रसंघ के 
अध्यक्ष गौरव वीर सिंह सोहल विशिष्ट अतिथि रहे। दोनों 
वक्ताओं ने विद्यार्थियों से राष्ट्र निर्माण, सामाजिक उत्तरदायित्व 
और नेतृत्व विकास में सक्रिय भूमिका निभाने का आह्वान किया 
तथा एबीवीपी की छात्रहित एवं राष्ट्रहित में भूमिका पर प्रकाश 
डाला। चुनाव अधिकारी डॉ. विकास फुलिया ने सत्र 2026-
27 के लिए एबीवीपी लुधियाना महानगर कार्यकारिणी की 
घोषणा की। अमित गोयल को महानगर अध्यक्ष तथा साकेत 
शर्मा को लगातार दूसरी बार महानगर मंत्री चुना गया।

एबीवीपी के 78वें स्थापना दिवस पर इकाई की घोषणा

एसएमओ अखिल सरीन ने हटवाया मलबा

सहजप्रीत सिंह | लुधियाना 
समर न्यूज 

मानसून से पहले सिविल अस्पताल 
को स्वच्छ और सुरक्षित बनाने के 
लिए विशेष सफाई अभियान चलाया 

गया। अस्पताल के एसएमओ डॉ. 
अखिल सरीन के निर्देश पर परिसर में 
पड़ी पुरानी पानी की टंकी को तोड़कर 
उसका मलबा जेसीबी की मदद से 
हटवाया गया। डॉ. सरीन ने स्वयं मौके 
पर सफाई कार्य का निरीक्षण किया।

सतलुज फिल्म अब हर गांव-शहर में 
दिखाई जाएगी : मनप्रीत सिंह अयाली

दविंदर कुमार | मुल्लांपुर 
समर न्यूज 

हलका दाखा के विधायक मनप्रीत 
सिंह अयाली ने घोषणा की है कि 
मानवाधिकारों के लिए संघर्ष करने 

वाले राष्ट्रीय शहीद 
भाई जसवंत सिंह 
खालड़ा के जीवन 
पर आधारित फिल्म 
‘सतलुज’ अब पंजाब 

के हर गांव और शहर में दिखाई जाएगी। 
  फिल्म को करीब चार वर्षों तक 
रिलीज नहीं होने दिया गया और रिलीज 
के महज दो दिन बाद ही इसे ओटीटी 
प्लेटफॉर्म से हटा दिया गया था। अब 
इसके संदेश को घर-घर पहुंचाने के 

लिए विशेष अभियान चलाया जाएगा। 
इयाली ने ‘वारिस पंजाब दे’ के 
पदाधिकारियों से अपने-अपने क्षेत्रों 
में सार्वजनिक स्थानों पर फिल्म के 
प्रदर्शन की व्यवस्था करने की अपील 
की, ताकि नई पीढ़ी अपने इतिहास और 
मानवाधिकारों के संघर्ष से परिचित हो 
सके। ‘सतलुज’ केवल एक फिल्म नहीं, 
बल्कि पंजाब के उस दौर का जीवंत 
दस्तावेज है, जिसने मानवाधिकारों से 
जुड़े गंभीर सवाल दुनिया के सामने रखे। 
उन्होंने कहा कि भाई जसवंत सिंह 
खालड़ा ने हजारों लावारिस अंतिम 
संस्कारों का रिकॉर्ड उजागर कर 
तत्कालीन अत्याचारों को दुनिया के 
सामने रखा और सत्य की लड़ाई लड़ते 
हुए स्वयं भी उत्पीड़न का शिकार हुए।


